
ПРАДМОВА 
 
Праграма па курсу «Правы чалавека i сродкі масавай інфарма-

цыі» створана ў адпаведнасці з нацыянальнай канцэпцыяй гумані-
тарызацыі адукацыі i звязанай з ёй пэўнай сістэмай асветы ў галіне 
правоў чалавека. Як вядома, паводле Пастановы калегіі Міністэрства 
адукацыі ад 30 чэрвеня 1998 г. «Правы чалавека» ўключаны ў лік 
дысцыплін, вывучэнне якіх з'яўляецца абавязковым для студэнтаў 
ВНУ розных профіляў. Гэта вельмі важны крок у святле выканання 
абавязацельстваў нашай краіны перад міжнароднай супольнасцю, 
якая абвясціла 1995-2004 гг. дзесяцігоддзем адукацыі ў галіне правоў 
чалавека. У такой сітуацыі журналістыка, якая сама па сабе выступае 
ўвасабленнем права на свабоду слова i інфармацыі — аднаго з 
галоўных у сістэме правоў i асноўных свабод чалавека, набывае 
асабліва значную, нават выключную ролю. З аднаго боку, менавіта 
праз сродкі масавай інфармацыі найбольш проста ажыццяўляць 
заклік Усеагульнай дэкларацыі правоў чалавека да таго, каб шляхам 
«асветы i адукацыі спрыяць павазе правоў i свабод чалавека», а з 
другога боку, узровень свабоды i незалежнасці саміх CMI ў грамадстве 
з'яўляецца дакладным адлюстраваннем узроўню захавання іншых 
правоў i свабод чалавека ў гэтым грамадстве. 

У лекцыйным курсе разглядаюцца найбольш істотныя тэарэтыч-
ныя i практычныя аспекты ажыццяўлення ў гістарычным ракурсе ў 
сусветнай i айчыннай практыцы права на свабоду думкі i свабоду 
слова, права на свабоднае атрыманне i распаўсюджванне інфарма-
цыі. 

Мэта курса — адлюстраваць складаныя шляхі фарміравання 
міжнароднага i нацыянальнага дэкларатыўнага i заканадаўчага 
вопыту ў галіне свабоды слова, свабоды CMI i камунікацыі. 

Задача курса — даць цэласную карціну паслядоўнага поступу 
міжнароднай супольнасці ў сцвярджэнні аднаго з асноўных правоў 
чалавека — права на свабоду слова i інфармацыі — шляхам 
вывучэння паасобных міжнародных заканадаўчых актаў, спасці-
жэння вопыту розных краін, а таксама аналізу вопыту беларускай 
журналістыкі ў гэтай галіне. 

Спецкурс разлічаны на адзін семестр, складаецца з 16 лек-
цыйных, 8 практычных (семінарскіх) i 10 кіруемых самастойных 
рабочых (КСР) гадзін. 



ТЭМАТЫЧНЫ ПЛАН ПРАГРАМЫ ПА КУРСУ «ПРАВЫ ЧАЛАВЕКА І 
СРОДКІ МАСАВАЙ ІНФАРМАЦЫІ» 

 
Колькасць гадзін № 

п/п 
Тэмы лекцый, практычных заняткаў i КСР 

Лекцыі Практычныя 
заняткі 

КСР 

1 Права на свабоду слова i інфармацыі ў 
сістэме агульных правоў i свабод чалавека 

2 — — 

2 Паняцце i класіфікацыя асноўных правоў i
свабод чалавека 

— 2 — 

3 Свабода слова ў гістарычнай 
рэтраспектыве. Роля i значэнне 
міжнароднага права ў яе рэалізацыі 

2 — — 

4 Дакументы міжнароднай супольнасці ў 
галіне правоў i свабод чалавека пасля 
падзення Берлінскай сцяны 

 2  

5 Сродкі масавай інфармацыі як гарант 
захавання правоў чалавека 

2 — — 

6 Правы чалавека ў асвятленні беларускіх 
публіцыстаў 

— — 2 

7 Нацыянальныя CMI на варце правоў  
чалавека 

2 — — 

8 Журналісты за свабоду CMI — — 2 

9 Міжнародная практыка абароны свабоды  
CMI 

2 — 2 

10 Роля i задачы журналістыкі ў справе 
навучання дэмакратыі i гуманітарнаму  
праву 

— 2 — 

11 Дзейнаець нацыянальных журна- лісцкіх i
пісьменніцкіх арганізацый па абароне 
правоў чалавека i свабоды CMI 

2 — — 

12 Ад дэкларацыі да легітымацыі: роля CMI ў
гэтых прадэсах 

— — 2 

13 Роля i магчымасці CMI ў захаванні правоў  
чалавека на сўчасным этапе 

2 — — 

14 Беларускія CMI на варце правоў чалавека — 2 — 

15 Ад дэкларацыі да легітымацыі: беларускі 
варыянт 

2 — 2 

16 Гісторыя падрыхтоўкі i прыняцця 
Еацыянальнага Закону аб друку i іншых 
сродках масавай інфармацыі 

   

Усяго 16 8 10 



ЛЕКЦЫЙНАЯ ТЭМАТЫКА 
 

Тэма 1 
ПРАВА НА СВАБОДУ СЛОВА І ІНФАРМАЦЫІ Ў СІСТЭМЕ 

АГУЛЬНЫХ ПРАВОЎ І СВАБОД ЧАЛАВЕКА 
 
Гісторыя ідэі правоў i свабод чалавека. Праяўленне прынцыпу 

грамадзянства ў старажытных полісах. Нераўнамернасць размерка-
вання правоў паміж рознымі класавымі структурамі ў рабаўладаль-
ніцкім грамадстве. Уклад рымлян у развіццё грамадзянскіх правоў i 
свабод. Сярэднявечча. Спробы абмежаваць правы манархаў. Англія 
— «Вялікая хартыя вольнасцей» (1215), «Петыцыя аб праве» (1628). 
«Хабеас корпус акт» (1679) — устанаўленне гарантыі недатыкальнасці 
асобы, прэзумпцыя невінаватасці. «Біль аб правах» (1689). Ідэя правоў 
чалавека ў ЗША. «Дэкларацыя правоў Вірджыніі» (1776). Правы i 
свабоды, замацаваныя ў дзесяці першых папраўках да Канстытуцыі 
ЗША (1789). Вялікая французская рэвалюцыя. Набыткі славутых 
філосафаў i асветнікаў: Русо, Гроцыя, Лока, Мантэск'е i «Дэкларацыя 
правоў чалавека i грамадзяніна» (1789). Сучаснае ўяўленне ідэі 
правоў. «Усеагульная дэкларацыя правоў чалавека» (1948). «Міжнарод-
ны пакт аб грамадзянскіх i палітычных правах» (1976). «Міжнародны 
пакт аб эканамічных сацыяльных i культурных правах» (1976). Права 
на свабоду думкі, слова i інфармацыі. Заканадаўчае замацаванне 
права на свабоду слова i інфармацыі. Канстытуцыя Рэспублікі 
Беларусь — артыкул 29. Артыкул 1 Закону аб друку i іншых сродках 
масавай інфармацыі. 

 
Тэма 2 

СВАБОДА СЛОВА Ў ГІСТАРЫЧНАЙ РЭТРАСПЕКТЫВЕ. РОЛЯ І 
ЗНАЧЭННЕ МІЖНАРОДНАГА ПРАВА У ЯЕ РЭАЛІЗАЦЫІ 

 
Трансфармацыя паняцця «свабода слова». Гістарычны аспект. 

Паняцце «міжнароднага права». Адрозненні паміж сіетэмай між-
народнага права i прававымі сістэмамі асобных дзяржаў. Міжна-
роднае права ў галіне правоў чалавека i яго асаблівасці. Далучэнне да 
дагавору ў галіне правоў чалавека i абавязацельствы дзяржавы перад 
міжнароднай супольнасцю. Гістарычная рэтраспектыва развіцця i 
эвалюцыі паняцця свабоды слова i друку. Дэкларацыя правоў 
чалавека i грамадзяніна — артыкулы 10 i 11, прысвечаныя па-
літычным правам i свабодам. Усеагульная дэкларацыя правоў ча-



лавека. Артыкулы 18 i 19 як разгорнутае пацвярджэнне палажэнняў 
Дэкларацыі 1789 г. Лістапад 1950 г. Еўрапейская канвенцыя аб 
абароне правоў чалавека i асноўных свабод. Дзве часткі артыкула 10 
як пошук працэдуры балансу паміж правамі чалавека i інтарэсамі 
грамадства. Канвенцыя аб міжнародным праве абвяржэння (1962). 
Прэамбула i артыкул 2 гэтага дакумента i ix значэнне для сучаснай 
журналістыкі. Міжнародны пакт аб грамадзянскіх i палітычных 
правах. Артыкул 19 i яго змест. Важнейшыя дакументы міжнароднай 
супольнасці ў галіне правоў i свабод чалавека (у тым ліку свабоды 
слова) пасля падзення Берлінскай сцяны. II Сусветная канферэнцыя 
па правах чалавека. Прыняцце Венскай дэкларацыі. III Варшаўская 
міжнародная канферэнцыя па правах чалавека. (1998). Новы імпульс 
забеспячэння права чалавека на свабоду слова, друку i эфіру. 

 
Тэма 3 

СР0ДКІ МАСАВАЙ ІНФАРМАЦЫІ ЯК ГАРАНТ ЗАХАВАННЯ 
ПРАВ0Ў ЧАЛАВЕКА 

 
Важнасць для CMI міжнародна-прававых гарантый свабоды i ў 

той жа час абавязак саміх CMI быць адным з гарантаў захавання 
правоў чалавека i асноўных свабод. Распаўсюджванне ведаў аб пра-
вах чалавека — асноўная ўмова захавання такіх правоў. Прычыны i 
формы ганенняў у адносінах да носьбітаў свабоды слова (журналістаў, 
пісьменнікаў, выдаўцоў). Дзве ўзаемазвязаныя функцыі мас-медыя: 
культурна-асветніцкая i крэатыўная. Статут ЮНЕСКА пра «спрыянне 
збліжэнню i ўзаемнаму разуменню народаў шляхам скарыстання ўсіх 
сродкаў масавай інфармацыі». Магчымасці i спецыфіка праваабарон-
чай дзейнасці CMI з  пункту гледжання англійскага навукоўца Пола 
Джонсана. Даклад «Сем смяротных грахоў i дзесяць запаведзяў СМІ», 
прачытаны на XII Міжнароднай канферэнцыі па сродках масавай 
інфармацыі ў Сеуле ў 1993 г. Заява расійскага прэзідэнта У. Пуціна, 
агучаная 24 верасня 2004 г. падчас адкрыцця ў Маскве I Сусветнага 
кангрэса інфармацыйных агенцтваў. Вызначальнае месца CMI ў сіс-
тэме канстытуцыйных, прававых i грамадскіх структур, закліканых 
забяспечваць абарону правоў i свабод чалавеіса. 

 
Тэма 4 

НАЦЫЯНАЛЬНЫЯ СМІ НА ВАРЦЕ ПРАВОЎ ЧАЛАВЕКА 
 
Творчая пераемнасць нацыянальна-скіраванай прэсы ў справе 

асвятлення праблематыкі, звязанай з правамі чалавека. Круглы стол 



на тэму «Перабудова i правы чалавека», праведзены рэдакцыяй 
газеты «Літаратура i мастацтва» 4 снежня 1989 г. Грамадскі рэзананс, 
які атрымала праваабарончая лімаўская публікацыя. Перабудова. 
Прававое рэгуляванне інфармацыі ва ўмовах перабудовы. Новае 
палітычнае мысленне i правы чалавека. Паляпшэнне адносін да так 
званага Хельсінскага працэсу. 1989 г. — прарыў у справе набліжэння 
да універсальных чалавечых каштоўнасцей (М. Гарбачоў). Студзень 
1989 г. Падпісанне Савецкім Саюзам выніковага дакумента Венскай 
сустрэчы прадстаўнікоў дзяржаў — удзельніц нарады па бяспецы i 
супрацоўніцтву ў Еўропе. Абавязацельствы дзяржаў, якія падпісалі 
дакумент (у тым ліку i СССР), у галіне правоў i свабод чалавека. 
Першыя крокі на шляху практычнага ажыццяўлення гуманітарна-
прававой часткі Венскай дамоўленасці. II сесія Вярхоўнага Савета 
СССР — прыняцце Закона аб уездзе i выездзе ў краіну i з краіны (на 
аснове артыкул а 12 Міжнароднага пакта аб грамадзянскіх i палітыч-
ных правах). Цяжкасці з пераадоленнем ідэалагічных догмаў i псіха-
лагічных стэрэатыпаў. Тэмы правоў чалавека, сацыяльнай абароне-
насці асобы як прыярытэтныя на старонках выданняў новай, 
дэмакратычнай i адраджэнцкай «хвалі». 

 
Тэма 5 

МІЖНАРОДНАЯ ПРАКТЫКА АБАРОНЫ СВАБОДЫ СМІ 
 
Уласнае права CMI — быць свабоднымі: свабодна гучаць, сва-

бодна распаўсюджваць інфармацыю. Своеасаблівая «самаабарона», 
самасцвярджэнне CMI ў сістэме гуманістычных каштоўнасцей. 
Вытлумачэнне прычын, па якіх пэўныя міжнародныя нормы i правілы 
ў адносінах CMI поўнасцю не гарантуюць свабоду друку i інфармацыі. 
Складанасць абароны права на інфармацыю як аднаго з асноўных 
грамадзянскіх правоў чалавека. Арганізацыі i ўстановы, якія прысвя-
цілі сваю дзейнасць абароне права на інфармацыю. Спецыялізаваная 
ўстанова ААН ЮНЕСКА. Праграмныя галіны, у якіх ажыццяўляецца 
дзейнасць арганізацыі. Палітыка ЮНЕСКА ў галіне сродкаў масавай 
інфармацыі, стратэгія ў справе развіцця камунікацыі. 1987 г. Лон-
данская міжнародная канферэнцыя журналістаў, прыняцце Хартыі 
свабоды друку. Люты 1990 г. Штаб-кватэра ЮНЕСКА (у Парыжы). 
Сустрэча журналістаў краін Заходняй i Усходняй Еўропы. Удзел прад-
стаўнікоў краін Захаду, у тым ліку ЗША i Канады, а таксама краін так 
званага сацыялістычнага лагера i Савецкага Саюза (у тым ліку 
Беларусі). Верасень — кастрычнік 1994 г. Штогоднія міжнародныя 
навукова-практычныя канферэнцыі факультэта журналістыкі БДУ: 



дамінантны матыў — сцверджанне права журналістаў, як i CMI ў 
цэлым, на свабоду слова i друку. Беларуская традыцыя ў справе 
змагання друкаванага слова за сваю свабоду: «Наша ніва» ў абарону 
свабоды слова ў перыяд дзейнасці так званых «уставов» — «Устава о 
цензуре и печати» i «Устава о предупреждении и пресечении 
преступлений». 

 
Тэма 6 

ДЗЕЙНАСЦЬ НАЦЫЯНАЛЬНЫХ ЖУРНАЛІСЦКІХ І 
ПІСЬМЕННІЦКІХ АРГАНІЗАЦЫЙ ПА АБАРОНЕ ПРАВ0Ў  

ЧАЛАВЕКА І СВАБОДЫ СЛОВА 
 
Роля журналісцкай i пісьменніцкай публіцыстыкі ў інфарма-

цыйным забеспячэнпі правоў чалавека. A. Адамовіч, які адзін з пер-
шых на так званай постсавецкай прасторы загаварыў аб прававых 
пачатках i прававой дзяржаве. Артыкул «Ціхае імя», змешчаны ў 1989 
г. на старонках «Литературной газеты». Зборнік А. Адамовіча «Апака-
ліпсіс па графіку» (1992). Тэма правоў i свабод чалавека ў публіцыс-
тычнай дзейнасці В. Быкава. «Правы нацыі, правы чалавека» (1991), 
«Ён меў вялікую патрэбу ў свабодзе» (1995), «Правы беларускага 
чалавека», «Словаi ўлада» (1996). Асвятленне В. Быкавым сітуацыі з  
правамі чалавека на Беларусі, яго адносіны да «важнейшага 
дакумента сучаснай цывілізацыі» — Усеагульнай дэкларацыі правоў 
чалавека. Праблема правоў i свабод чалавека ў артыкулах іншых 
беларускіх публіцыстаў: «Чалавек i нацыя — чые правы вышэйшыя?» 
А. Вярцінскага, «Набліжэнне да свабоды слова» В. Каваленкі, «Свабода 
друку па-беларуску» В. Казько, «Антыноміі дэмакратыі i культуры» У. 
Конана, «Беларуская незалежная прэса. A ці дараслі мы да яе?» А. 
Мальдзіса, «Мэтазгоднасць свабоды» А. Разанава, «Што я магу, хто я 
такі?» В. Тараса i інш. Экскурс у гісторыю беларускай публіцыстыкі. 
Першы нумар «Нашай нівы» i тэма правоў чалавека на яго старонках. 
Артыкул «Аб свабодах», надрукаваны выданнем у 1907 г. Стогадовыя 
вытокі нацыянальнай традыцыі змагання CMI за свабоды i правы 
чалавека, за права «людзьмі звацца». 

 
Тэма 7 

РОЛЯ І МАГЧЫМАСЦІ СМІ Ў ЗАХАВАННІ ПРАВОЎ ЧАЛАВЕКА НА 
СУЧАСНЫМ ЭТАПЕ 

 
Рэкамендацыйны характар Усеагульнай дэкларацыі правоў ча-

лавека i сцверджанне неабходнасці «аховы правоў чалавека ўладаю 



закона». Прыняцце двух узаемазвязаных юрыдычна абавязковых 
дагавораў — Міжнароднага пакта аб эканамічных, сацыяльных i 
культурных правах i Міжнароднага пакта аб грамадзянскіх i палі-
тычных правах. Абавязацельствы дзяржаў аб выкананні працэдуры, 
агавораныя ў адпаведных артыкулах пактаў. Тэндэнцыя пераходу ад 
дэкларацый да строгіх законалалажэнняў i належных канстытуцый-
ных гарантый. Канстытуцыйнае права грамадзяніна звярнуцца ў суд 
у выпадку парушэння яго правоў. Зафіксаванасць на канстыту-
цыйным узроўні ў шэрагу краін свету права на свабоду слова i на яго 
спецыфічную праяву — свабоду думкі (Канстытуцыя Італьянскай 
Рэспублікі). Вопыт Скандынаўскіх краін: артыкул 100 Нарвежскай 
Канстытуцыі, Шведская Канстытуцыя ў новай рэдакцыі 1974 г. (Акт 
аб свабодзе друку). Французскі Закон аб свабодзе друку 1881 г. i яго 
гістарычнае ўдасканальванне (законы «Аб абмежаванні канцэнтрацыі 
i забеспячэнні фінансавай галоснасці i плюралізму прадпрыемстваў 
друку» (1984), «Аб рэформе прававога становішча прэсы» (1986) i «Аб 
свабодзе камунікацыі» (1986)). Адметнасць амерыканскага вопыту. 
Інстытут свабоды слова i друку (1791). Першая папраўка да 
Канстытуцыі ЗША — «Біль аб правах». Прыняцце Закону аб свабодзе 
інфармацыі (1966). Закон аб «Прайвесі» (1974). Працяканне аналагіч-
ных працэсаў у нашай краіне. Аўтарскі законапраект аб сродках ма-
савай інфармацыі Ю. Батурына, М. Фядотава i В. Энціна. Прыняцце 
эстонскага Закону аб прэсе (1990), закону Расійскай Федэрацыі «Аб 
сродках масавай інфармацыі» (1991), закону Украіны «Аб інфармацыі» 
(1992). 

 
Тэма 8 

АД ДЭКЛАРАЦЫІ ДА ЛЕГІТЫМАЦЫІ: БЕЛАРУСКІ ВАРЫЯНТ 
 
Цяжкасці працэсу трансфармацыі дэкларатыўных нормаў у 

юрыдычныя законапалажэнні. Гісторыя падрыхтоўкі i прыняцця на-
цыянальнага Закону аб друку i іншых сродках масавай інфармацыі. 
Першае чытанне законапраекта (1991) — канчатковае прыняцце 
(студзень 1995 г.). Грамадска-палітычныя абставіны пераходнага 
перыяду. Насцярожаныя адносіны да інстытута правоў чалавека, у 
тым ліку да фундаментальная права на свабоду слова i друку. Пры-
чыны, што ўскладнялі сітуацыю вакол Закона аб сродках масавай 
інфармацыі. Адпаведныя тагачасныя публікацыі на гэтую тэму. 
Пазіцыя газеты «Звязда» ў адносінах да прававога вакуума, які 
стварыўся пасля распаду савецкай сістэмы, як адлюстраванне запат-
рабаванняў нацыянальнай журналістыкі аб прававым забеспячэнні 



дзейнасці CMI. «Канцэпцыя развіцця інфармацыйнай прасторы Рэс-
публікі Беларусь», распрацаваная часовым творчым калектывам. Між-
народная канферэнцыя «Закон аб друку ва ўмовах станаўлення 
дэмакратыі» i Міжнародны кангрэс «Посттаталітарнае грамадства: 
асоба i нацыя». Прыняцце Дэкларацыі аб абароне свабоды слова i 
забеспячэнні права на інфармацыю ў Беларусь Зварот у Камісію Вяр-
хоўнага Савета Рэспублікі Беларусь па пытаннях галоснасці, сродках 
масавай інфармацыі i правах чалавека з заўвагамі i прапановамі ў 
дачыненні да законапраекта аб друку. Першы ў гісторыі Беларусі 
нарматыўна-прававы акт, закліканы забяспечваць рэалізацыю кан-
стытуцыйнага права грамадзян краіны на свабоду слова, друку i ін-
фармацыі. Прынцыповая важнасць артыкула 4, якім забараняецца 
цэнзура масавай інфармацыі. Пераемнасць беларускага закона з 
лепшымі напрацоўкамі аналагічных прававых актаў былога СССР, 
Расіі, Украіны, краін Балтыі. Пачэснае месца Закону аб друку ў сіс-
тэме заканадаўства Рэспублікі Беларусь як прававой дэмакратычнай 
дзяржавы. 



ТЭМАТЫКА ПРАКТЫЧНЫХ ЗАНЯТКАЎ 
 

Тэма 1 
ПАНЯЦЦЕ І КЛАСІФІКАЦЫЯ АСНОЎНЫХ ПРАВОЎ  

I СВАБОД ЧАЛАВЕКА 
 
1. Канцэпцыі асноўных правоў: тэорыя прыродных (неад'емных) 

правоў; тэорыя дадзеянх правоў. 
2. Класіфікацыя правоў i свабод чалавека: a) грамадзянскія i 

палітычныя правы; б) эканамічныя, сацыяльныя i культурныя правы. 
3. Права на свабоду думкі, слова i інфармацыі. Заканадаўчае 

замадаванне гэтага права ў Канстытуцыі Рэспублікі Беларусь. 
4. Змест i тлумачэнне артыкула 1 Закону аб друку i іншых 

сродках масавай інфармацыі. 
5. Абмежаванні свабоды слова, вызначаныя пунктам 2 артыкула 

10 Канвенцыі аб абароне правоў чалавека i асноўных свабод (Савет 
Еўропы). 

 
Тэма 2 

ДАКУМЕНТЫ МІЖНАРОДНАЙ СУПОЛЬНАСЦІ Ў ГАЛІНЕ ПРАВОЎ 
І СВАБОД ЧАЛАВЕКА ПАСЛЯ ПАДЗЕННЯ БЕРЛІНСКАЙ СЦЯНЫ 

 
1. Дакумент Капенгагенскай канферэнцыі па пытаннях чала-

вечага вымярэння Нарады па бяспецы i супрацоўніцтву ў Еўропе 
(НБСЕ). Пацвярджэнне права на свабоду слова, уключаючы права на 
выкарыстанне сувязі. 

2. Дадатак да Дакумента Капенгагенскай нарады — Заява 
старшыні па пытанні аб доступе недзяржаўных арганізацый i сродкаў 
масавай інфармацыі на нарады Канферэнцыі па чалавечым вымя-
рэнні. 

3. Пазітыўная роля Парыжскай хартыі для новай Еўропы (ліста-
пад 1990 г.). Маральна-палітычны i юрыдычны міжнародна-прававы 
характар прынятых у Парыжы абавязацельстваў. 

4. Дэкларацыя правоў i свабод чалавека, прынятая ў верасні 
1991 г. з'ездам народных дэнутатаў СССР, i яе артыкул 6 «Аб праве на 
свабоду сродкаў масавай інфармацыі i забарону цэнзуры». 

5. Роля Хельсінскага гірацэсу. Хельсінскі дакумент 1992 г. 
«Выклік часу перамен». 



Тэма 3 
РОЛЯ І ЗАДАЧЫ ЖУРНАЛІСТЫКІ Ў СПРАВЕ НАВУЧАННЯ 

ДЭМАКРАТЫІ І ГУМАНІТАРНАМУ ПРАВУ 
 
1. Роля i заданы журналістыкі паводле вызначэння прафесара 

Парыжскага інстытута палітычных даследаванняў Гі Эрме (кніга 
«Культура i дэмакратыя»). 

2. Праблема навацый у сферы новых грамадскіх прастораў ка-
мунікацыі на нацыянальным узроўні. 

3. Роля CMI ў ажыццяўленні рашэння Генеральнай Асамблеі ААН 
ад 10 снежня 1988 г. аб правядзенні сусветнай кампаніі па 
інфармаванні грамадскасці аб правах чалавека. 

4. Супрацоўніцтва ААН ca сродкамі масавай інфармацыі ў галіне 
захавання правоў чалавека. 

5. Праграма ЮНЕСКА, звязаная з палітыкай у галіне камуніка-
цыі i сродкаў масавай інфармацыі. Даклад на тэму «Шмат галасоў — 
адзін свет: да новага, больш справядлівага i больш эфектыўнага 
сусветнага ладу ў галіне інфармацыі i камунікацыі» (1980). 

 
Тэма 4 

БЕЛАРУСКІЯ СМІ НА ВАРЦЕ ПРАВОЎ ЧАЛАВЕКА 
 
1. Характарыстыка ўзроўню прававой культуры i дасведчанасці 

адносна агульнапрызнаных міжнародных актаў, прысвечаных праб-
леме правоў чалавека ў беларускім грамадстве канца XX — пачатку 
XXI ст. у матэрыялах круглага стала «ЛiMa». 

2. Матэрыялы круглага стала на тэму правоў чалавека што-
тыднёвіка «ЛіМ» (снежань 1989 г.). Публікацыя «Кожны чалавек мае 
права...». 

3. Праблема забеспячэння правоў чалавека ў кантэксце транс-
фармацыі беларускага грамадства, фарміравання прававой дзяр-
жавы. 

4. Гутарка карэспандэнта штотыднёвіка «ЛіМ» з Л. Яўменавым — 
беларускім дэлегатам II Сусветнай канферэнцыі па правах чалавека ў 
Вене (1993). 

5. Тэмы правоў чалавека, сацыяльнай абароненасці асобы як 
прыярытэтныя на старонках іншых беларускіх выданняў. 



КАНТРАЛЮЕМАЯ САМАСТОЙНАЯ РАБОТА 
(тэмы на выбар) 

 
Тэма 1 

ПРАВЫ ЧАЛАВЕКА Ў АСВЯТЛЕННІ БЕЛАРУСКІХ ПУБЛІЦЫСТАЎ 
 
1. Роля A. Адамовіча ў інфармацыйным забеспячэнні правоў ча-

лавека. Артыкул «Ціхае імя» (1989), зборнік «Апакаліпсіс па графіку» 
(1992). 

2. Тэма правоў i свабод чалавека ў публіцыстычнай дзейнасці В. 
Быкава. Артыкулы «Правы нацыі, правы чалавека» (1991), «Ён меў 
вялікую патрэбу ў свабодзе» (1995), «Правы беларускага чалавека», 
«Слова i ўлада» (1996). 

3. Праблема правоў i свабод чалавека ў артыкулах іншых бе- 
ларуекіх пісьменнікаў i публіцыстаў: А. Вярцінскага, В. Каваленкі, В. 
Казько, У. Конана, A. Мальдзіса, В. Тараса i інш. 

4. Вытокі нацыянальнай традыцыі змагання CMI за свабоды i 
правы чалавека. 

 
Тэма 2 

ЖУРНАЛІСТЫ ЗА СВАБОДУ СМІ 
 
1. Праграма навучання i кансультацый для работнікаў CMI, 

распрадаваная экспертнай місіяй ЮНЕСКА/ПРААН на Беларусі. 
2. ПЭН-клуб i яго заслугі ў справе абароны свабоды слова. На-

цыянальныя ПЭН-цэнтры i ix асноўны напрамак дзейнасці. 
3. Сусветныя арганізацыі i інстытуты, якія дзейнічаюць у мэтах 

абароны свабоды прэсы i вяшчання. 
4. Праект «Канцэпцыі развіцця інфармацыйнай прасторы 

Рэспублікі Беларусь» (1993) i яго асаблівасці. 
5. Дзейнасць факультэта журналістыкі БДУ па падрыхтоўцы 

высокапрафесійных журналісцкіх кадраў. 
 

Тэма 3 
АД ДЭКЛАРАЦЫІ ДА ЛЕГІТЫМАЦЫІ: РОЛЯ СМІ У ГЭТЫХ 

ПРАЦЭСАХ 
 
1. Дэкларацыя правоў i свабод чалавека, прынятая з'ездам на-

родных дэпутатаў СССР (1991) і яе трансфармацыя ў адпаведныя 
заканадаўчыя акты. 



2. Абмеркаванне ў савецкім i беларускім друку праекта Закону 
аб друку i іншых сродках масавай інфармацыі. 

3. II Міжнародны кангрэс у абарону дэмакратыі i культуры 
«Незалежная прэса: свабода i адказнасць». 

4. Зборнік А. Уліцёнка «Іншадумцы» (1991) — праваабарончая 
скіраванасць яго публікацый. 

5. Распрацоўка заканадаўчых актаў, звязаных з прававым рэ-
гуляваннем інфармацыі, юрыдычным забеспячэннем свабоды слова i 
друку ў СССР i краінах яго правапераемніцах. 

 
Тэма 4 

АД ДЭКЛАРАЦЫІ ДА ЛЕГІТЫМАЦЫІ: БЕЛАРУСКІ ВАРЫЯНТ 
 
1. Гісторыя падрыхтоўкі i прыняцця нацыянальнага Закону аб 

друку i іншых сродках масавай інфармацыі. 
2. Уклад журналістаў у справу стварэння нацыянальнага за-

канадаўства аб сродках масавай інфармацыі. 
3. «Канцэпцыя развіцця інфармацыйнай прасторы Рэспублікі 

Беларусь», распрацаваная часовым творчым калектывам на чале з Б. 
Стральцовым. 

4. Міжнародныя прынцыпы функцыянавання CMI i нацыя-
нальная спецыфіка развіцця інфармацыйнай сферы. 

5. Першы ў гісторыі Беларусі нарматыўна-прававы акт, заклі-
каны забяспечваць рэалізацыю канстытуцыйнага права грамадзян 
краіны на свабоду слова, друку i інфармацыі. 

 
Тэма 5 

МІЖНАРОДНАЯ ПРАКТЫКА АБАРОНЫ СВАБОДЫ СЛОВА 
 
1. Самасцвярджэнне СШ ў сістэме гуманістычных каштоўнасцей 
2. Складанасць абароны права на інфармацыю як аднаго з 

асноўных грамадзянскіх правоў чалавека. 
3. Арганізацыі i ўстановы, якія прысвяцілі сваю дзейнасць 

абароне права на інфармацыю. 
4. Сустрэча журналістаў краін Заходняй i Усходняй Еўропы. 
5. Міжнародныя навукова-практычныя канферэнцыі факультета 

журналістыкі БДУ: дамінантны матыў — сцверджанне права 
журналістаў, як i CMI ў цэлым, на свабоду слова i друку. 

6. Беларуская традыцыя ў справе змагання друкаванага слова за 
сваю свабоду. 

КУРС ЛЕКЦЫЙ 
 

1. ПРАВА НА СВАБОДУ СЛОВА І ІНФАРМАЦЫІ Ў СІСТЭМЕ 
АГУЛЬНЫХ ПРАВОЎ І СВАБОД ЧАЛАВЕКА 

 
З ГІСТОРЫІ ІДЭІ ПРАВОЎ І СВАБОД ЧАЛАВЕКА 

 
Ідэя правоў чалавека зарадзілася даўно, недзе ў V-IV ст. да н. э. у 

старажытных полісах — Афінах i Рыме. Значным крокам на шляху да 
прагрэсу i свабоды стала праяўленне прынцыпу грамадзянства. Не-
раўнамернасць размеркавання правоў паміж рознымі класавымі 
структурамі была непазбежнасцю гэтых этапаў існавання грамадства. 
Тым не менш, удасканальваючы нормы права, рымляне ўнеслі велі-
зарны ўклад у развіццё грамадзянскіх правоў i свабод. 

У сярэднявечны перыяд, нягледзячы на тое, што феадальнае 
грамадства было грамадствам усеагульнай залежнасці, узнікаюць 
спробы абмежаваць правы манархаў. Такім чынам, у 1215 г. у Англіі 
прымаецца Вялікая хартыя вольнасцей, якая абмяжоўвае ўладу кара-
леўскіх чыноўнікаў. У выніку пакаранне свабоднаму чалавеку можна 
прымяняць толькі па закону i па законнаму прысуду роўных. Петы-
цыя аб праве, прынятая ў 1628 г., таксама ўскладае на караля пэўныя 
абавязкі па абароне правоў сваіх падданых, а Хабеас корпус акт 
(1679) уводзіць паняцце «належнай прадэдуры», г. зн. устанаўлівае 
гарантыі недатыкальнасці асобы, прэзумпцыю невінаватасці. 

«Біль аб правах» (1689) стаў наступным крокам на шляху заха-
вання правоў чалавека. Гэта быў кампраміс паміж буржуазіяй i пра-
вячымі коламі, у выніку якога парламент атрымаў большыя паўна-
моцтвы, калі без яго згоды было забаронена адмяняць законы. 

Пазней ідэя правоў чалавека працягвае развівацца ў ЗША, куды 
англійскія каланісты прывезлі свае прававыя традыцыі i сваю павагу 
да закону. Дэкларацыя правоў Вірджыніі 1776 г. абвяшчала: «Усе 
людзі па прыродзе з'яўляюцца ў роўнай ступені свабоднымі i незалеж-
нымі i валодаюць пэўнымі прыроднымі правамі, якіх яны пры ўступ-
ленні ў грамадскі стан не могуць пазбавіць сябе i сваіх нашчадкаў 
якім-небудзь пагадненнем, a менавіта: правам на жыццё i свабоду, на 
імкненне да шчасця i бяспекі i ix набытак». У 1789 г. было прапа-
навана 10 першых паправак да Канстытуцыі ЗША, у якіх замацоў-
ваўся пералік правоў i свабод. 

Далейшае развіцце ідэі правоў чалавека належыць Вялікай 
французскай рэвалюцыі, якая ўвабрала ў сябе светапоглядныя набыт-



кі славутых філосафаў i асветнікаў (Русо, Гроцыя, Лока, Мантэск'е) i ў 
выніку нарадзіла славутую Дэкларацыю правоў чалавека i грамадзя-
ніна (1789). 

Сучаснае ўяўленне ідэі правоў чалавека прадстаўлена ў нас-
тупных міжнародных дакументах: Усеагульнай дэкларацыі правоў 
чалавека (1948); Міжнародным пакце аб грамадзянскіх i палітычных 
правах (1976); Міжнародным пакце аб эканамічных, сацыяльных i 
культурных правах (1976). 

Такія ў агульных рысах асноўныя этапы развіцця ідэі правоў 
чалавека, якая праяўляецца ў двух супрацьлеглых канцэпцыях. 

Канцэпцыі асноўных правоў: 
1. Тэорыя прыродных (неад'емных) правоў. 
2. Тэорыя прадастаўленых правоў. 
Першая тэорыя разглядае публічныя свабоды як прыродныя i 

неад'емныя нават тады, калі яны дзейнічаюць у адносінах з уладай. 
Аргументамі на карысць гэтай тэорыі выступаюць наступныя 
моманты: 

а) асноўныя правы набываюцца чалавекам паводле факта ча-
лавечага існавання (пры нараджэнні); 

б) такім чынам, гэтыя правы з'яўляюцца прыроднымі i не за-
лежаць ад дзяржавы (нават супрацьстаяць ёй), выступаючы як 
фактар, які дзяржава мусіць прызнаваць i паважаць; 

в) асноўныя правы — правы аўтаноміі індывіда ў дзяржаўна-ар-
ганізаваным грамадстве. Аўтаномія індывіда ў адносінах з уладай. 

Другая тэорыя пацвярджае сваю рацыю наступнымі доказамі: 
а) асноўныя правы заўсёды існуюць у юрыдычнай форме, а пра-

ва выступае формай выканання ўлады, нават асноўныя правы самі 
па сабе з'яўляюцца аспектамі ўвасаблення дзяржаўпай улады; 

б) гэтыя правы надаюцца індывіду дзяржавай, а таксама i аб-
мяжоўваюцца дзяржавай, паколькі не існуе абсалютных правоў; 

в) дзяржава надзяляе індывіда правамі ў адпаведнасці са сваімі 
рэальнымі магчымасцямі, паколькі ў розных дзяржавах асноўныя 
правы спецыфічныя, непаўторныя. 

Больш папулярна i даступна сутнасць гэтых дзвюх тэорый тлу-
мачыцца аўтарамі выдання ЮНЕСКА «Правы чалавека: пытанні i 
адказы», якое было прадстаўлена ў свой час на Міжнародным кангрэ-
се па выкладанні правоў чалавека ў якасці магчымай мадэлі даведач-
нага дапаможніка (Вена, 1978). Тут гаворыцца: «Канцэпцыя правоў 
чалавека ўключае ў сябе два актыўныя паняцці. Першае заключаецца 
ў тым, што неад'емныя неадчужальныя правы ўласцівыя чалавеку 
проста таму, што ён чалавек. Гэта маральныя правы, што выцякае з 



самой чалавечай прыроды кожнага індывіда, i прызначэнне ix у тым, 
каб падтрымліваць у чалавеку пачуццё ўласнай годнасці. Да другога 
паняцця канцэпцыі правоў чалавека адносяцца юрыдычныя правы, 
што ўстанаўліваюцца ў адпаведнасці з норматворчымі працэсамі, 
якія адбываюцца як на нацыянальным, так i на міжнародным уз-
роўнях. Асновай такіх правоў з'яўляецца згода тых, на каго яны 
распаўсюджваюцца, гэта значыць, згода суб'ектаў права, у той час як 
аснову першай групы правоў складае звычайны парадак» [19, 10]1 

 
ПРАВЫ І СВАБОДЫ ЧАЛАВЕКА: ПАНЯЦЦЕ I КЛАСІФІКАЦЫЯ 

 
Сёння цяжка ўявіць грамадска-палітычнае жыццё міжнароднай 

супольнасці без такога унікальнага феномена культуры i цывілізацыі, 
як правы чалавека. Пра гэта красамоўна сведчаць шматлікія азна-
чэнні гэтага паняцця, сфармуляваныя ў розны час, з рознай нагоды i 
рознымі людзьмі — палітыкамі, грамадскімі дзеячамі, філосафамі, 
навукоўцамі, заканадаўцамі. Прывядзём толькі некаторыя з ix: 
· Правы чалавека — неад'емная ўласцівасць асобы i агульна-

чалавечая каштоўнасць, неабходная ўмова развіцця чалавека як 
індывіда. 

· Правы чалавека — добры знак на шляху, які вядзе ў храм. 
· Правы чалавека — найпершая каштоўнасць, уласцівая чалавеку 

як прадстаўніку чалавечага роду, арыенцір прагрэсіўнага развіцця 
грамадства. 

· Правы чалавека — гэта праява свабоды ва ўсіх сферах жыц-
цядзейнаеці асобы. 

· Правы чалавека як маральна-прававы ідэал, дэклараваныя ў пэў-
ных праграмах i кадыфікаваныя ў законах, i самае галоўнае, 
рэалізаваныя. ў практыцы грамадскага жыцця, — гэта i выток, i 
вынік сапраўднай дэмакратыі, сапраўднага гуманізму. 

Як бачым, кожнае з гэтых выказванняў падкрэслівае розныя ас-
пекты значэння правоў чалавека ў сучасным грамадстве, але ўсе яны 
зыходзяцца ў адным — пры адсутнасці правоў чалавека існаванне 
сучаснай цывілізацыі немагчымае. 

Правы чалавека ўвогуле могуць быць вызначаныя як правы, 
уласцівыя чалавеку ад нараджэння, без якіх мы не можам існаваць як 

                                     
1 Тут i далей лічбы ў квадратных дужках абазначаюць спасылку на крыніцу ў спісе 
літаратуры, a курсівам пазначаецца яе старонка. 



homo sapiens. Ад іншых правоў правы чалавека адрозніваюцца 
наступнымі параметрамі: 

1. Кожны чалавек надзелены правамі ўжо з той прычыны, што 
ён з'яўляецца чалавечай істотай. Правы чалавека нельга прадставіць 
альбо набыць. У вызначаных законам рамках правы чалавека неад'-
емныя i ў роўнай ступені адносяцца да ўсіх людзей. 

2. Абавязкі па захаванні правоў чалавека ляжаць на дзяржаве, а 
не на іншых індывідах. Дзяржава павінна не толькі ўстрымлівацца ад 
парушэнняў правоў чалавека, але i абараняць правы адных індывідаў 
ад пасяганняў з боку іншых. Правы чалавека павінны быць абароне-
ныя законам (вяршэнства закона). 

Першапачаткова ідэя правоў чалавека ўзнікла з неабходнасці 
абараніць чалавека ад злоўжыванняў дзяржаўнай улады. Аднак аба-
вязацельствы дзяржавы ўстрымлівацца ад пэўных дзеянняў — гэта 
толькі адна з крыніц ідэі правоў чалавека, другую крыніцу складаюць 
уяўленні пра тое, што неабходна чалавеку для годнага чалавечага 
існавання. 

Тэрмін «правы чалавека» адносіцца да, вельмі шырокага спектра 
правоў. На міжнародным узроўні адрозніваюць звычайна дзве ix 
групы: 

а) грамадзянскія i палітычныя правы; 
б) эканамічныя, сацыяльныя i культурный правы. 
Тэрмін «грамадзянскія правы» выкарыстоўваецца ў адносінах да 

тых, якія выкладаюцца ў першых 18 артыкулах Усеагульнай дэкла-
рацыі правоў чалавека. З гэтай групы можна вылучыць правы па 
недатыкальнасці асобы (права на жыццё, свабоду, недатыкальнасць 
асобы, на свабоду ад катаванняў i бесчалавечнага абыходжання, ад-
вольнага арышту, ссылкі, умяшальніцтва ў прыватнае жыццё, права 
валодаць маёмасцю, права на свабоду перамяшчэння, свабоду думкі, 
сумлення i рэлігіі). Другая група грамадзянскіх правоў — так званыя 
працэсуальныя правы — уключае ў сябе права на роўнасць перад 
судамі i трыбуналамі, права на справядлівае i публічнае разбіраль-
ніцтва справы кампетэнтным судом, права на прэзумпцыю невінава-
тасці i г. д. 

Да палітычных правоў адносяцца правы, перададзеныя ў ар-
тыкулах 19-21 Усеагульнай дэкларацыі правоў чалавека. Гэта свабода 
выказвання меркаванняў, свабода мірных асацыяцый i сходаў, права 
выбіраць i быць выбраным падчас перыядычных i несфальсіфіка-
ваных выбараў. 

Эканамічныя i сацыяльныя правы пераказаны ў артыкулах 22-
26 Усеагульнай дэкларацыі правоў чалавека. Яны ўключаюць у сябе 



права на працу i яе свабодны выбар, на справядлівыя i спрыяльныя 
ўмовы працы, справядлівае ўзнагароджанне за працу, права ствараць 
прафсаюзы, права на адпачынак, на медыцынскую дапамогу, права 
на адукацыю i інш. 

У артыкулах 27-28 Дэкларацыі зафіксаваны культурныя правы, 
якія ўключаюць у сябе права на ўдзел у культурным жыцці i права 
карыстацца дабротамі навуковага прагрэсу, права на абарону ма-
ральных i матэрыяльных інтарэсаў, якія з'яўляюцца вынікам навуко-
вай, літаратурнай альбо мастацкай працы (аўтарскае права). 

Адной з магчымых класіфікацый правоў чалавека з'яўляецца 
падзел на класічныя i сацыяльныя правы. Класічныя правы ўключа-
юць у сябе правы грамадзянскія i палітычныя, мэта якіх — абмежа-
ваць уладу дзяржавы ў адносінах да індывіда. Пад сацыяльнымі ж 
правамі разумеюць сацыяльныя, эканамічныя i культурныя правы, 
якія патрабуюць ад дзяржавы забеспячэння індывіду годнага ўзроўню 
жыцця: працы, адукацыі, медыцынскай дапамогі. 

Падчас халоднай вайны краіны Захаду настойвалі на неабход-
насці захавання найперш класічных правоў, у той час як дзяржавы 
сацыялістычнага лагеру вылучалі на першы план правы сацыяльныя. 
У наш час класічныя i сацыяльныя правы ўспрымаюцца як 
непадзельныя, узаемазалежныя i ўзаемазвязаныя. 

У сваім дакладзе дэлегатам II Сусветнай канферэнцыі па правах 
чалавека (Вена, 1993) тагачасны генеральные сакратар ААН Бутрас 
Бутрас Галі гаварыў: «...Правы чалавека з'яўляюцца агульнай мовай 
чалавецтва. Прымаючы гэту мову, усе народы атрымліваюць магчы-
масць разумець адзін аднаго i стаць аўтарамі сваёй уласнай гісторыі» 
[13, 12]. 

А яго паслядоўнік Кофі Анан у сваім выступленні, прысвечаным 
50-годдзю прыняцця Усеагульнай дэкларацыі правоў чалавека, 
зазначаў: «Правы чалавека выступаюць асновай чалавечага існавання 
i суіснавання. Яны з'яўляюцца ўсеагульнымі, непадзельнымі, узаема-
звязанымі. Менавіта правы чалавека робяць нас людзьмі. Яны з'яўля-
юцца тымі прынцыпамі, пры дапамозе якіх мы ствараем свяшчэнны 
дом для чалавечай годнасці... Правы чалавека не чужыя ні адной 
культуры i натуральныя для ўсіх  народаў. Цярпімасць i міласэрнасць 
заўсёды служылі ідэаламі дзяржаўнага кіравання i людскіх паводзін. 
Сёння мы называем гэтыя ідэалы правамі чалавека» [36, 10]. 

На II Сусветнай канферэнцыі па правах чалавека, у якой пры-
мала актыўны ўдзел i дэлегацыя з Беларусі, было абмеркавана 
пытанне аб прагрэсе, які дасягнуты ў галіне правоў чалавека з часу 
прыняцця Усеагульнай дэкларацыі правоў чалавека. Гаварылася тут i 



аб праблемах, якія існуюць на сённяшні дзень у гэтай сферы, i аб 
практычных захадах адносна заахвочвання i абароны правоў i 
асноўных свабод чалавека. Разглядалася таксама пытанне аб сувязі 
паміж развіццём, дэмакратыяй i ўсеагульным ажыццяўленнем усіх 
правоў чалавека з улікам узаемасувязі i непадзельнасці эканамічных, 
сацыяльных, культурных, грамадзянскіх i палітычных правоў. Як 
падчас дыскусіі, так i ў выніковым дакуменце канферэнцыі, які 
атрымаў назву «Дэкларацыя i праграма дзеянняў», закраналася праб-
лема асветніцка-інфармацыйнага забеспячэння рэалізацыі правоў 
чалавека. З другога боку, паколькі на форуме размова ішла аб непа-
дзельнасці, узаемасувязі i ўзаемазалежнасці ўсіх правоў чалавека, то, 
натуральна, мелася на ўвазе i права на свабоду слова i свабоду ін-
фармацыі, права на свабоду перакананняў i свабоднае ix выяўленне. 

 
ПРАВА НА СВАБОДУ ДУМКІ, СЛОВА І ІНФАРМАЦЫІ 

 
Заканадаўчае замацаванне свабоды думкі — паняцце ўмоўнае, 

бо думка з'яўляецца неад'емнай уласцівасцю асобы. Чалавека можна 
прымусіць гаварыць не тое, што ён думае, але прымусіць яго думаць 
альбо не думаць па жаданні іншага — немагчыма. 

У спадчыне нашага класіка Янкі Купалы ёсць агульнавядомы 
твор — рамантычная паэма «Курган», дзе паэтычна пераказваецца 
народнае паданне пра непадкупнага i смелага песняра, творцу. Ста-
ры музыка, Гусляр запрошаны ў княжацкі палац на баль, каб пры-
гожымі спевамі пацешыць гасцей, але нягледзячы на пагрозу свайму 
жыццю, адмаўляецца ўслаўляць князя. Ён выяўляе чалавечую год-
насць i мастакоўскую сумленнасць, падкрэсліваючы свабоду думкі i 
слова, непадуладнасць ix нават вялікім гэтага свету: 

Сілен, княжа, караць, галаву сілен зняць, —  
Не скуеш толькі дум ландугамі, — 

усклікае Гусляр [25, 56] . 
Можна прыгадаць тут i творчы лес самога класіка. У складаныя 

1930-я гг. масавых рэпрэсій, не маючы магчымасці публічна вы-
казваць свае погляды, Янка Купала ідзе ў так званую ўнутраную 
эміграцыю i да канца жыцця застаецца духоўна няскораным: 

Жыў i без вас я, жыў i між вамі,  
Толькі, як воблак, быў я свабодны,  
Спутаць не даў я дум ланцугамі,  
Не аплуціў ix свіст ваш нязводны, — 

так ужо пра сябе, а не пра міфічнага творцу піша паэт. 



Гэтая ўнутраная свабода чалавека, якая з'яўляецца яго найвя-
лікшым дарам, выдатна перадаецца народнай англійскай прымаўкай: 
«Можна сілаю прывесці каня да вады, але прымусіць яго піць нельга». 

Па-іншаму адбываецца са свабодай слова. Лес у свабоды слова i 
дэмакратыі — агульны, адно не можа існаваць без другога. У Кан-
стытуцыі Рэспублікі Беларусь заканадаўча замацавана права на сва-
боду думкі, перакананняў, слова i інфармацыі. Артыкул 29 сцвяр-
джае: 

1. Кожнаму гарантуецца свабода думкі i слова. 
2. Не дапускаецца прапаганда альбо агітацыя, якія пабуджаюць 

сацыяльную, расавую, нацыянальную ці рэлігійную нянавісць i варо-
жасць. Забараняецца прапаганда сацыяльнай, расавай, нацыяналь-
най, рэлігійнай альбо моўнай перавагі. 

3. Ніхто не можа быць змушаны да выяўлення сваіх меркаван-
няў i перакананняў. 

4. Кожны мае права свабодна шукаць, атрымліваць, перадаваць, 
ствараць i распаўсюджваць інфармацыю любым законным спосабам. 
Пералік звестак, якія складаюць дзяржаўную таямніцу, вызначаецца 
законам. 

5. Гарантуецца свабода масавай інфармацыі. Цэнзура забара-
няецца. 

Як вядома, матэрыяльным увасабленнем права на свабоду слова 
i інфармацыі — аднаго з галоўных у сістэме правоў i асноўных свабод 
— з'яўляюцца сродкі масавай іпфармацыі. Што тут маецца на ўвазе? 
Звернемся да юрыдычнага вызначэння паняцця. Артыкул 1 Закону аб 
друку i іншых сродках масавай інфармацыі гаворыць: «Пад масавай 
інфармацыяй у гэтым Законе маюцца на ўвазе друкаваныя, аўдыё-, 
аўдыёвізуальныя i іншыя паведамленні i матэрыялы, якія публічна 
распаўсюджваюцца праз сродкі масавай інфармацыі. 

ПІад сродкамі масавай інфармацыі маюцца на ўвазе перыя-
дычнае друкаванае выданне, радыё, тэле-, відэа-, кінахранікальная 
праграма, іншая форма (спосаб) перыядычнага распаўсюджвання 
масавай інфармацыі» [9, 1]. 

Сумежным i ў пэўным сэнсе сінанімічным паняццем з'яўляецца 
паняцце масавай камунікацыі, як прадэс i як сродак. З дапамогай 
масавай камунікацыі таксама ажыццяўляецца распаўсюджванне 
сацыяльна значнай (па-за генетычнай, семантычнай, фіксаванай у 
знаках) інфармацыі. Яна ахоплівае шырокі спектр маральна-палі-
тычнага i псіхалагічнага ўздзеяння (у дыяпазоне ад інфармавання i 
навучання да сугестыі на аўдыторыю) на грамадскае быццё асобы ў 
духу павышэння яе прававой i грамадзянскай свядомасці. 



Як відаць з прыведзенага вышэй артыкула 29, Канстытуцыя 
Рэспублікі Беларусь гарантуе свабоду думкі i слова, уводзячы, аднак, 
пэўныя абмежаванні на прапаганду альбо агітацыю, што ўзбуджаюць 
сацыяльную, нацыянальную, расавую ці рэлігійную нянавісць i варо-
жасць. У цэлым гэты пункт артыкула 29 адпавядае Міжнароднаму 
пакту аб грамадзянскіх i палітычных правах, дзе гаворыцца пра неаб-
ходнасць на аснове закону абмежаваць свабоду слова для аховы дзяр-
жаўнай бяспекі, грамадскага парадку, здароўя i маральнасці насель-
ніцтва. 

Канстытуцыі i законы многіх краін свету адкрыта ставяць межы 
свабодзе слова, адзначаючы недапушчальныя мэты яе выкарыстання. 
Пры гэтым урады краін звычайна спасылаюцца на пункт 2 артыкула 
10 Канвенцыі аб абароне правоў чалавека i асноўных свабод (Савет 
Еўропы). Гэты артыкул, які датычыць свабоды думкі, слова i інфар-
мацыі, складаецца з двух пунктаў, якія сфармуляваны наступным 
чынам: 

1. «Кожны чалавек мае права на свабоду выяўлення свайго мер-
кавання. Гэтае права мае на ўвазе свабоду перакананняў, абмену 
інфармацыяй i ідэямі без умяшання з боку дзяржаўных чыноўных 
асоб незалежна ад дзяржаўных межаў. Гэты артыкул не абмяжоўвае 
правоў дзяржаў на патрабаванне ліцэнзій на радыё-, тэле- i кінапрад-
прымальніцтва. 

2. Захаванне гэтых свабод, паколькі яно мае на ўвазе абавязкі i 
адказнасць, можа падвяргацца такім фармальнасцям, умоўнасцям, 
абмежаванням альбо пакаранням, якія прадпісаны законам i неабход-
ныя ў дэмакратычным грамадстве ў інтарэсах нацыянальнай бяспекі, 
тэрытарыяльнай цэласнасці альбо грамадскай бяспекі, з мэтай папя-
рэджання беспарадкаў альбо злачынства, з мэтай абароны здароўя 
альбо маральнасці, рэпутацыі альбо правоў іншых, з мэтай перашко-
дзіць раскрыццю інфармацыі, атрыманай канфідэнцыяльна альбо для 
падтрымання аўтарытэта непрадузятасці правасуддзя» [17, 71]. 

На жаль, досыць часта ў міжнароднай практыцы здараецца па-
шыранае тлумачэнне згаданага вышэй пункта 2. Паводле меркавання 
Еўрапейскага суда, пералічаныя ў Канвенцыі падставы не даюць 
«дзяржавам, якія дамаўляюцца, неабмежаванай свабоды дзеянняў», 
«неабходнасць любога абмежавання свабоды слова i меркаванняў 
павінна быць вызначана з усёй пераканальнасцю» [35, 771]. 

Возьмем у якасці прыкладу праект федэральнага закону «Аб 
унясенні змен у артыкул 4 закону Расійскай Федэрацыі „Аб сродках 
масавай інфармацыі” i артыкул 15 федэральнага закону Расійскай 
Федэрацыі „Аб барацьбе з тэрарызмам”, прынятыя большасцю галасоў 



Дзяржаўнай Думай Расійскай Федэрацыі 20 снежня 2001 г. Гэты 
праект дапаўняе расійскі Закон аб CMI 1991 г. забаронай выкарыс-
тоўваць сродкі масавай інфармацыі «для прапаганды альбо апраўдан-
ня тэрарызму i экстрэмізму» i распаўсюджвае гэтую забарону (так-
сама як i ранейшыя забароны, вызначаныя для CMI) на так званыя 
«камп'ютэрныя сеткі інфармацыі». 

Паводле меркавання расійскіх праваабаронцаў, «пратэст, у пер-
шую чаргу, выклікае далейшае пашырэнне выкарыстання беззмястоў-
нага ў прававым сэнсе паняцця „экстрэмізм" — уключэнне яго ў закон 
аб CMI. Гэтае кляймо з лёгкасцю можа быць навешана любым 
апанентам рэжыма альбо проста выкарыстоўвацца ў электаральных 
альбо іншых палітычных мэтах, для дэманстрацыі „барацьбы з экстрэ-
мізмам". Калі такая бачнасць спатрэбіцца. У полі прававога рэгуля-
вання сродкаў масавай інфармацыі (ды яшчэ з прыроўненымі да яго 
„камп'ютэрнымі сеткамі"», — разважае Л. Левінсон пра наступствы 
падзей 11 верасня 2001 г. у сусветнай прававой прасторы [27, 92]. 

Як бачна з вышэй прыведзеных фактаў, ліберальны Закон аб 
CMI, які з'яўляецца сімвалам дасягнутых у 1990-х гг. свабод, шляхам 
унясення паправак i дапаўненняў змяняе свой першапачатковы змест 
i нават супярэчыць яму. 

Наколькі небяспечныя падобныя папраўкі i дапаўненні для інс-
тытута правоў i свабод чалавека, можна вобразна прадэманстраваць 
на прыкладзе з рамана вядомага пісьменніка Юрыя Станкевіча 
«Любіць ноч — права пацукоў». Там расказваецца, як у невялікае 
мястэчка прыязджаюць чужынцы. Спачатку яны купляюць закінуты 
дом на ўскраіне, потым знішчаюць плот, якім адгароджаны суседскі 
дом, займаюць суседскі сад, суседскую хату, забіўшы суседку, затым 
апаноўваюць вуліцу i бяруць пад сваю ўладу ўсё мястэчка. 

Безумоўна, як крымінальна-прававы феномен, тэрарызм у су-
часным свеце носіць міжнародны характар. Аднак барацьбой з ім 
нельга апраўдваць дадатковыя абмежаванні на свабоду слова i ін-
фармацыі. Шляхі змагання з тэрорам павінны быць іншымі. Вось 
што, напрыклад, прапануе беларуская каталіцкая царква: «...Та-
лерантнасць i цярпімасць, характэрныя для народа Беларусі, павінны 
не высмейвацца, як гэта здараецца ў выказваннях некаторых дзея-
чаў, a культывавацца i развівацца ў розумах дзяцей i моладзі, — 
гаварыў, прадстаўляючы пазіцыю Касцёла на адной з міжнародных 
навуковых канферэнцый, святар А. Зноска. — Наша прэвентыўнае 
супрацьстаянне тэрарызму павінна засноўвацца на чатырох слупах: 
праўдзе, справядлівасці, любові i свабодзе. 



Праўда азначае неабходнасць усведамлення таго, што акрамя 
асабістых правоў кожны чалавек мае таксама абавязкі па адносінах 
да іншых людзей. 

Справядлівасць спаўняецца, калі кожны чалавек у канкрэтных 
дзеяннях праявіць навагу да правоў бліжняга i будзе выконваць свае 
абавязкі. Любоў тады стане рухаючай сілай свету, калі мы будзем 
клапаціцца аб патрэбах іншых людзей, як аб сваіх уласных. 

Свабода нарэшце ўвасобіцца, калі пры выбары сродкаў мірнага 
ўрэгулявання людзі будуць кіравацца розумам i адказнасцю» [11, 72] 

 
2. СВАБОДА СЛОВА Ў ГІСТАРЫЧНАЙ РЭТРАСПЕКТЫВЕ. 

РОЛЯ І ЗНАЧЭННЕ МІЖНАРОДНАГА ПРАВА Ў ЯЕ РЭАЛІЗАЦЫІ 
 
ТРАНСФАРМАЦЫЯ ПАНЯЦЦЯ «СВАБОДА СЛОВА». ГІСТАРЫЧНЫ 

АСПЕКТ 
 
Народы i дзяржавы з даўніх часоў уступаюць у зносіны адны з 

другімі i з часам выпрацавалі ўстойлівую форму гэтых зносін, якая 
называецца сёння «міжнародным правам». Міжнароднае права 
рэгулюе вельмі шырокі спектр пытанняў, пачынаючы ад бяспекі, 
дыпламатычных зносін, пытанняў культуры i, безумоўна, уключаючы 
правы чалавека. 

Паміж сістэмай міжнароднага права i прававымі сістэмамі 
асобных дзяржаў існуе прынцыповая розніца. У міжнародным праве 
няма адзінай заканадаўчай улады, а таксама інстытута, які валодае, 
падобна выканаўчай уладзе асобнай дзяржавы, манаполіяй на 
прымяненне сілы. Таму міжнароднае права, асабліва ў галіне правоў 
чалавека, можа існаваць толькі са згоды дзяржаў, якія з'яўляюцца яго 
суб'ектамі. У выпадку, калі тая ці іншая дзяржава парушае якія-
небудзь нормы міжнароднага права, прымус у адносінах да яе можа 
зыходзіць толькі ад іншых дзяржаў, а не ад нейкай «вышэйшай 
міжнароднай інстанцыі». 

Далучаючыся да дагавору па правах чалавека, дзяржава бярэ на 
сябе абавязацельствы выконваць агавораныя ў ёй абавязкі i доб-
расумленна забяспечваць адпаведнасць сваіх нацыянальных законаў 
палажэнням дагавору. Далучэнне да дагавору ў галіне правоў 
чалавека падразумявае справаздачнасць дзяржавы перад міжна-
роднай супольнасцю, перад іншымі дзяржавамі, якія ратыфікавалі 
той жа дагавор, а таксама перад сваімі грамадзянамі i іншымі асо-
бамі, якія жывуць на яе тэрыторыі. 



У гістарычнай рэтраспектыве цікава прасачыць, як паступова 
развівалася, эвалюцыяніравала, акрэслівалася ў адпаведнасці з 
патрабаваннямі часу паняцце свабоды слова i друку. Асобная тэма — 
традыцыя разглядаць права доступу да інфармацыі ў якасці гарантыі 
вяршэнства права ў грамадстве. Гэтую традыцыю развівалі такія 
славутыя мысліцелі свету як Бекара, Вальтэр, Сымон Будны, Русо, 
Міль i інш. Мы ж спынімся ў асноўным на сусветна прызнаных актах i 
дакументах. 

 
ДЭКЛАРАЦЫЯ ПРАВОЎ ЧАЛАВЕКА І ГРАМАДЗЯНІНА 

 
Гэты дакумент быў прыняты Французскім нацыянальным схо-

дам у 1789 г. Як вядома, сцверджанне гонару i годнасці асобы, за-
беспячэнне свабоды — гэта центральная ідэя Дэкларацыі, сутнаць яе 
духа i літары. З яе семнаццаці артыкулаў два — 10 i 11 — пры-
свечаны палітычным правам i свабодам. У ліку гэтых правоў назы-
ваюцца свабода веравызнання, свабода думкі, свабода слова i свабо-
да друку. Згодна з фармулёўкай артыкула 11 «свабоднае выяўленне 
думак i поглядаў ёсць адно з самых каштоўных правоў чалавека, таму 
кожны грамадзянін можа выказвацца, пісаць i друкаваць свабодна, 
пад пагрозай адказнасці толькі за злоўжыванне гэтай свабодай у 
выпадках, прадугледжаных законам» [38, 56]. 

Натуральна, што ідэі i прынцыпы Дэкларацыі правоў чалавека i 
грамадзяніна аказалі значны ўплыў на змест шэрагу іншых міжна-
родна-прававых актаў, прынятых значна пазней i закліканых слу-
жыць інструментам абароны правоў чалавека i яго асноўных свабод. 

 
УСЕАГУЛЬНАЯ ДЭКЛАРАЦЫЯ ПРАВОЎ ЧАЛАВЕКА 

 
Гэты найважнейшы дакумент сучаснага цывілізаванага грамад-

ства прыняла ў 1948 г. Генеральная Асамблея Арганізацыі Аб'яднаных 
Нацый. Некаторыя фармулёўкі i артыкулы яго па-сутнасці ўзнаўля-
юць тэкст папярэдніцы — Французскай дэкларацыі. Такі, напрыклад, 
шырокавядомы артыкул 1: «Усе людзі нараджаюцца свабоднымі i роў-
нымі ў сваёй годнасці i правах». А артыкулы 18 i 19 пацвярджаюць у 
больш разгорнутым плане, дапоўненым з улікам патрабаванняў 
сённяшняга дня, згаданыя вышэй артыкулы 10 i 11 Дэкларацыі 1789 
г. Прывядзем знакаміты артыкул Усеагульнай дэкларацыі правоў 
чалавека, які ідзе ў ёй пад нумарам 19: «Кожны чалавек мае права на 
свабоду перакананняў i на свабоднае выражэнне ix; гэтае права 
ўключае свабоду бесперашкодна прытрымлівацца еваіх перакананняў 



i свабоду шукаць, атрымліваць i распаўсюджваць інфармацыю i ідэі 
любымі сродкамі i незалежна ад дзяржаўных граніц» [40, 11]. 

4 лістапада 1950 г. урадамі краін — членаў Савета Еўропы — 
была падпісана ў Рыме Еўрапейская канвенцыя аб абароне пра- воў 
чалавека i асноўных свабод (уступіла ў сілу з верасня 1953 г.). У  
прэамбуле акта яго прыняцце матывавалася тым, што «мэтай Рады 
Еўропы з'яўляецца дасягненне больш трывалага адзінства паміж яе 
членамі» i што ўрады еўрапейскіх краін з ix агульнай спадчынай 
традыцый, ідэалаў, свабод i шанавання права цвёрда вырашылі 
«зрабіць першыя крокі ў кірунку калектыўнага забеспячэння ажыц-
цяўлення некаторых з правоў, выкладзеных ва Усеагульнай 
дэкларацыі» [40, 65]. 

Да ліку «некаторых з правоў» аўтары Канвенцыі аднеслі i права 
на свабоду слова i свабоду інфармацыі. Яно сфармулявана ў артыкуле 
10. Нагадаем яшчэ раз яго змест, на які мы ўжо спасылаліся, раз-
важаючы аб абмежаваннях на свабоду слова i інфармацыі ў сучасным 
свеце. 

«Кожны чалавек мае права на свабоду выяўлення свайго мер-
кавання. Гэтае права ўключае свабоду прытрымлівацца свайго 
меркавання, атрымліваць i распаўсюджваць інфармацыю i ідэі без 
умяшання з боку дзяржаўных органаў i не зважаючы на дзяржаўныя 
межы. Гэты артыкул не перашкаджае дзяржавам уводзіць ліцэнза-
ванне радыё-, тэле- i кінакампаній». 

Ёсць у гэтым артыкуле i другая частка, якая змяшчае заўвагу 
наступнага зместу: «Выкананне гэтых свабод накладвае абавязкі i 
адказнасць i можа быць звязана з фармальнасцямі, умовамі, абме-
жаваннямі альбо штрафнымі санкцыямі, прадугледжанымі законамі i 
неабходнымі ў дэмакратычным грамадстве ў інтарэсах дзяржаўнай 
бяспекі, тэрытарыяльнай цэласнасці ці грамадскага спакою, у мэтах 
папярэджання хваляванняў i злачыннасці, аховы здароўя i мараль-
насці, абароны рэпутацыі альбо правоў іншых асоб, папярэджання 
раскрыцця інфармацыі, якая была атрымана канфідэнцыяльна, альбо 
забеспячэння аўтарытэту i бесстароннасці правасуддзя» [40, 71]. 

Кажуць, што рэальная дэмакратыя — гэта працэдура. Працы-
таваную вышэй частку артыкула i трэба разумець у тым сэнсе, што 
яго аўтары шукалі ў выглядзе працэдуры баланса паміж правамі 
чалавека i інтарэсамі ўсяго грамадства. 

Далейшым крокам на шляху паляпшэння «ўзаемаразумення па-
між народамі шляхам свабоднага абмену інфармацыяй i меркаван-
нямі» [35, 296] стала Канвенцыя аб міжнародным праве абвяржэння, 
якая ўступіла ў сілу 24 жніўня 1962 г. У прэамбуле гэтага надзвычай 



важнага для журналістаў дакумента адзначаецца, што ён прымаецца 
для палярэджання «распаўсюджвання ілжывых альбо перакручаных 
звестак, якія могуць нанесці шкоду дружалюбным узаемаадносінам 
паміж дзяржавамі». I далей падкрэслены вынесены ў асобны абзац 
надзвычай істотны момант, што «для змяншэння наносімай гэтым 
шкоды неабходна садзейнічаць шырокаму распаўсюджванню інфар-
мацыі i павысіць пачуццё адказнасці тых, хто регулярна займаецца 
распаўсюджваннем інфармацыі» [35, 296]. 

Артыкул 2 гэтай Канвенцыі сцвярджае: «Прызнаючы, што пра-
фесійная адказнасць карэспандэнтаў i інфармацыйных агенцтваў 
патрабуе ад ix, каб яны паведамлялі факты без дыскрымінацыі i ў ix 
належнай сувязі, павышаючы тым самым павагу да правоў чалавека i 
асноўных свабод, садзейнічаючы міжнароднаму ўзаемаразуменню i 
супрацоўніцтву i садзейнічаючы падтрыманню міжнароднага міру i 
бяспекі, прымаючы таксама пад ўвагу, што ў адпаведнасці з прафе-
сійнай этыкай усе карэспандэнты i інфармацыйныя агенцтвы павін-
ны прытрымлівацца звычайнай практыкі перадачы ў тым жа парадку 
альбо апублікавання абвяржэння тых інфармацыйных паведамлен-
няў, якія былі перададзеныя альбо апублікаваныя імі, якія аказаліся 
ілжывымі альбо перакручанымі», дзяржава, незалежна ад таго, пад-
пісвала яна Канвенцыю альбо не, «мае права прадаставіць сваю 
версію фактаў (якая называецца далей “камюніке”) дзяржавам, што 
дамаўляюцца, на тэрыторыі якіх такія паведамленні былі надрукава-
ныя альбо распаўсюджаныя. Копія гэтага камюніке адпраўляецца 
адначасова карэспандэнту альбо інфармацыйнаму агенцтву, для таго 
каб даць магчымасць гэтаму карэспандэнту альбо інфармацыйнаму 
агенцтву выправіць адпаведнае інфармацыйнае паведамленне» [35, 
297]. 

Пункт 2 гэтага артыкула адзначае, што «такое камюніке можа 
быць выпушчана толькі ў адносінах да інфармацыйных паведам-
ленняў i не павінна ўтрымліваць у сабе нейкіх заўваг альбо выказван-
ня меркавання» [35, 297]. 

 
МІЖНАРОДНЫ ПАКТ АБ ГРАМАДЗЯНСКІХ І ПАЛІТЫЧНЫХ ПРАВАХ 

 
Надзвычай важным міжнародным дакументам у галіне абароны 

правоў i свабод чалавека, у тым ліку i свабоды слова, стаў Міжна-
родны пакт аб грамадзянскіх i палітычных правах, прыняты i адкры-
ты для падпісання, ратыфікацыі i далучэння рэзалюцыяй Генеральнай 
Асамблеі ААН ад 16 снежня 1966 г. Ён быў ратыфікаваны Беларускай 
ССР у 1973 г. У артыкуле, які складаецца з трох частак i змяшчаецца 



таксама пад нумарам 19, гаворыцца (супадзенне, вядома, не 
выпадковае): 

1. Кожны чалавек мае права бесперашкодна прытрымлівацца 
сваіх меркаванняў. 

2. Кожны чалавек мае права на свабоднае выяўленне свайго 
меркавання; гэта права ўключае свабоду шукаць, атрымліваць i рас-
паўсюджваць усякага роду інфармацыю i ідэі, незалежна ад дзяр-
жаўных граніц, вусна, пісьмова альбо шляхам друку ці мастацкіх 
форм выяўлення, альбо іншымі спосабамі па сваім выбары. 

3. Карыстанне прадугледжанымі ў пункце 2 гэтага артыкула 
правамі накладае асаблівыя абавязкі i асаблівую адказнасць. Яно 
можа быць такім чынам спалучана з некаторымі абмежавапнямі якія, 
аднак, павінны быць устаноўлены законам i з'яўляцца неабходнымі: 

а) для павагі правоў i рэпутацыі другіх асоб; 
б) для аховы дзяржаўнай бяспекі, грамадскага парадку, здароўя 

ці маральнасці насельніцтва» [35, 19]. 
У рэдакцыі Пакта, як бачым, фармулёўка адносна права на 

свабоду думкі i свабоду інфармацыі набывае пэўныя новыя нюансы, 
удакладняецца i ўдасканальваецца ў адпаведнасці з новымі грамад-
скімі рэаліямі. 

 
ВАЖНЕЙШЫЯ ДАКУМЕНТЫ МІЖНАРОДНАЙ СУПОЛЬНАСЦІ Ў 

ГАЛІНЕ ПРАВОЎ І СВАБОД ЧАЛАВЕКА (У ТЫМ ЛІКУ СВАБОДЫ 
СЛОВА) ПАСЛЯ ПАДЗЕННЯ БЕРЛІНСКАЙ СЦЯНЫ 

 
У чэрвені 1990 года, падчас сустрэчы ў Капенгагене, прадстаў-

нікі 35 дзяржаў (удзельніц нарады па бяспецы i супрацоўніцтву ў 
Еўропе) абвясцілі Дакумент Капенгагенскай нарады Канферэнцыі па 
пытаннях чалавечага вымярэння НБСЕ. Гэты дакумент прызнаваў 
важнасць плюралістычнай дэмакратыі i правапарадку для забеспя-
чэння павагі, грамадзянскіх правоў i асноўных свабод, развіцця, 
кантактаў паміж людзьмі i вырашэння іншых праблем гуманітарнага 
характару. 

Істотна, што дзяржавы-ўдзельніцы нарады зноў пацвердзілі пер-
шаснае значэнне свабоды слова для дэмакратызацыі сучаснага гра-
мадства. У дакуменце сцвярджаецца: «кожны будзе мець права на 
свабоду слова, уключаючы права на выкарыстанне сувязі. Гэтае пра-
ва будзе ўключаць свабоду прытрымлівацца супрацьлеглых поглядаў, 
атрымліваць i перадаваць інфармацыю i ідэі без умяшання з боку 
ўладаў i нягледзячы на граніцы. Ажыццяўленне гэтага права можа 
абмяжоўвацца толькі ў адпаведнасці з законам i міжнароднымі стан-



дартамі. У прыватнасці, не будзе ўводзіцца ніякага абмежавання да 
любых сродкаў узнаўлення дакументаў i на ix выкарыстанне, паважа-
ючы, аднак, правы, звязаныя з інтэлектуальнай уласнасцю, уключа-
ючы аўтарскае права» [35, 695-696]. 

У якасці дадатку да Дакумента Капенгагенскай нарады была 
абвешчана i пазней надрукавана Заява старшыні па пытанні аб дос-
тупе недзяржаўных арганізацый i сродкаў масавай інфармацыі на 
нарады Канферэнцыі па чалавечым вымярэнні, дзе ў прыватнасці 
адзначалася, што прадстаўнікам сродкаў масавай інфармацыі гаран-
туецца: 

• свабоднае перамяшчэнне ў залах канферэнцыі; бесперашкод-
ныя кантакты з дэлегатамі, а таксама з членамі недзяржаўных 
арганізацый; 

• доступ да афіцыйных дакументаў Канферэнцыі на ўсіх ра-
бочых мовах [35, 705]. 

Адыграла сваю пазітыўную ролю i Парыжская хартыя для новай 
Еўропы. У гэтым дакуменце, які быў прыняты на вышэйшым узроўні 
ў лістападзе 1990 г. i зыходзіў з так званых дзесяці прынцыпаў Хель-
сінскага заключнага акта, зазначалася «цвёрдая прыхільнасць да 
дэмакратыі, заснаванай на правах чалавека i асноўных свабодах», i, у 
прыватнасці, абвяшчалася: «мы пацвярджаем, што без якой-небудзь 
дыскрымінацыі кожны чалавек мае права на: 

Свабоду думкі, сумлення, рэлігіі i перакананняў, свабоду вы-
явления свайго меркавання». 

Заўважым, што прынятыя ў Парыжы абавязацельствы мелі не 
толькі маральна-палітычны, але i юрыдычны міжнародна-прававы 
характар, таму Хартыя з'явілася чарговым важкім актам у абарону 
правоў чалавека i асноўных свабод, у тым ліку i права на свабоду 
слова. 

Варта прыгадаць у нашым аглядзе i такі дакумент, як Дэкла-
рацыя правоў i свабод чалавека, якая была прынята ў верасні 1991 г. 
з'ездам народных дэпутатаў СССР, артыкул 6 якой гаворыць: 

«Кожны чалавек мае права на свабоду слова, на бесперашкоднае 
выяўленне думак i перакананняў i распаўсюджванне ix у вуснай альбо 
пісьмовай форме. Сродкі масавай інфармацыі свабодныя. Цэнзура не 
дапускаецца». 

Станоўчую ролю ў стварэнні больш справядлівай атмасферы 
вакол інстытута правоў чалавека ў сучасным грамадстве адыграў так 
званы Хельсінскі працэс. У рамках яго 10 ліпеня 1992 г. быў прыняты 
так званы Хельсінскі дакумент «Выклік часу перамен». Дзяржавы, што 
падпісалі яго, абавязваліся «паважаць правы сваіх грамадзян, сама-



стойна або сумесна з іншымі ўносіць актыўны ўклад у развіццё i 
абарону правоў чалавека i асноўных свабод» [35, 726]. 

 
ГАЛОЎНЫЯ КАНФЕРЭНЦЫІ ПА ПРАВАХ ЧАЛАВЕКА 

 
1968 г., калі споўнілася дваццаць гадоў з дня прыняцця Усе-

агульнай дэкларацыі правоў чалавека, быў абвешчаны міжнародным 
годам правоў чалавека, асноўнай падзеяй якога стала Міжнародная 
канферэнцыя па правах чалавека. У Тэгеране (Іран) праходзіла гэта 
першая сусветная канферэнцыя дзяржаў, прысвечаная адной тэме. 

У 1993 г. у Вене адбылася II Сусветная канферэнцыя па правах 
чалавека. Яна ўпершыню пасля Тэгеранскай падвяла вынікі працы ў 
галіне абароны правоў чалавека. Зноў была пацверджана універсаль-
насць Дэкларацыі i цэнтральная роля правоў чалавека ў той момант, 
калі ix абарона i захаванне знаходзіліся пад пагрозай у многіх рэгіё-
нах свету. Па гэтай канферэнцыі была прынята так званая Венская 
дэкларацыя, дзе адзначалася, што «правы чалавека сталі законным 
клопатам міжнароднай супольнасці». Венская дэкларацыя абвясціла, 
што «дэмакратыя, развіццё, павага правоў чалавека i асноўных сва-
бод дапаўняюць адзін аднаго i знаходзяцца ў цеснай узаемазалеж-
насці». 

Канферэнцыя пацвердзіла, што вобласці, дзе прыходзіцца ад-
стойваць правы чалавека, набываюць усе больш спецыфічныя рысы: 
гэта папярэджанне генацыду, адмена рабства, барацьба з катаван-
нямі, ліквідацыя ўсіх форм дыскрымінацыі, заснаванай на адрозненні 
расавых, палавых прыкмет, рэлігійнай прыналежнасці, веравызнан-
ня. 

Важнай падзеяй у жыцці міжнароднай супольнасці стала ІІІ Вар-
шаўская міжнародная канферэнцыя па правах чалавека (1998). Яна, 
безумоўна, надала новы імпульс высакароднай справе забеспячэння 
такога фундаментальнага i неад'емнага права чалавека, як права на 
свабоду слова, друку i эфіру, права свабодна думаць, гаварыць i 
ведаць. 

 
ШВЕДСКІ ВОПЫТ У ГАЛІНЕ ЗАКАНАДАЎЧАГА РЭГУЛЯВАННЯ 
СВАБОДЫ СЛОВА І СР0ДКАЎ МАСАВАЙ ІНФАРМАЦЫІ 

 
У кожнай краіне, як вядома, існуюць свае асаблівасці i традыцыі 

ўзнікнення i станаўлення журналістыкі. Гэтак жа, як i свой спецыфіч-
ны вопыт стварэння адпаведнага заканадаўства, г. зн. адпаведных 
прававых палажэнняў i правіл для рэгулявання сродкаў масавай 



інфармацыі. Варта падкрэсліць, што прынцыпы доступу грамадзян 
да інфармацыі ў дастаткова закончаным выглядзе былі ўпершыню 
выпрацаваны ў Швецыі ў другой палове XVIII ст. i  былі ўключаны ў яе 
Канстытуцыю 1806 г. у форме «Акта аб свабодзе прэсы ў Швецыі». А 
праз шмат гадоў шведскім рыксдагам прымаецца яшчэ адзін 
аналагічны закон — «Акт аб свабодзе друку» (1974). Закон гэты, 
дарэчы, прыроўнены да двух іншых асноўных законаў дзяржавы — 
да «Акта аб пераходзе ў спадчыну прастола» i да самой Канстытуцыі. 

Такім чынам, сёння ў Швецыі рэальна існуе заканадаўчая база, 
якая гарантуе свабоду выяўлення меркаванняў i свабоду друку, i, та-
кім чынам, стварае шырокае поле дзейнасці для журналістаў. Аднак, 
у Законе аб свабодзе друку існуюць i пэўныя абмежаванні, парушэнне 
якіх вядзе за сабой судовы прадэс у адносінах да адказнага выдаўца. 
Такі судовы працэс каштуе вельмі дорага, i вынік яго звычайна цяж-
ка прадвызначыць. Памер кампенсацыі страты ў такіх працэсах 
невялікі, што выключае злоўжыванне скаргамі падобнага роду. У той 
жа час шведская прэса мае ўласную сістэму самарэгуляцыі, якая зна-
ходзіцца на службе грамадства i прадстаўляе дапамогу грамадзянам 
бясплатна. 

У 1916 г. быў створаны Савет па справах прэсы, які на той час 
не меў аналагаў у свеце. I менавіта ў Швецыі ў 1923 г. з'явіўся першы 
кодэкс журналісцкай этыкі. У 1969 г. у склад Савета па справах 
прэсы ўвайшлі прадстаўнікі грамадскасці, i тады ж быў створаны 
Інстытут амбудсмена па справах прэсы для шырокай грамадскасці. 

З гэтага часу ўсе скаргі на дзеянні прэсы павінны першапачат-
кова разглядацца амбудсменам. Ён адказвае таксама на ўсе пытанні 
грамадзян, якія датычаць журналісцкай этыкі. Заявы са скаргай з 
нагоды надрукаванага выданнем матэрыялу павінны падавацца 
амбудсмену ў пісьмовай форме, у тэрмін, які не перавышае трох 
месяцаў з дня публікацыі матэрыялу. Падаць скаргу на дзеянні прэсы 
можа любы грамадзянін, арганізацыя альбо прадпрыемства, прытым 
не звяртаючыся да адваката. Плата за зварот да амбудсмена па 
справах прэсы не бярэцца. 

Калі ў выніку расследавання амбудсмен прыйшоў да высновы, 
што падстаў для вынясення заўваг выданню няма,— справа закры-
ваецца, аб чым адразу ж інфармуецца асоба, якая надавала заяву. 
Калі ж амбудсмен робіць выснову, што газета парушыла этычныя 
нормы, ён перадае справу ў Савет па справах прэсы. 

Савет выносіць вымову выданню за парушэнне агульнапрыня-
тых правіл журналістыкі. Гэтую вымову газета павінна надрукаваць 
на самым бачным месцы i выплаціць так званы адміністрацыйны 



штраф, памер якога на люты 1999 г. складаў 8 400 шведскіх крон 
(каля 800 долараў ЗША па курсу на лістапад 2001 г.). 

 
3. СР0ДКІ МАСАВАЙ ІНФАРМАЦЫІ ЯК ГАРАНТ ЗАХАВАННЯ 

ПРАВ0Ў ЧАЛАВЕКА 
 

ФУНКЦЫІ МАС-МЕДЫЯ У ЗАХАВАННІ ПРАВ0Ў ЧАЛАВЕКА 
 
На папярэдняй лекцыі мы разгледзелі тэму міжнародна-права-

вых гарантый свабоды слова i інфармацыі. У той жа час — свое-
асаблівы парадокс — сродкі масавай інфармацыі ў сваю чаргу i самі 
закліканы быць адным з гарантаў захавання правоў чалавека i 
асноўных свабод. 

Закліканы, але ці пад сілу ім такая адказная місія? I чым яна 
абумоўлена? Высвятляецца, што пад сілу. Даволі пераканаўчае тлума-
чэнне гэтага феномена даецца ў брашуры вядомага спецыяліста ў 
галіне правоў чалавека Ліі Левін «Правы чалавека: Пытанні i адказы». 
Гэтае выданне перакладзена на многія мовы свету, у тым ліку i на 
беларускую. 

«ЮНЕСКА выказвае надзею, — гаворыцца ў прадмове да кнігі, 
— што дадзенае выданне будзе садзейнічаць распаўсюджванню ведаў 
аб правах чалавека, а гэта ў канчатковым выніку з'яўляецца асноўнай 
умовай захоўвання такіх правоў». 

Далей у сваім каментарыі да артыкула 19 Усеагульнай дэкла-
рацыі правоў чалавека Л. Левін, разглядаючы розныя прычыны i 
формы ганенняў у адносінах да носьбітаў свабоды слова (журналістаў, 
пісьменнікаў, выдаўцоў), піша: «Калі дзеянні такога характару распа-
чынаюцца рэпрэсіўнымі рэжымамі, або, калі яны ажыццяўляюцца ва 
ўмовах надзвычайнага становішча ў імя „захавання законнасці i 
парадку", відавочна, што яны прадыктаваны страхам гэтых рэжымаў 
перад тым выклікам, што ўяўляюць сабой альтэрнатыўныя перака-
нанні, страхам ад усведамлення таго, што свабода перакананняў i 
свабоднае ix выяўленне з'яўляюцца асноўным сродкам забеспячэння 
ўсіх іншых асноўных свабод». 

Інакш кажучы, мас-медыя, паводле гэтага вызначэння, у стане 
быць адным з гарантаў захавання правоў чалавека i асноўных свабод, 
адыгрываючы тут дзве ўзаемазвязаныя функцыі: культурна-асвет-
ніцкую i крэатыўную. 

Напэўна, з гэтага пастулата i зыходзілі стваральнікі Статута 
ЮНЕСКА, тэкст якога складаюць прасякнутыя гуманістычным пафа-
сам словы пра «неабходнасць даць усім людзям поўныя i роўныя 



магчымасці для атрымання адукацыі, бесперашкодных пошукаў аб'-
ектыўнай ісціны, да свабоднага абмену думкамі i ведамі», пра «спры-
янне збліжэнню i ўзаемнаму разуменню народаў шляхам скарыстання 
ўсіх сродкаў масавай інфармацыі». 

Дзеля таго, каб больш поўна ўявіць праблему, зразумець маг-
чымасці i спецыфіку праваабарончай дзейнасці CMI, спашлемся на 
публікацыю знакамітага англійскага навукоўца Пола Джонсана «Сем 
смяротных грахоў i дзесяць запаведзяў СМІ». У аснове гэтай публіка-
цыі — даклад, з якім прафесар выступіў на XII МІжнароднай канфе-
рэнцыі па сродках масавай інфармацыі ў Сеуле ў 1993 г. 

«Сродкі масавай інфармацыі з'яўляюцца ў патэнцыяле вялікай 
свецкай царквой, накіраванай на рассейванне цемры невуцтва i 
сцвярджэнне ісціны, — піша Пол Джонсан. — Евангелле ад Іаана, калі 
задумацца, прысвечана прэсе, i Ісус Назаранін можа быць названы 
першым журналістам, які прыносіць чалавецтву Добрыя Навіны. Ці 
можа хто-небудзь усумніцца ў тым, што чалавек, які прапаведваў 
некалі пяці тысячам, сёння не пакарыстаўся б магчымасцямі газеты 
ці тэлебачання?». 

Палеміка Джона Мільтана, што абараняў права друкаваць i вы-
даваць, якая была адрасавана англійскаму парламенту ў 1644 г., ад 
пачатку да канца прасякнута ідэяй пра тое, што выдавецкая свабода 
ёсць аснова ўсіх грамадзянскіх свабод. Джэферсан, трэці прэзідэнт 
ЗША, прамовіў знакаміты афарызм: «Калі б мне даверылі вырашаць, 
што лепш: урад без газет ці газеты без ураду, я, не сумняваючыся, 
выбраў бы апошняе». Мы не можам устанавіць для CMI адмысловую 
сістэму кіравання, прымушаць ix быць дабрадзейнымі. Адзіны 
надзейны спосаб, з дапамогай якога мы можам ствараць CMI, што  
служаць грамадству, заключаецца ў тым, каб у ix прадавалі людзі, 
якія падзяляюць пэўныя маральныя нормы». 

Далей аўтар артыкула вызначае свае патрабаванні да сродкаў 
масавай інфармацыі i выдзяляе, акрамя іншых, такія «запаведзі», як 
«жаданне адкрываць i паведамляць ісціну», «заахвочваць да атрыман-
ня ведаў», «рабіць адрозненне паміж „грамадскай думкай" у яе высо-
кім гістарычным сэнсе, якая стварае i фарміруе канстытуцыйную 
дэмакратыю, i плынным (мінучым), ненастаянным феноменам 
папулізму» i г. д. [Россия. 1993. № 9 (119), 24 февр. — 2 марта]. 

Прыблізна ў такім духу выказваецца адносна ролі i задач 
журналістыкі ў справе навучання дэмакратыі i гуманітарнаму праву 
прафесар Парыжскага інстытута палітычных даследаванняў, аўтар 
вядомай працы «Культура i дэмакратыя» Гі Эрме. Ён разважае, у 
прыватнасці, над праблемай навацый у сферы, паводле яго вызна-



чэння, «новых грамадскіх прастораў камунікацыі, асабліва на нацыя-
нальным узроўні, да гэтага часу даволі незнаемых масе людзей». 
(Пераклад на беларускую мову i выданне кнігі «Культура i 
дэмакратыя» Г. Эрме ажыццёўлены пры фінансавай падтрымцы 
ЮНЕСКА выдавецтвам «Беларусь» у 1995 г.). 

 
СУСВЕТНАЯ КАМПАНІЯ ПА ІНФАРМАВАННІ ГРАМАДСКАСЦІ АБ 

ПРАВАХ ЧАЛАВЕКА 
 
Адзін з філосафаў гаварыў пра «дэманічную сілу невуцтва». Су-

працьстаяць паспяхова гэтай сіле можа, як бачым, толькі сіла ведаў, 
моц ведання, дасведчанасці, інфармаванасці. У дадзеным выпадку — 
у такой сферы жыцця, як правы чалавека. Чарговы зборнік серыі 
«Правы чалавека: пераказ фактаў», якая выдаецца цэнтрам па правах 
чалавека ААН у Жэневе, змяшчае наступны зварот да грамадскасці: 
«Ведайце свае правы...». 

Гэты просты зварот Арганізацыі Аб'яднаных Нацый адрасаваны 
да грамадзян усіх краін, паколькі ўсе валодаюць аднолькавымі права-
мі чалавека, незалежна ад расы, колеру скуры, полу, мовы ці рэлігіі. 

Гэты зварот з'яўляецца важным. 
«Людзі, якія ведаюць свае правы, маюць больш магчымасцей для 

ix ажыццяўлення. 
Веданне правоў чалавека шырокай грамадскасцю з'яўляецца 

найпершым i самым надзейным сродкам абароны ад небяспекі 
парушэння гэтых правоў. 

Пазнаючы свае правы, чалавек пачынае паважаць правы ін-
шых, i гэта вядзе да стварэння больш цярпімых, больш міралюбівых 
супольнаспей. 

“У выніку ўсіх гэтых меркаванняў Арганізацыя Аб'яднаных На-
цый арганізавала Сусветную кампанію па інфармаванні грамадскасці 
аб правах чалавека”. 

Такі факт, як вядома, меў месца. Сапраўды, Генеральнай 
Асамблеяй ААН 10 снежня 1988 г. аднадушна было прынята рашэнне 
аб правядзенні адпаведнай сусветнай кампаніі i, што характэрна, у 
гэтай шырокамаштабнай міжнароднай акцыі важная роля была 
адведзена сродкам масавай інфармацыі, па зразумелай ужо нам 
прычыне. «Цікавасць сродкаў масавай інфармацыі да вырашэння 
праблемы правоў чалавека мае жыццёва важнае значэнне, — паве-
дамляецца ў згаданым вышэй выданні ААН. — Калі размова ідзе аб 
асноўных правах i свабодах мільёнаў людзей, спадзяюцца на прэсу, 
радыё, тэлебачанне, чакаючы ад ix належнай інфармацыі. Ix удзел 



можа быць самым разнастайным: ад распаўсюджвання паведамлен-
няў пра парушэнні — да самага шырокага прапагандавання ідэі 
правоў чалавека: яно мае важнае значэнне ў садзейнічанні фарміра-
ванню сапраўды кампетэнтнага i канструктыўнага меркавання 
сусветнай грамадскасці ў абарону правоў чалавека». I далей: «Сродкі 
масавай інфармацыі маюць рашаючую ролю ў любой кампаніі па 
прапагандзе ідэй правоў чалавека сярод грамадскасці» («Правы 
чалавека. Пераказ фактаў. Зб. № 8. Сусветная кампанія па 
інфармаванні грамадскасці аб правах чалавека» С. 11). 

 
СПЕЦЫЯЛІЗАВАНЫЯ ОРГАНЫ ААН ПА СУПРАЦОЎНІЦТВУ CA СМІ 

 
Заўважым, што супрацоўніцтва ААН ca сродкамі масавай ін-

фармацыі ў галіне захоўвання правоў чалавека не зводзіцца да 
правядзення той альбо іншай кампаніі, а мае сталы, штодзённы 
характар. На гэтай ніве дзейнічаюць такія органы ААН, як Камісія па 
правах чалавека, Дэпартамент грамадскай інфармацыі i згаданы 
вышэй Жэнеўскі цэнтр па правах чалавека, некаторыя спецыяліза-
ваныя ўстановы ААН, у прыватнасці ЮНЕСКА. На рахунку ЮНЕСКА 
— шэраг міжнародных дакументаў, якія садзейнічаюць захоўванню 
стандартаў у галіне правоў чалавека, асабліва ў адносінах свабоды 
слова, свабодным распаўсюджванні ідэй пры дапамозе сродкаў маса-
вай інфармацыі. Акрамя таго, як частку сваёй праграмы, звязанай з 
палітыкай у галіне камунікацыі i сродкаў масавай інфармацыі, 
ЮНЕСКА правяла некалькі рэгіянальных міжурадавых канферэнцый, 
на якіх разглядалася праблема прымірэння несупадаючых пунктаў 
гледжання на гэты прадмет. Арганізацыя праводзіць таксама дасле-
даванне канцэпцыі «права на інфармацыю», як аднаго з правоў чала-
века. Вынікам дзейнасці Міжнароднай камісіі па вывучэнні праблемы 
інфармацыі стаў такі значны дакумент, як даклад на тэму «Шмат 
галасоў — адзін свет: да новага, больш справядлівага i больш эфек-
тыўнага сусветнага ладу ў галіне інфармацыі i камунікацыі» (1980). 

Можа яшчэ ўзнікнуць пытанне, у дачыненні да якіх канкрэтна 
правоў выступаюць найбольш эфектыўна CMI як ix гарант i абарон-
ца? Ці, удакладнім магчымае пытанне, якія найперш правы маюць 
патрэбу ў абароне з боку CMI? У шырокім, агульнапрынцыповым 
сэнсе — пераважная большасць правоў i асноўных свабод. Ужо нават 
па той прычыне, што ўсе правы чалавека ўніверсальныя, непа-
дзельныя i ўзаемазвязаныя. Але, пэўна, у дадзеным выпадку трэба ўсё 
ж гаварыць аб прыярытэце правоў «класічных», г. зн. грамадзянскіх i 
палітычных, у прыватнасці такіх, як права на жыццё i асабістую 



недатыкальнасць, права свабодна перамяшчацца i выбіраць месца 
жыхарства ў межах сваёй краіны, пакідаць яе i бесперашкодна 
вяртацца назад, права самастойна вызначаць свае адносіны да рэлігіі 
i свабодна выказваць свае перакананні, звязаныя з веравызнаннем, 
права на свабоду слова i інфармацыі, свабоду мірных сходаў i 
асацыяцый, права ўдзельнічаць у вырашэнні дзяржаўных спраў як 
непасрэдна, так i праз свабодна выбраных прадстаўнікоў. Права вы-
біраць i быць выбраным у ходзе перыядычных i несфальсіфікаваных 
выбараў. 

Цяжка ўявіць практычную рэалізацыю гэтых правоў i свабод, 
асабліва палітычных, магчымасць збірацца, абмяркоўваць, выра-
шаць, абменьвацца ідэямі i поглядамі, пратэставаць, патрабаваць 
змен да лепшага, забяспечваць справядлівасць для ўсіх — усё гэта 
цяжка ўявіць без неабмежаванай свабоды слова i інфармацыі, без 
адпаведнай дзейнасці CMI. 

Канадскі журналіст i грамадскі дзеяч Патрык Вілсан, ства-
ральнік вядомага тэлесерыялу «Барацьба за дэмакратыю», зазначыў: 
«Дэмакратыя — гэта зносіны людзей, якія расказваюць адно аднаму 
пра свае агульныя праблемы i вынаходзяць агульны лёс. Перш чым 
людзі змогуць кіраваць сабой, яны павінны мець магчымасць 
свабодна выказвацца». 

Паказальная ў гэтай сувязі заява, якую зрабіў 24 верасня 2004 г. 
падчас адкрыцця ў Маскве I Сусветнага кангрэса інфармацыйных 
агенцтваў расійскі прэзідэнт Уладзімір Пуцін. Падкрэсліўшы, што  
«Расія хоча быць i будзе дэмакратычнай, рыначнай, сацыяльнай дзяр-
жавай», ён сказаў: «I свабода прэсы — гэта адна з апор нашага дэ-
макратычнага фундамента, гарантыя незалежнасці дэмакратычнага 
развіцця, незваротнасці гэтых працэсаў» (Известия. Федеральный 
выпуск. 2004. № 178/26735 от 25 сент.). 

Паколькі адным з галоўных паказчыкаў дэмакратызму дзяржаў-
нага ладу з'яўляюцца адносіны да грамадзянскіх i палітычных правоў 
чалавека, то заяву расійскага прэзідэнта можна інтэрпрэтаваць i так, 
што CMI адводзіцца важнае месца ў сістэме канстытуцыйных, 
прававых i грамадскіх структур, закліканых забяспечваць абарону 
гэтых правоў i свабод. 

 
4. НАЦЫЯНАЛЬНЫЯ СМІ НА ВАРЦЕ ПРАВ0Ў ЧАЛАВЕКА 

 
СТАРОНКА ПЕРШАЯ 

Больш чым сто гадоў таму, восенню, а дакладней — 10 (23) ліс-
тапада 1906 г. пабачыў свет першы нумар «першай беларускай газеты 



з рысункамі» з адметнай характэрнай назвай «Наша ніва». (Яна ў 
пэўнай ступені была пераемніцай «Нашай долі» i фармальна паводле 
часу заснавання другой беларускай газетай.) Адбылася неймаверна 
значная падзея ў гісторыі беларускага друкаванага слова. Як вядома, 
першае перыядычнае выданне з'явілася на тэрыторыі сённяшняй 
Беларусі 230 гадоў таму, летам 1776 г., i  выходзіла штотыдзень на 
працягу сямі гадоў. Але гэта газета, якую выдаваў каралеўскі стараста 
Рэчы Паспалітай А. Тызенгауз, выходзіла на польскай мове i 
называлася адпаведна «Gazeta Grodzeńska» («Гродзенская газета»). 

Дык вось, што датычыць напачатку «Нашай долі», а пасля i 
«Нашай нівы» — штотыднёвай грамадска-палітычнай, навукова-ас-
ветнай i літаратурна-мастацкай газеты, то яна першапачаткова 
задумвалася i ажыццяўлялася яе стваральнікамі як выданне сапраўды 
беларускае, нацыянальна-патрыятычнае, прысвечанае актуальным 
праблемам тагачаснага народнага жыцця. Менавіта таму яму i было 
суджана адыграць надзвычай важную ролю ў гісторыі краю, нават 
надаць сваё імя цэламу перыяду яе — «нашаніўскі». 

Дзякуючы «Нашай ніве» засноўвалася, па-сутнасці, нацыяналь-
ная традыцыя змагання за галоснасць, за грамадзянскае права 
атрымліваць i распаўсюджваць шляхам друкаванага слова надзённую 
інфармацыю, несці, кажучы словамі аднаго з актыўных аўтараў i рэ-
дактараў тыднёвіка — славутага нацыянальнага класіка Янкі Купалы, 
«дабро, праўду i святло забітаму, цёмнаму беларускаму народу» 
(словы, прамоўленыя ў лістападзе 1908 г. з нагоды другой гадавіны 
выхаду газеты). 

Безумоўна, мае рацыю гісторык З. Шыбека, які ў сваім нядаўна 
выдадзеным «Нарысе гісторыі Беларусі» называе «Нашу ніву» «шчас-
лівым выпадкам». 

Як жа пачыналася «Наша ніва», як, у прыватнасці, выглядаў у 
жанравых i сэнсава-тэматычнах адносінах яе самы першы нумар? 
Пачнем, натуральна, з тытульнай старонкі, з так званых выхадных 
дадзеных. 

Вось яны: «Год 1. Ваільня 10(23) листопада 1906 г. № 1. Haша 
нива. Першая беларуская газета з рысунками. Выходзиць раз у 
тыдзень рускими и польскими литарами (г. зн. кірыліцай i лацінкай. 
— Г. Т.). Адрас рэдакцій и администрации Вильня, Большая Погу-
лянка, д. № 17. Цэна асобнага нумэру 5 кап. Цэна з перасылкою и 
дастаукою да хаты: на 1 год — 3 руб., на 6 месяцоу — 1 руб. 50 кап., 
на 3 мес. — 75 кап., на 1 мес. — 25 кап.». Далей ад інфармацыі пра 
цану паведамляецца: «Абьяулення прымаюцца на паследняй страни-
цы па 20 кап. За линейку малыми литэрами. Рукописы и корэспан-



дэнции, прысыланые у рэдакцыю, мусяць быць чытэльна написаны з 
праудзиваю фамильею и адрасом таго, хто яе прысылае...». 

Усе гэтыя неабходныя звесткі адбіваюцца тонкай двайной лі-
ніяй, i далей ужо ідзе, кажучы сённяшняй газетнай мовай, перадавіца 
— праграмны зварот рэдакцыі да чытача, без загалоўка, толькі з 
указаннем даты: «Вильня 10(23) листопада (ноябра). «Пачынаецца 
артыкул са слоў: «Пачынаючы выдаваць беларускую газэту „Наша 
нива", хочам трохи пагаварыць з усими, каму у той чи иншы спосаб 
залежыць на нашай працы, хочам адкрыць свае думки, каб усе магли 
нас пазнаць». I далей ідуць не раз цытаваныя даследчыкамі словы: 
«Ня думайце, што мы хочам служыць тольки ци панам ци адным 
мужыкам. Не, николи не! Мы будзем служыць усяму беларускаму 
скрыуджанаму народу, пастараемся быць люстрам жыцця, каб ад 
нас, як ад люстра, свет падау у цёмнасць...». 

Другая старонка нованароджанага выдання адкрываецца вер-
шам «Восень» (на дварэ, нагадаем, лістапад), які быў падпісаны крып-
тонімам З. К. Газета, як вядома, арыентавалася на прадстаўнічую 
парламенцкую дэмакратыю, i тут жа змяшчае рэдакцыйны, без 
подпісу, артыкул пад назвай «Выборы у Гасударственную Думу». 
Чытаем: «Цемната нашага народу — найбольшы вораг яго. З цемнаты 
пайшла беда ды нядоля народная, и пaкуль будзе панаваць гэта 
цемнота — народ жыць будзе так, як жыу дагэтуль, марнець так, як и  
раней марнеу. Дзеля таго шырыць навуку меж цёмных людзей — вось 
першая цэль „Нашай нивы"...». 

Абзацам ніжэй: «Перш-наперш трэба сказаць, што цяпер у Расеі 
ужо пачалися вяликие перамены: правицельство у Манифэсце 17 
акцябра 1905 г. само прызнала, што ад гэтага дня ,,ни адзин закон ня 
можа мець силы, пакуль народ праз сваих выборных дэпутатоу у 
Гасударственной Думе не дасць на гэта сваего сагласу". З гэтай Думы 
народ павинен скарыстаць скольки можна». 

Пад артыкулам падвярстана замалёўка з натуры Тамаша Булавы 
(псеўданім Якуба Коласа) «Выбор старшыні», дзе з гумарам алавя-
даецца пра камічныя абставіны выбараў валасного кіраўніка. На 
наступных старонках друкуецца артыкул Мацея Крапіўкі (псеўданім 
Цёткі) «Як нам учыцца» пра неабходнасць «дамагацца для беларусау 
беларускай начальнай школы», верш Якуба Коласа, падборкі 
інфармацыйных заметак пад рубрыкамі «З усих старон» i «Аб усим 
патроху» i навукова-папулярнае эсэ «Нявидзимые нашы вораги» — 
пра «инстынкт захавання виду», пра ciлу, якая ёсць «у галаве, у 
нашым розуме». Подпіс: «Рэдактар — выдауца З. Вольски. Адрас 
друкарскага станка: «Друкарня М. Кухты, Дварцовая, д. № 4». 



Да слова, друкарня таго самага Марціна Кухты, якога згадвае з 
удзячнасцю Максім Багдановіч у сваім развітальным вершы. 

Такімі былі векавой даўнасці «народзіны» «Нашай нівы», так 
пачынаўся шлях «першай беларускай газеты з рысункамі», заўважу, 
што пад «рысункамі» меліся на ўвазе фотаздымкі, рэпрадукцыі, 
карціны, малюнкі. 

Але што яшчэ надзвычай важна для нас — першая легальная 
беларуская газета, як кажуць, ледзьве стаўшы на ногі, друкуе вялікі з 
працягам артыкул пад недвухсэнсоўнай назвай «Аб свабодах», дзе на 
поўны голас узнімае пыталне аб свабодзе слова i друку. 

Чытаем: «Але думаць паціху i ня мець можнасці казаць другім аб 
тым, што чалавек прыдумаў i што прызнае за праўду, — гэта не 
свабода, а няволя. I ўсюды, гдзе народ дабіўся свабодных парадкаў, 
ён устанавіў законы, па каторых кожны чалавек мае права свабодна 
казаць i шырыць меж людзей усе думкі свае, пiсаць i друкаваць ix без 
усялякай „цэнзуры" i дазвалення начальства. Цэнзура адменена там 
на заўсягды i ніколі ня можа быць зноў устаноўлена. Кожны мае 
права свабодна ўстроіць сабе друкарню, друкаваць усялякіе кніжкі, 
газеты, пісаць у ix аб ўсім, каб толькі была праўда...». 

Такога вось зместу артыкул надрукавала «Наша ніва» ў чац-
вёртым i пятым нумарах за 1907 г. Надрукавала ў той час, калі на 
тэрыторыі тагачаснай Расіі, у склад якой уваходзіла i Беларусь, 
дзейнічалі так званыя «уставы» — «Устав о цензуре и печати» i «Устав о 
предупреждении и пресечении преступлений». З апошнім, дарэчы, 
справу меў Янка Купала як рэдактар-выдавец «Нашай нівы» за апублі-
каванае эсэ А. Язьмена «Думкі». Публікацыя выкрывала рабаўніцкі 
характар імперыялістычнай вайны. У выніку другі нумар газеты, дзе 
было змешчана гэтае эсэ, быў канфіскаваны, а сам Купала, як 
рэдактар, 16 студзеня 1915 г. быў прыцягнуты да судовай адказнасці. 

Такім чынам, падагульняючы сказанае, яшчэ раз падкрэслім, 
што першы нумар «Нашай нівы» адкрываўся словамі: «Кожны мае 
права быць выслуханым на старонках нашай газеты i кіраваць ёю, 
толькі каб было разумна, мы з сваёй стараны будзем змагацца, каб 
усе беларусы, што не ведаюць, хто яны ёсць, — зразумелі, што яны 
беларусы i людзі, каб пазналі свае правы i памаглі нам у нашай 
рабоце». Гэтак пісалася ў 1906 г., a ў наступным 1907 г. ужо згаданы 
артыкул «Аб свабодах» пачынаўся словамі «Усе людзі родзяцца 
роўнымі...». 

Так, так, менавіта такімі словамі! Гэта значыць амаль літаральна 
так, як пачынаецца артыкул І Усеагульнай дэкларацыі правоў чала-
века, прынятай амаль на паўстагоддзе пазней. Выходзіць, мы можам 



сёння гаварыць аб вытоках ледзь не стогадовай даўнасці нацыя-
нальнай традыцыі змагання CMI, кажучы сённяшняй мовай, за 
свабоды i правы чалавека. За права «людзьмі звацца», як гаварыў 
Купала. 

 
СТАРОНКА ДРУГАЯ 

 
Калі гаварыць пра ролю мас-медыя ў справе прапаганды самой 

ідэі правоў i асноўных свабод чалавека, інфармавання грамадскасці 
краіны аб міжнародным «Білі аб правах чалавека» i іншых асноўных 
канвенцыях i дэкларацыях па пытанні правоў чалавека i аб рэальным 
становішчы з захаваннем гэтых правоў, то трэба найперш адзначыць 
наступны яскравы факт: творчую пераемнасць нацыянальна-скіра-
ванай прэсы ў справе асвятлення згаданай праблематыкі. 

4 снежня 1989 г. рэдакцыя газеты «Літаратура i мастацтва» пра-
вяла круглы стол на тэму «Перабудова i правы чалавека», a ў нумары 
за 29 снежня змясціла падрабязную справаздачу на аснове магніта-
фоннага запісу з пасяджэння гэтага круглага стала. Матэрыялы аб-
меркавання занялі ажно чатыры паласы газетнай плошчы, што  
таксама сведчыла пра тое, якое значэнне надаваў важнай тэме 
тагачасны рэдактар «ЛiMa» Анатоль Вярцінскі. Пра гэта сведчыў i той 
знамянальны факт, што побач з матэрыяламі дыскусіі друкаваўся — 
ці не ўпершыню на беларускай мове — поўны тэкст Усеагульнай 
дэкларацыі правоў чалавека. 

Праваабарончая лімаўская публікацыя мела шырокі грамадскі 
рэзананс, выклікала водгукі як асобных грамадзян, так i пэўных 
ведамстваў i ўстаноў. На яе матэрыялах варта спыніцца больш пад-
рабязна, тым больш, што шмат у чым яна не страціла актуальнасці. 
Але напачатку трэба сказаць некалькі слоў пра той час, тыя гра-
мадска-палітычныя абставіны, у якіх быў задуманы i ажыццёўлены 
круглы стол на тэму «Перабудова i правы чалавека». 

Так, дзьмуў свежы вецер перамен, у краіне ішла перабудова. 
Пра гэта, акрамя ўсяго іншага, сведчаць i тагачасныя лозунгі i за-
галоўкі газетных публікацый, радыё i тэлевізійных рубрык: «Пера-
будова —патрабаванне часу», «Больш галоснаеці — больш дэмак-
ратыі», «Мы — для перабудовы, перабудова — для нас», «Дэмакратыя i 
праўда», «Перабудове патрэбны гарантыі», «Дэмакратызацыя i 
празавая рэформа», «Галоснасць — гэта сумленнасць i адкрытасць», 
«Прававое рэгуляванне інфармацыі ва ўмовах перабудовы», «Новае 
палітычнае мысленне i правы чалавека» i інш. 



У лепшы бок мяняліся адносіны да так званага Хельсінскага пра-
цэсу. На пачатку 1989 г. адбылася падзея, якую М. Гарбачоў назваў 
«прарывам у справе набліжэння да універсальных чалавечых каштоў-
насцей». Кіруючыся так званым новым-мысленнем, прынпыпамі i 
задачамі перабудовы ў студзені 1989 г. Савецкі Саіоз падпісаў Вы-
ніковы дакумент венскай сустрэчы прадстаўнікоў дзяржаў-удзельніц 
нарады па бяспецы i супрадоўніцтву ў Еўропе. 

Пацвярджаючы сваю прыхільнасць да дзесяці прынцыпаў Хель-
сінскага заключнага пакта, дзяржавы-падпісанты (у тым ліку i СССР) 
бралі на сябе абавязацельства «ўдасканальваць свае законы, адміні-
страцыйныя правілы i палітыку ў галіне грамадзянскіх, палітычных, 
эканамічных, сацыяльных, культурных i іншых правоў чалавека i 
асноўных свабод i прымяняць ix на практыцы з тым, каб гарантаваць 
эфектыўнае ажыццяўленне гэтых правоў i свабод». 

У іншым раздзеле дакумента ўдзельнікі нарады па бяспецы i 
супрацоўніцтву ў Еўропе абавязваліся таксама «паважаць правы сваіх 
грамадзян, самастойна або сумесна з іншымі актыўна ўносіць свой 
уклад у развіццё i абарону правоў чалавека i асноўных свабод: 

• ухваліць абмеркаванне ў школах i іншых навучальных уста-
новах пытанняў развіцця i абароны правоў чалавека i асноўных сва-
бод; 

• забяспечыць у межах сваёй тэрыторыі кожнаму, хто падлягае 
ix юрысдыкцыі, правы чалавека i асноўныя свабоды без якога б то не 
было адрознення, як у адносінах расы, колеру скуры, полу, мовы, 
рэлігіі, палітычных або іншых перакананняў, нацыянальнага або 
сацыяльнага паходжання, нараджэння або іншых абставін». 

Сапраўды, подпіс, пастаўлены пад такім асноватворчым між-
народным актам, можна па праву называць прарывам. 

Трэба сказаць, што неўзабаве былі зроблены i першыя крокі па 
шляху практычнага ажыццяўлення гуманітарна-прававой часткі Вен-
скай дамоўленасці. Так, на другой сесіі Вярхоўнага Савета СССР быў 
прыняты Закон аб уездзе i выездзе ў краіну i з краіны, аснову якога 
склаў артыкул 12 Міжнароднага пакта аб грамадзянскіх i палітычных 
правах («Кожны чалавек мае права пакідаць любую краіну, уклю-
чаючы i ўласную... Ніхто не можа быць адвольна пазбаўлены права на 
ўезд у сваю ўласную краіну»). 

Але ў той жа час, нягледзячы на кідкія перабудовачныя лозунгі i 
першыя канструктыўныя крокі, моцна трымаліся ўчарашнія ідэала-
гічныя догмы i псіхалагічныя стэрэатыпы. Дзейнічаў улюбёны адмі-
ністрацыйна-каманднай сістэмай прынцып «забаронена ўсё, што не 
дазволена». 



З вялікімі цяжкасцямі ідэйнага i практычнага характару спас-
цігалася ісціна, што станаўленне прававой дэмакратычнай дзяржавы, 
гуманізацыя грамадства немагчымыя без прынцыповага прызнання 
ідэі правоў i свабод чалавека i рэальнага ix забеспячэння. 

Адпаведна заставаўся нізкім узровень прававой культуры, уз-
ровень дасведчанасці адносна агульнапрызнаных міжнародных 
актаў, прысвечаных праблеме правоў чалавека. 

Менавіта пра гэта, ці ў асноўным пра гэта, ішла ў рэдакцыйных 
сценах гаворка на тэму «Перабудова i правы чалавека» (матэрыялы 
круглага стала друкаваліся пад загалоўкам «Кожны чалавек мае 
права»). 

Да ўдзелу ў дыскусіі былі запрошаны народный дэпутаты Вяр-
хоўнага Савета СССР, пісьменнікі, журналісты, навукоўцы, юрысты, 
прадстаўнікі некалькіх міністэрстваў. Такі шырока прадстаўлены 
склад удзельнікаў круглага стала абумовіў, натуральна, рознабаковы, 
часам востра палемічны характар абмеркавання. 

Усе ўвогуле пагаджаліся, што вырашэнне праблемы трэба пе-
раводзіць у практычнае рэчышча, трэба паважаць, захоўваць i за-
бяспечваць абвешчаныя Усеагульнай дэкларацыяй правоў чалавека, 
Пактамі аб правах, Выніковым дакументам Венскай канферэнцыі 
грамадзянскія, палітычныя, сацыяльныя, культурный i іншыя правы 
чалавека. Але калі размова заходзіла аб практычных захадах i кан-
крэтных рэаліях, то думкі разыходзіліся, выяўляліся розныя падыходы 
i пазіцыі. Напрыклад, прамоўца ставіць пытанне: «Я трымаю ў руках 
асобнік Усеагульнай дэкларацыі правоў чалавека. Было б добра, каб 
начальнік Упраўлення Міністэрства ўнутраных спраў рэспублікі 
сказаў нам, наколькі наша крымінальнае, адміністрацыйнае i грама-
дзянскае заканадаўства адпавядае Дэкларацыі?». Адказ: «Няма ў 
свеце краіны, дзе б не парушаліся правы чалавека. Toe самае i ў нас. 
Мы клапоцімся аб правах чалавека, забываючыся на тое, што ў яго 
павінны быць яшчэ i абавязкі перад грамадствам. Так, ці не?». 
Рэпліка: «Мы толькі ідзем да стварэння прававой дзяржавы!». У адказ: 
«Ідзем, ідзем, але ні з месца». 

Пытанне: «Чаму за сорак з лішнім гадоў пасля прыняцця Усе-
агульнай дэкларацыі Генеральнай Асамблеяй ААН яе ў нас ніводнага 
разу не выдалі масавым тыражом? У нас дрэнна прапагандуюцца i ін-
шыя міжнародныя дакументы, звязаныя з абаронай правоў i свабод 
чалавека, скажам, тыя ж Венскія пагадненні, падпісаныя i Савецкім 
Саюзам напачатку года?». Адказ: «Тут Вы не маеце рацыі. Не ведаю, у 
якіх яшчэ краінах свету надаецца такая ўвага прапагандзе гэтага 
дакумента». Пытанне: «А як зразумець прагучаўшыя тут словы аб тым, 



што мы ідзем да стварэння прававой дзяржавы? Як ідзем? Сёння 
прайшлі адну адлегласць, заўтра другую, пакуль ушчыльную не пады-
дзем да мэты?». Адказ: «Вядома, шлях да стварэння прававой дзяр-
жавы не прамы, ён досыць складаны». Рэпліка: «Усеагульная дэклара-
цыя пачынаецца са слоў „Усе людзі нараджаюцца свабоднымі i 
роўнымі”». Адказ: «Абсалютнай свабоды няма». 

Цяжэй за іншых даводзілася ў дыскусіі чыноўнікам, работнікам 
дзяржаўных ведамстваў. Яны мусілі шукаць на хаду доказы, апраўд-
вацца, абараняцца. Ды ўсё ж выступ высокакваліфікаванага юрыста, 
прадстаўніцы міністэрства юстыцыі, быў вытрыманы ў канструктыў-
на-прымірэнчым духу: «Вернемся да таго стрыжня гаворкі, дзеля якой 
мы сабраліся сёння, — заклікала яна. — Пагаворым пра адпаведнасць 
нашага ўнутранага заканадаўства міжнародным стандартам абароны 
свабод i правоў чалавека, асобы. Фармальна — так, адпавядае, а 
фактычна? Наша Канстытуцыя, законы нашы пачынаюцца з раз-
дзелаў, якія прадугледжваюць інтарэсы дзяржавы, грамадскай сіс-
тэмы, потым ужо правы асобы. Або ўзяць наш Крымінальны кодэкс. 
Спачатку ідуць артыкулы аб дзяржаўных злачынствах, злачынствы 
супраць сацыялістычнай уласнасці, i толькі з артыкула 100 праду-
гледжваецца абарона асобы. Трэба нам усім усвядоміць неабходнасць 
далейшага ўдасканалення многіх нашых законаў, неабходнасць ix 
перагляду ў адпаведнасці з міжнароднымі прававымі нормамі. Перш-
наперш мы павінны ставіць пытанне аб усямернай абароне правоў i 
законных інтарэсах асобы». 

Так вось па ініцыятыве газеты ў перабудовачным 1989 г., годзе 
падзення Берлінскай сцяны, у кантэксце пэўнай трансфармацыі гра-
мадства ўздымалася праблема забеспячэйня правоў чалавека, фармі-
равання прававой дзяржавы (заўважым, актуальная i на сённяшні 
дзень). 

Падрабязная справаздача аб дыскусіі на тэму «Перабудова i пра-
вы чалавека» заканчвалася прыпіскай ад рэдакцыі наступнага зместу: 
«Натуральна, адным пасяджэннем круглага стала было немагчыма 
ахапіць усе пытанні, закрануць усе спектры такой надзвычай ёмкай i 
шматграннай тэмы, як правы i свабоды чалавека. Кропкі мы не ста-
вім, гаворку гэту будзем i надалей працягваць па старонках штоты-
днёвіка». 

Газета i сапраўды вярталася потым у той або іншай сувязі, у тым 
альбо іншым грамадскім кантэксце да тэмы правоў чалавека. Зга-
даем, да прыкладу, адну з самых значных публікацый такога плану — 
гутарку карэспандэнта штотыднёвіка. «ЛiM» A. Марціновіча з наву-
коўцам, філосафам i публіцыстам, аўтарам кніг «Татальны крызіс i 



правы чалавека», «Міжнародная ідэалогія правоў чалавека: праблемы, 
рашэнні» Леанідам Яўменавым. У складзе беларускай дэлегацыі Л. 
Яўменаў прымаў удзел у II Сусветнай канферэнцыі па правах чала-
века ў Вене (1993) i, дзелячыся сваімі ўражаннямі i назіраннямі, 
выказаў на старонках газеты шэраг цікавых меркаванняў наконт 
становішча з правамі чалавека ў Беларусі. 

Вопыт «ЛіМа» павучальны. Але ж вядома, гэта далёка не адзінае 
перыядычнае выданне, пра якое варта гаварыць у плане правааба-
рончай дзейнасці нашых сродкаў масавай інфармацыі. Тэма правоў 
чалавека, правоў сацыяльнай абароненасці асобы стала ад ной з 
прыярытэтных на старонках выданняў новай, дэмакратычнай i адра-
джэнцкай «хвалі», у прыватнасці, такіх, узнікшых на пачатку 1990-х  
гг. газет, як «Свабода», «Народная газета», «Наша ніва», «Феміда», 
«Правы чалавека». Ужо сама назва апошняй гаварыла пра яе спецы-
фічную накіраванасць. Матэрыялы, прысвечаныя розным аспектам 
інстытута правоў чалавека, з'яўляюцца перыядычна ў газетах 
«Народная воля», «Свабодныя навіны», «Беларуская дзелавая газета», 
«Новы час», а таксама ў дзяржаўных выданнях «Звязда», «Советская 
Белоруссия», «Рэспубліка» i інш. 

Шэраг публікацый з'явілася да 50-й гадавіны з дня прыняцця 
Усеагульнай дэкларацыі правоў чалавека. Так, напрыклад, газета 
«Звязда» напярэдадні знамянальнай даты змясціла па-свойму адмет-
ны матэрыял — артыкул навукоўда-прававеда «Правы чалавека: 
Погляд у гісторыю», інтэрв'ю з прадстаўніком беларускай секцыі між-
народнага таварыства правоў чалавека пад палемічным загалоўкам 
«Мая свабода канчаецца там, дзе пачынаецца свабода іншага 
чалавека». У рэдакцыйным каментарыі да матэрыялаў зазначалася: 
«На жаль, наша грамадства яшчэ далёкае да ідэальнага, таму 
праблема правоў чалавека ў Рэспубліцы Беларусь застаецца даволі 
актуальнай («Звязда». 1998. 23 чэрв.). A ў нумары за 10 снежня 1998 
года газета надрукавала поўнасцю тэкст Усеагульнай дэкларацыі 
правоў чалавека — факт, які гаварыў сам за сябе. Асаблівых 
каментарыяў не патрабавалася. 

 
5. МІЖНАР0ДНАЯ ПРАКТЫКА АБАРОНЫ СВАБОДЫ СМІ 

 
САМАСЦВЯРДЖЭННЕ СМІ Ў СІСТЭМЕ ГУМАНІСТЫЧНЫХ 

КАШТ0ЎНАСЦЕЙ 
 
На папярэдніх лекцыях мы гаварылі аб тым, якое месца зай-

маюць артыкулы i палажэнні, звязаныя ca свабодай слова, у адпа-



ведных дакументах — дэкларацыях, пактах i канвенцыях. Ішла раз-
мова i пра тую ролю, якую закліканы адыгрываць па сваім прызна-
чэнні i адыгрываюць у сапраўднасці CMI ў галіне абароны правоў i 
свабод чалавека. 

Існуе, выразна праглядваецца ў гістарычнай рэтраспектыве i 
такі вопыт, як змаганне друкаванага слова за сваё, так бы мовіць, 
уласнае права быць свабодным, свабодна гучаць, свабодна рас-
паўсюджваць інфармацыю. Размова ідзе пра своеасаблівую «самааба-
рону», своеасаблівае самасцвярджэнне CMI ў сістэме гуманістычных 
каштоўнасцей. Нягледзячы на тое, што ўжо выпрацаваны пэўныя 
міжнародныя нормы i правілы ў адносінах CMI, апошнія ўсё ж 
поўнасцю не гарантуюць свабоду друку i інфармацыі. Па розных 
прычынах. Пра адну з ix гаворыцца ў згаданай ужо раней кнізе Лii 
Левін «Правы чалавека: пытанні i адказы». Вытлумачваючы прычыны, 
ла якіх не былі прынятыя ААН праект Канвенцыі i праект Дэкларацыі 
аб свабодзе інфармацыі, што разглядаліся адпаведна ў 1959 i 1960 
гг., аўтар кнігі піша: «Перашкоды на шляху дасягнення адзінага 
пункту гледжання адносна гэтых дакументаў узнікаюць з прычыны 
сур'ёзнага разыходжання думак паміж дзяржавамі па пытанні аб 
тым, што ж уяўляе сабой „свабода інфармацыі". Дзейнасць Аргані-
зацыі Аб'яднаных Нацый у гэтай галіне, такім чынам, абмежавана, i 
абарона свабоды друку ажыццяўляецца ў асноўным прафесійнымі 
арганізацыямі, якія займаюцца праблемамі прэсы, а таксама іншымі 
няўрадавымі арганізацыямі». 

Інакш кажучы, абарона права на інфармацыю як аднаго з ас-
ноўных грамадзянскіх правоў чалавека ўяўляе сабой няпростую для 
міжнароднай супольнасці задачу. Якія ж канкрэтна са згаданых 
вышэй арганізацый i ўстаноў прысвяцілі сваю дзейнасць абароне 
права на інфармацыю? 

 
ДЗЕЙНАСЦЬ ЮНЕСКА Ў АБАРОІІЕ ПРАВА НА ІНФАРМАЦЫЮ 
 
Назавём найперш такую спецыялізаваную ўстанову ААН, як 

ЮНЕСКА. Гэта арганізацыя аб'яднаных нацый па пытаннях аду-
кацыі, навукі i культуры (UNESKO, United Nations Educational, 
Scientific and Cultural Organization). ЮНЕСКА — міжурадавая аргані-
зацыя, якая існуе з 1946 г. з сядзібай у Парыжы. Яе ўвага да праб-
лемы правоў чалавека ўзыходзіць да 1947 г., калі арганізацыя право-
дзіла неабходныя кансультацыі, звязаныя з падрыхтоўкай тэкста Усе-
агульнай дэкларацыі правоў чалавека. Гэтыя кансультацыі ўключалі 
перапіску з навукоўцамі, філосафамі i грамадскімі дзеячамі, сусветна 



вядомымі спецыялістамі ў сваёй галіне. На сённяшні дзень дзейнасць 
арганізацыі ажыццяўляецца ў наступных праграмных галінах: «Адука-
цыя i будучыня», «Культура i міжнароднае культурнае супрацоўніцтва: 
мінулае, сучаснае i будучыня», «Камунікацыя на службе чалавецтва», 
«Уклад ЮНЕСКА ў справу міру, правоў чалавека i ліквідацыі ўсіх 
формаў дыскрымінацыі» i інш. 

Апошнія дзве праграмы вызначаюць непасрэдна палітыку 
ЮНЕСКА ў галіне сродкаў масавай інфармацыі, яе стратэгію ў справе 
развіцця камунікацыі. На рахунку арганізацыі не толькі шэраг міжна-
родных дакументаў, якія садзейнічаюць свабоднаму распаўсюджван-
ню ідэй пры дапамозе сродкаў масавай інфармацыі, але i вялікая 
колькасць мерапрыемстваў — канферэнцый, кангрэсаў, семінараў, 
экспертных даследаванняў i г. д., — якія прысвячаліся праблемам 
свабоды друку i інфармацыі i праводзіліся з непасрэдным удзелам 
прадстаўнікоў CMI, журналістаў, а таксама спецыялістаў у гэтай 
галіне. 

Прывядзём некалькі фактаў. Так, да прыкладу, па ініцыятыве 
ЮНЕСКА ў 1987 г. адбылася Лонданская міжнародная канферэнцыя 
журналістаў, на якой была прынята вядомая Хартыя свабоды друку. У  
лютым 1990 г. у штаб-кватэры ЮНЕСКА (у Парыжы) прайшла 
сустрэча журналістаў краін Заходняй i Усходняй Еўропы. Мэта 
значылася ў праграме сустрэчы: «абмеркаваць тыя вострыя пра-
блемы, з якімі сутыкнуліся органы прэсы ў новым хутказменлівым 
свеце», разгледзець, у прыватнасці, пытанне аб «двухбаковым i 
шматбаковым супрацоўнідтве ў галіне журналістыкі i аб падтрымцы 
свабоднай, незалежнай i плюралістычнай прэсы ў краінах Усходняй 
Еўропы». Гэта сустрэча была арганізавана па просьбе некалькіх між-
народных журналісцкіх арганізацый. У ёй прымалі ўдзел прадстаўнікі 
многіх краін Захаду, у тым ліку ЗША i Канады, а таксама Балгарыі, 
Венгрыі, Польшчы, Румыніі, Чэхаславакіі i  Савецкага Саюза. Сярод 
запрошаных былі дырэктар газеты «Монд» (Францыя), генеральны 
сакратар венгерскай асацыяцыі выдаўцоў, галоўны рэдактар агенц-
тва «Дойчэ прэс» (ФРГ), галоўныя рэдактары газет «Рэспубліка» (Італія), 
«Эль Паіс» (Іспанія), «Таймс» (Англія), «Дагене Ніхетэр» (Швецыя), а 
таксама галоўныя рэдактары папулярных на той час савецкіх выдан-
няў — «Огонёк», «Известия», «Аргументы и факты», літоўскай газеты 
«Рэспубліка» i беларускага штотыднёвіка «Літаратура i мастацтва». 

Яшчэ адзін паказальны i прытым звязаны непасрэдна з бела-
рускай рэчаіснасцю факт. У верасні — кастрычніку 1994 г. у нашай 
краіне пра дав ал а экспертная місія ЮНЕСКА/ПРААН у складзе 
незалежнага кансультанта, у мінулым галоўнага рэдактара «Журналь 



дэ Жэнеў» i намесніка дырэктара кампаніі «Радые-тэлевізіён сугера-
монд» Бернара Бегена (Швейцарыя) i дырэктара фонда Томсана Гэра-
та Прайса ў Вялікабрытаніі (фонд Томсана распрацоўвае праграмы 
навучання i кансультацый для работнікаў CMI). Гэтай місіі было дару-
чана вывучыць стан сродкаў масавай інфармацыі ў краіне ва ўмовах 
пераходнага перыяду, «ацаніць патрэбы ў сферы палітычных, экана-
мічных i сацыяльных умоў ix дзейнасці». 

Кіруючыся гэтай задачай, эксперты ўсебакова вывучалі абста-
ноўку ў Беларусі вакол CMI — асобных друкаваных выданняў, тэле-
бачання i радыё, — даследавалі розныя аспекты такога цэнтральнага 
з ix пункту гледжання пытання, як свабода друку i інфармацыі. 
Зрабіўшы пэўныя высновы, эксперты сфармулявалі адпаведныя 
рэкамендацыі. У справаздачным дакладзе па выніках сваёй працы 
яны, у прыватнасці, канстатавалі, што «на шляху пераўтварэння CMI 
ў незалежны i плюралістычны інструмент дэмакратыі ўзнікаюць 
перашкоды самага рознага паходжання». 

Абгрунтоўваючы свае рэкамендацыі, неабходнасць належных 
рэформаў, аўтары экспертнага даследавання зазначалі: «Каб краіну 
прызналі дэмакратычнай, яна павінна мець не толькі дэмакратычную 
Канстытуцыю i дэмакратычна выбранага прэзідэнта, дэмакратычна 
выбраны парламент. У ёй таксама павінна існаваць грамадская дум-
ка, заснаваная на поўйай інфармацыі пра справы ў грамадстве, якую 
даюць па-рэдактарску незалежныя, плюралістычныя, высокапрафе-
сійныя i свабодныя CMI. Свабоды выяўлення меркаванняў, якую 
гарантуе беларуская Канстытуцыя, недастаткова: у межах, вядомых 
любой дэмакратычнай дзяржаве, CMI павінны быць свабодныя ў збо-
ры інфармацыі аб рабоце ўрада i адміністрацыі. Так i толькі так 
народ атрымлівае ўсю магчымасць для ажыццяўлення сваіх дэ-
макратычных правоў!». 

 
ІНШЫЯ МІЖНАРОДНЫЯ І НАЦЫЯНАЛЬНЫЯ АРГАНІЗАЦЫІ І ІНСТЫ-
ТУТЫ, ЯКІЯ ДЗЕЙНІЧАЮЦЬ У МЭТАХ АБАРОНЫ СВАБОДЫ ПРЭСЫ 

 
На сённяшняй палітычна-цывілізацыйнай карце свету можна 

знайсці i шэраг іншых арганізацый i інстытутаў, якія ствараліся i 
дзейнічаюць у мэтах абароны свабоды прэсы i вяшчання, змагання з 
цэнзурай, іншымі формамі ўшчамлення правоў журналістаў. 

Гэта — «Фрыдам Форум» (Форум Свабоды), Камітэт па абароне 
журналістаў, Міжнародны фонд сродкаў масавай інфармацыі (ЗША), 
Інстытут міжнароднай прэсы, «Томсан фаундэйшэн» (Вялікабрытанія), 
«Дэпаруры без межаў» (Францыя), Еўрапейскі інстытут сродкаў 



масавай інфармацыі (ФРГ), Фонд абароны галоснасці (Расія), Інстытут 
павышэння кваліфікацыі журналістаў (Швецыя) i інш. 

У арсенале ix сродкаў — розныя праекты, канферэнцыі, семі-
нары, публікацыі, справаздачы па пытаннях свабоды прэсы i вя-
шчання, кансультацыйныя паслугі, праграмы навучання, павышэння 
кваліфікацыі i перападрыхтоўкі журналісцкіх кадраў. 

Што тычыцца нашай краіны, то аналагічная арганізацыя была 
створана тут у 1993 г. у выглядзе Беларускай асацыяцыі журналістаў 
(БАЖ). Па-свойму сімвалічна тое, што заява арганізацыйнага камітэта 
па стварэнні Асацыяцыі была надрукавана ў першым нумары газеты 
«Правы чалавека», побач з тэкстам Усеагульнай дэкларацыі правоў 
чалавека. На рахунку БАЖ таксама шмат рознапланавых акцый у 
абарону свабоды друку i эфіру, грамадзянскіх i прафесійных правоў 
журналістаў. 

«Аксіёмай ёсць сдверджанне, што толькі свабода CMI i доступ да 
ўсебаковай перабудовы i інфармацыі забяспечваюць прыняцце гра-
мадствам асэнсаваных i найбольш аптымальных рашэнняў», — гаво-
рыць прэзідэнт Беларускай асацыяцыі журналістаў Жанна Літвіна. 

 
6. ДЗЕЙНАСЦЬ НАЦЫЯНАЛЬНЫХ ЖУРНАЛІСЦКІХ І 

ПІСЬМЕННІЦКІХ АРГАНІЗАЦЫЙ ПА АБАРОНЕ ПРАВ0Ў ЧАЛАВЕКА 
І СВАБОДЫ СМІ 

 
ПЭН-КЛУБ І ЯГО ЗАДАЧЫ 

 
Значныя заслугі ў справе абароны свабоды друку i інфармацыі 

належаць такой аўтарытэтнай міжнароднай арганізацыі як ПЭН-клуб. 
Гэтая шырокавядомая ў свеце назва мае двайное паходжанне: ад 
англійскага реп — пяро, i разам з тым абрэвіятура з першых літар 
англійскіх слоў роет — паэма, essay — эсе, novel — раман. 

ПЭН-клуб узнік у 1922 г. у Лондане па ініцыятыве вядомага 
англійскага пісьменніка ўкраінска-польскага паходжання Джозефа 
Конрада. Мэтай ПЭН-клуба з'яўляецца супрацоўніцтва пісьменнікаў 
розных краін, pac i рэлігій, светапоглядных i палітычных пераканан-
няў для культурнага збліжэння народаў ва ўмовах міру, узаемаразу-
мення, свабоднага абмену думкамі i свабоды слова. На сённяшні 
дзень існуе больш за 90 аўтаномных нацыянальных адгалінаванняў 
ПЭН-клуба, якія ўтрымліваюць сталы кантакт з галоўным цэнтрам у 
Лондане, а таксама ўдзельнічаюць у штогадовых міжнародных кан-
грэсах. 



Створаны ў мэтах абароны свабоды творчасці i агульначалаве-
чых ідэалаў, ПЭН-клуб на сённяшні дзень засяроджвае сваю ўвагу на 
праблеме свабоды друку i інфармацыі. Згодна з хартыяй ПЭН-клуба, 
яго сябры (члены) абавязваюцца выступаць у абарону прынцыпаў 
свабоды інфармацыі, супраць падаўлення свабоды слова ў той краіне 
i ў тым грамадстве, да якіх яны належаць, а таксама, калі гэта 
магчыма, ва ўсім свеце. 

ПЭН-клуб выступае супраць увядзення цэнзуры ў любой яе фор-
ме. Яго члены лічаць, што рух чалавецтва да больш высокіх мадэлей 
палітычнай i эканамічнай арганізацыі вымагае свабоднай крытыкі 
ўрадаў, органаў кіравання i палітычных інстытутаў. З той прычыны, 
што свабода забяспечваецца добраахвотнай адказнасцю за свае 
ўчынкі, сябры ПЭН-клуба абавязваюцца выступаць супраць такіх не-
гатыўных праяў свабоднага друку, як ілжывасць, наўмысная фальсі-
фікацыя, скажэнне фактаў альбо тэндэнцыйная i несумленная ix ін-
тэрпрэтацыя дзеля палітычных, групавых i асабістых мэт. Такі ма-
ральна-палітычны кодэкс сяброў ПЭН-клуба. Але паўторым, асноўны 
напрамак яго дзейнасці — захаванне прынцыпаў свабоды друку i 
інфармацыі. 

Своеасаблівымі адгалінаваннямі ПЭН-клуба з'яўляюцца нацыя-
нальныя ПЭН-цэнтры. Яны існуюць сёння ў большасці краін свету. 
Існуе такое аб'яднанне i ў Беларусі. Яно ўзнікла на хвалі перабудовы ў 
канцы 1980-х гг. Ля вытокаў стварэння беларускага ПЭН-цэнтра 
стаяў Васіль Быкаў. У 1990 г. на 55-м Кангрэсе міжнароднага ПЭН-
клуба беларускі ПЭН-цэнтр быў прыняты ў яго склад. 

Нягледзячы на свой параўнальна малады ўзрост, нацыянальны 
ПЭН-цэнтр мае ўжо немалы вопыт у справе абароны грамадзянскіх i 
прафесійных правоў журналістаў i літаратараў — ix неад'емнага 
права на свабоду слова i друку, на атрыманне i распаўсюджванне 
інфармацыі. 

Па ініцыятыве ПЭН-цэнтра адбыліся міжнародныя кангрэсы, 
прысвечаныя наступнай тэматыцы: «Посттаталітарнае грамадства: 
асоба i нацыя» (1994), «Незалежная прэса: свабода i адказнасць» 
(1995), «Улада i свабода слова» (1996), а таксама семінар, на парадак 
дня якога было вынесена пытанне «Свабода i адказнасць» (1998). У 
гэтых дыскусіях так альбо інакш, у той альбо іншай сувязі 
закраналася праблема свабоды CMI, ix ролі ў справе дэмакратызацыі 
грамадства i станаўлення грамадзянскай супольнасці. 

«Відавочна, што краіна не зможа стаць сапраўды свабоднай, 
незалежнай дэмакратычнай дзяржавай без сапраўды свабоднага 
незалежнага дэмакратычнага друку», — гаварыў у сваім выступленні 



на кангрэсе «Незалежная прэса: свабода i адказнасць» сябра ПЭН-
цэнтра, паэт i ў той жа час дэпутат, намеснік Старшыні камісіі 
Вярхоўнага Савета Рэспублікі Беларусь па пытаннях галоснасці, срод-
каў масавай інфармацыі i правоў чалавека А. Вярцінскі. I працягваў 
далей: «Словам, застаецца адно спадзяванне — на свабодныя, неза-
лежныя сродкі масавай інфармацыі. На перыядычныя друкаваныя 
выданні i інфармацыйныя агенцтвы — як крыніцу аб'ектыўнай, 
праўдзівай інфармацыі, як дзейсны сродак падтрымкі i ўмацавання 
дэмакратычных інстытутаў, як фактар духоўнага i палітычнага 
развіцця грамадства. 

Вядома, усталяванне свабоды інфармацыі, як i пабудова ад-
крытага, дэмакратычнага грамадства ўвогуле, ніколі i нідзе не былі 
лёгкай справай: ступень свабоды i незалежнасці сродкаў масавай 
інфармацыі абумоўлена шэрагам фактараў. Адзін з ix — ініцыятыў-
ныя, здольныя, дзелавыя, з прагрэсіўным мысленнем людзі — аргані-
затары новых выданняў, ix рэдактары i супрацоўнікі. Да гэтага трэба 
дадаць ix уменне не толькі рабіць справу, але i выжыць у новых, 
непрывычных умовах — умовах свабоднага рынку». 

Абмяркоўваліся ў ПЭН-цэнтраўскіх дыскусіях i іншыя аспекты 
праблемы, звязаныя ca сцверджаннем у грамадстве «прэзумпцыі 
галоснасці», забеснячэння права грамадзян на свабоду слова i 
інфармацыі, «права ведаць». 

Характерна, што ў ажыццяўленні сваёй праваабарончай дзей-
насці беларускі ПЭН-цэнтр цесна супрацоўнічае з аналагічнымі цэнт-
рамі шэрагу еўрапейскіх краін i краін СНД, у прыватнасці, ca сваімі 
калегамі з Літвы, Латвіі, Польшчы, Расіі, Украіны, Германіі, Чэхіі, 
Вялікабрытаніі, Нарвегіі, Швецыі, Фінляндыі i інш. Так, напрыклад, 
згаданыя вышэй форумы праходзілі з актыўным удзелам прадстаў-
нікоў шэрагу замежных ПЭН-цэнтраў — журналістаў, пісьменнікаў, 
праваабаронцаў, навукоўцаў, палітолагаў. Міжнародную канферэн-
цыю на тэму «Медыі ў посткамуністычных грамадствах: аб'ектыўная 
інфармацыя супраць ідэалагічных скажэнняў», якая адбылася ў Мінс-
ку ў кастрычніку 2002 г., беларускі ПЭН-цэнтр праводзіў сумесна з 
Нарвежскім ПЭН-клубам i нарвежскім Хельсінскім камітэтам. У ёй 
прыняў удзел прэзідэнт ПЭН-клуба К'ель Улаф Енсэн, які ў сваім 
выступленні зазначыў: «У справаздачы ААН за гэты год (2002. — Г. Т.) 
Нарвегія фігуруе як краіна, дзе ўмовы жыцця — найлепшыя ў свеце. 
За ёй ідуць Канада, Швецыя, Данія i ЗША. I ўсё ж нейкі час таму наш 
народ мусіў засвоіць, што палітычныя свабоды, свабода слова i іншыя 
правы чалавека з'яўляюцца тым, за што трэба змагацца». 



ПІСЬМЕННІЦКАЯ ПУБЛІЦЫСТЫКА: ЯЕ РОЛЯ І ЗНАЧЭННЕ Ў 
АБАРОНЕ ПРАВ0Ў І СВАБОД ЧАЛАВЕКА 

 
Гаворачы пра інфармацыйнае забеспячэнне абароны правоў 

чалавека, пра ролю друкаванага слова ў гэтай галіне грамадскага 
жыцця, нельга не згадаць такі жанр, як публіцыстыка — журна-
лісцкая i пісьменніцкая. Назавём найперш імя Алеся Адамовіча, які 
адным з першых на так званай постсавецкай прасторы загаварыў аб 
праве i правах, аб прававых пачатках i прававой дзяржаве. Ён смела 
пераходзіў ад маральных i маральна-палітычных азначэнняў да пра-
вавых. (Яшчэ да таго, як былі прынятыя новыя дэмакратычныя кан-
стытуцыі з адпаведнымі запісамі наконт вяршэнства закона i правоў 
чалавека). Вось, да прыкладу, заключныя радкі яго артыкула «Ціхае 
імя», змешчанага ў 1989 г. на старонках «Литературной газеты»: 
«Прававая дзяржава i ўсё, што спадарожнічае ёй, ці не занадта 
проста для нас? A ці не ў такой прастаце — i сутнасць, i шлях да таго 
самага дабрабыту, справядлівасці, дзеля якіх мы столькі дроў нала-
малі». Паняцці «правы», «прававая дзяржава» знайшлі потым сваё 
месца i ў іншых артыкулах A. Адамовіча, што склалі яго вядомы 
зборнік «Апакаліпсіс па графіку» (1992). 

На працягу 1990-х гг. тэма правоў i свабод чалавека заняла 
значнае месца ў публіцыстычнай дзейнасці В. Быкава. Пра гэта 
красамоўна сведчаць такія яго выступленні з розных трыбун i ў 
друку, як «Правы нацыі, правы чалавека» (1991), «Ён меў вялікую 
патрэбу ў свабодзе» (1995), «Правы беларускага чалавека», «Слова i 
ўлада» (1996) i інш. «Зрэшты, на гэтую тэму можна гаварыць доўга i 
многа і, я спадзяюся, такая размова адбудзецца, — гаварыў пісьмен-
нік на міжнароднай канферэнцыі па правах чалавека ў 1991 г. — I 
пра святое Боскае права нацыі на самавызначэнне, i пра неад'емнае 
права кожнага народжанага пад сонцам не толькі на жыццё, але i на 
свабоду. I пра права грамадзяніна поўнасцю рэалізаваць яго, Богам 
дадзеныя яму здольнасці ў самых спрыяльных умовах, прадастаўле-
ных i арганізаваных для яго дзяржавай» [2, 231-232] . 

«Найноўшай парадыгмай сучаснай цывілізацыі» называе В. Бы-
каў правы чалавека ў сваім артыкуле «Правы беларускага чалавека». 
Захаванне гэтых правоў i свабод ён лічыць неабходнай умовай ства-
рэння адкрытага грамадства, цывілізаванага існавання нацыі. Сус-
ветна вядомы мастак слова заклапочана гаворыць пра сітуацыю з 
правамі чалавека ў краіне, пра неабходнасць выканання артыкулаў 
Усеагульнай дэкларацыі правоў чалавека, якая, на яго думку, 
з'яўляецца «важнейшым дакументам сучаснай цывілізацыі» [2, 4-6]. 



У гэтай сувязі трэба назваць i публіцыстычныя выступленні «Ча-
лавек i нацыя — чые правы вышэйшыя?» А. Вярцінскага, «Набліжэнне 
да свабоды слова» В. Каваленкі, «Свабода друку па-беларуску» В. Казь-
ко, «Антыноміі дэмакратыі i культуры» У. Конана, «Беларуская неза-
лежная прэса. A ці дараслі мы да яе?» А. Мальдзіса, «Мэтазгоднасць 
свабоды» А. Разанава, «Што я магу, хто я такі?» В. Тараса i інш. 

Лейтматыў гэтых i сугучных з імі публікацый, што пабачылі свет 
у адпаведным грамадска-палітычным кантэксце 90-х гг. мінулага 
стагоддзя можна вызначыць наступнымі словамі аднаго з пералі-
чаных вышэй аўтараў: «Скажу так, у нас сапраўды няма выйсця, 
акрамя аднаго — заставацца людзьмі. I значыць, нягледзячы ні на 
што, адстойваць людскія правы, правы чалавека» [30, 6]. 

 
«КАНЦЭПЦЫЯ РАЗВІЦЦЯ ІНФАРМАЦЫЙІІАЙ ПРАСТОРЫ 

РЭСПУБЛІКІ БЕЛАРУСЬ» . I РОЛЯ ФАКУЛЬТЭТА ЖУРНАЛІСТЫКІ Ў ЯЕ 
СТВАРЭННІ І ЎДАСКАНАЛЕННІ 

 
Гаворачы пра міжнародны, i ў тым ліку пра наш нацыянальны 

вопыт змагання журналістаў i літаратараў за свабоду мас-медыя, 
нельга не згадаць i наступны неардынарны факт. 

У 1993 г. часовы творчы калектыў на чале з вядомым журна-
лістам, прафесарам факультэта журналістыкі БДУ Б. В. Стрельцовым 
падрыхтаваў i вынес на шырокае абмеркаванне праект «Канцэпцыі 
развіцця інфармацыйнай прасторы Рэспублікі Беларусь». Праект быў 
станоўча ўспрыняты прадстаўнікамі як дзяржаўных, так i незалеж-
ных сродкаў масавай інфармацыі, юрыстамі, навукоўцамі, работні-
камі культуры. Дэпутаты, члены адпаведнай камісіі Вярхоўнага Саве-
та нават выступілі з прапановай, праўда беспаспяхова, надаць Кан-
цэпцыі заканадаўчы статус. 

Прынцыповай адметнасцю Канцэпцыі з'яўляецца тое, што ў 
аснову яе пакладзена ідэя свабоды сродкаў масавай інфармацыі, як 
адной з галоўных гарантый свабоды чалавека, дэмакратычнага раз-
віцця грамадства. Нагадваючы артыкул 19 Усеагульнай дэкларацыі 
правоў чалавека, Хартыі свабоды друку, аўтары дакумента прапа-
нуюць запіс: «Рэспубліка Беларусь далучаецца да „Хартыі свабоды 
друку” i ў сваёй палітыцы адносна сродкаў масавай інфармацыі 
кіруецца зафіксаванымі ў ёй прынцыпамі, прызнаючы, што свабода 
CMI забяспечвае свабоду народа». 

У Канцэпцыі падкрэслівалася, што «друк, тэлебачанне, радыё, 
іншыя сродкі масавай інфармацыі адыгрываюць выключна важную 
ролю ва ўзбагачэнні інтэлекту нацыі, фарміраванні грамадскай думкі, 



умацаванні дэмакратыі, права, маралі, забеспячэнні насельніцтва 
аператыўнай i аб'ектыўнай інфармацыяй аб стане i развіцці матэры-
яльна-вытворчай, культурнай i сацыяльна-прававой сфер, аб палітыч-
ным жыцці» i што такім чынам «дзяржава зацікаўлена ў развіцці CMI i 
стварае неабходныя ўмовы для ix дзейнасці», але гэта «не з'яўляецца 
падставай для ўмяшання выканаўчай i заканадаўчай уладаў у дзей-
насць мас-медыя. Цэнзура, палітычны, эканамічпы i адміністрацый-
ны дыктат над імі не дапускаюцца». («Звязда». 1993. 9 крас.). 

Як бачым, стваральнікі Канцэпцыі — беларускія журналісты — 
выступілі з глыбокім разуменнем ролі мас-медыя ў грамадска-палі-
тычным жыцці краіны, з усведамленнем неабходнасці свабоды слова i 
друку. 

У згаданым вышэй справаздачным дакладзе экспертаў ПРААН/ 
ЮНЕСКА Б. Бегена i Г. Прайса «Сродкі масавай інфармацыі ў 
Беларусі» значнае месца адведзена пытанням падрыхтоўкі кадраў для 
CMI, у прыватнасці, дзейнасці факультэта журналістыкі Беларускага 
дзяржаўнага універсітэта. Гэта не выпадкова. Эксперты ўвязваюць 
трансфармацыю нацыянальных мас-медыя ва ўмовах пераходнага 
перыяду, працэс з'яўлення свабоднай i разам з тым высокапрафесій-
най, аб'ектыўнай журналістыкі з падрыхтоўкай журналісцкіх кадраў, 
з адпаведнай тэарэтычнай i практычнай медыя-адукацыяй, з 
адпаведнымі навучальнымі праграмамі. 

Трэба сказаць, што гэтая праблема ўсведамляецца сёння кіраў-
ніцтвам факультэта, яго прафесарска-выкладчыцкім складам. Яна 
так альбо інакш абмяркоўваецца ў ходзе міжнародных навукова-
практычных канферэнцый, якія праводзяцца штогод па ініцыятыве 
факультэта, i матэрыялы якіх выдаюцца асобнымі зборнікамі. Вось да 
прыкладу вынесеныя ў загалоўкі тэмы некаторых, характэрных у 
гэтым плане, публікацый: «Эвалюцыя палітычнай суб'ектнасці журна-
лістыкі», «Прынцыпы i формы ўзаемадзеяння ўлады i тэлебачання», 
«Пошук ісціны ў публіцыстычным слове», «Якасная прэса i некаторыя 
асаблівасці яе функцыянавання ў Беларусі», «Праблема аб'ектыўнасці 
ў журналістыцы», «Дэмакратыя з пункту гледжання тэорыі камуні-
кацыі», «Інфарматыка на факультэце журналістыкі», «Грамадская дум-
ка: праблемы інфармацыйнага ўплыву», «Станаўленне беларускай 
тэлевізійнай журналістыкі як віду творчай дзейнасці», «Трансфар-
мацыя інфармацыйнай прасторы Беларусі на пачатку XXI стагоддзя». 

Дамінантным матывам гэтых i сугучных з імі публікацый з'яў-
ляецца сцверджанне права журналістаў, як i CMI ў цэлым, на свабоду 
слова i друку, свабоду выказваць i адстойваць свае меркаванні. 



7. РОЛЯ І МАГЧЫМАСЦІ СМІ Ў ЗАХАВАННІ ПРАВ0Ў 
ЧАЛАВЕКА НА СУЧАСНЫМ ЭТАПЕ 

 
КАНСТЫТУЦЫЙНА-ПРАВАВЫЯ ГАРАНТЫІ ІНСТЫТУТА ПРАВ0Ў 

ЧАЛАВЕКА 
 
У папярэдніх раздзелах нашага курса ішла размова аб міжна-

родна прызнаных актах, дзе выразна абвяшчаюцца правы i свабоды, 
у прыватнасці такое «з найкаштоўнейшых правоў чалавека» (Фран-
цузская дэкларацыя правоў чалавека i грамадзяніна (1789)), як права 
на свабоду слова. Але багаты вопыт развіцця сусветнай палітычнай 
цывілізацыі красамоўна сведчыць: адных проста дэкларацый, адных 
хоць нават самых добрых, самых гуманных i нават самых аўтары-
тэтных пажаданняў — недастаткова, каб гэтыя правы i свабоды 
зрабіліся рэальнасцю. 

Недастаткова i існавання пэўных інстытуцый, адпаведных гра-
мадскіх, у тым ліку прафесійных праваабарончых, арганізацый, пра 
дзейнасць якіх гаварылася вышэй. Патрэбна яшчэ легітымацыя — 
канстытуцыйна-прававыя гарантыі інстытута правоў чалавека. Інакш 
кажучы, яны павінны быць абаронены законам (прынцып вяршэн-
ства закона). 

Паказальны ў гэтым сэнсе наступны факт. Мы звычайна гаво-
рым, што Усеагульная дэкларацыя правоў чалавека абвяшчалася «ў 
якасці задачы, да выканання якой павінны імкнуцца ўсе народы i ўсе 
дзяржавы», што яе ідэі i прынцыпы маюць рэкамендацыйны харак-
тар. Гэта сапраўды так. Але ж у прэамбуле Дэкларацыі ёсць i наступ-
нае сцверджанне: «неабходна. каб правы чалавека ахоўваліся ўладаю 
закона» (падкрэслена мною. — Г. Т.). Гэта вельмі істотны момант. 

На Першай (Тэгеранскай) міжнароднай канферэнцыі па правах 
чалавека, якая праходзіла ў 1968 г. i прысвячалася 20-годдзю з дня 
прыняцця Усеагульнай дэкларацыі правоў чалавека, быў дасягнуты 
кансэнсус, згодна з якім Дэкларацыя «адлюстроўвае агульную дамоў-
ленасць народаў свету i з'яўляецца абавязацельствам для членаў між-
народнага супольніцтва». 

Значным крокам наперад на шляху да юрыдычнага замаца-
вання статуса правоў чалавека было прыняцце двух узаемазвязаных 
пактаў — Міжнароднага пакта аб эканамічных, сацыяльных i куль-
турных правах i Міжнароднага пакта аб грамадзянскіх i палітычных 
правах. У адрозненне ад Дэкларацыі, пакты з'яўляюцца юрыдычна 
абавязковымі дагаворамі. 



Згадзіўшыся стаць ix удзельніцамі (падпісаўшы i ратыфікаваў-
шы ix), дзяржавы бяруць на сябе абавязацельства выконваць працэ-
дуры, агавораныя ў адпаведных артыкулах пактаў, уключаючы прад-
стаўленне дакладаў аб выкананні імі апошніх. 

Натуральна, што гэты фактар станоўча ўплывае на адпаведныя 
нацыянальныя заканадаўствы, на агульны падыход да праблемы палі-
тыка-дзяржаўных рэгламентацый правоў i свабод чалавека. Адпавед-
ны плён дае тэндэнцыя пераходу ад дэкларацый да строгіх законапа-
лажэнняў, да належных канстытуцыйных гарантый. 

Вось прыклады. Канстытуцыя Італіі ўтрымлівае артыкул 2, які 
гаворыць: «Рэспубліка прызнае i гарантуе неад'емныя правы чалаве-
ка, як дадзенай індывідуальнай асобы, так i ў грамадскіх арганіза-
цыях, дзе развіваецца асоба». Пра канстытуцыйныя гарантыі правоў 
чалавека гаворыцца ў артыкуле 11 Канстытуцыі Японіі, якая, дарэчы, 
вызначае абвешчаныя правы «непарушнымі» i «вечнымі». Часам, як, 
напрыклад, у Канстытуцыі Іспаніі, каб падкрэсліць асаблівае значэн-
не дадзенага інстытута, уводзіцца нават спецыяльны раздзел «Аб 
гарантыях асноўных правоў i свабод». Гэта па-першае. 

Па-другое, замацаванне правоў i свабод у канстытуцыях шэрагу 
дзяржаў суправаджаецца фіксацыяй канкрэтных юрыдычных абавя-
зацельстваў па ix забеспячэнні, зазначаецца, што «дзяржаўныя ўлады 
прымаюць меры», «клапоцяцца», «спрыяюць стварэнню неабходных 
умоў», «арганізуюць», «забяспечваюць» i г. д. 

Сустракаюцца імператыўныя фармулёўкі, накшталт: «Правы ча-
лавека як дадзенай асобы i як члена грамадства гарантуюцца дзяр-
жавай, усе органы якой абавязаны прадугледжваць ix адпаведнае 
забеспячэнне» (артыкул 25 Канстытуцыі Грэцыі); «Усе дзяржаўныя 
ўлады абавязаны паважаць правы i свабоды, пералічаныя ў...» (ар-
тыкул 33 Канстытуцыі Іспаніі); «Права на жыццё, свабоду i на імк-
ненне да шчасця павінна з'явіцца... вышэйшым прадметам клопату ў 
галіне заканадаўства i іншых дзяржаўных спраў» (артыкул 13 Канс-
тытуцыі Японіі). 

Па-трэцяе, у якасці адной з юрыдычных гарантый прадугледж-
ваецца канстытуцыйнае права грамадзяніна звярнуцца ў суд у вы-
падку парушэння яго правоў. «Калі правы якой-небудзь асобы пару-
шаны дзяржаўнай уладай, — гаворыцца ў пункце 4 артыкула 19 ас-
ноўнага Закону ФРГ, — ёй прадстаўляецца магчымасць звярнуцца ў 
суд». 

Тут варта адзначыць, што на канстытуцыйным узроўні за-
фіксаваны асобна ў шэрагу краін свету права на свабоду слова i на 
яго спецыфічную праяву — свабоду думкі. Так, напрыклад, Кансты-



туцыя Італьянскай Рэспублікі ад 27 снежня 1947 г. змяшчае артыкул 
21 наступнага зместу: «Усе маюць права свабодна выказваць свае 
думкі вусна, пісьмова i ўсякім іншым спосабам ix распаўсюджвання. 
Друк не можа падлягаць дазволу альбо цэнзуры. Канфіскацыя маг-
чымая толькі на падставе матываванага акта судовай улады ў выпад-
ках такіх правапарушэнняў, па якіх Закон аб друку пэўна дазваляе 
яе, ці пры парушэнні нормаў, прадугледжаных гэтым законам для 
ўстанаўлення адказных асобаў». 

Асабліва характерны i павучальны ў гэтым сэнсе вопыт Скан-
дынаўскіх краін. Адназначна гарантуе права на свабоду слова ар-
тыкул 100 Нарвежскай Канстытуцыі, якой хутка спаўняецца 200 
гадоў. Шведская Канстытуцыя (яна называецца формай кіравання), 
прынятая ў новай рэдакцыі 27 лютага 1974 г., не толькі пaчынаецца 
ca слоў пра тое, што «кіраванне шведскага народа грунтуецца на 
свабодным фарміраванні думак i на ўсеагульным i роўным выбарчым 
праве», але яшчэ i ўтрымлівае параграф, дзе сказана: «Форма 
кіравання, Акт аб пераходзе ў спадчыну прастола i Акт аб свабодзе 
друку з'яўляюцца асноўнымі законамі дзяржавы». 

Прынцыпы свабоды друку, свабоды доступу грамадзян да ін-
фармацыі стабільна гарантуюцца адпаведным заканадаўствам Фін-
ляндыі. Яно, у прыватнасці, дае права любому грамадзяніну краіны 
звярнуцца ў дзяржаўную альбо муніцыпальную ўстанову i запрасіць 
любы дакумент, незалежна ад таго, мае ён да яго асабістыя адносіны 
ці не. 

Як бачым, зусім невыпадковы той факт, што згодна з апошнім 
рэйтынгам свабоды слова ў свеце, апублікаваным арганізацыяй «Рэ-
парцёры без межаў», першыя месцы па становішчы CMI займаюць 
менавіта Скандынаўскія краіны. Свабода друку тут стала неад'емным 
i непарушным атрыбутам грамадска-палітычнага жыцця. 

Словам, чалавецтвам ужо назапашаны багаты гістарычны вопыт 
у сферы інстытуалізацыі i заканадаўчага сдверджання свабоды слова. 
Багаты, i трэба асобна падкрэсліць, даволі разнастайны ў сэнсе нацы-
янальнай спецыфікі, нацыянальных традыцый i мадэлей. У дадатак 
да вышэй згаданага прывядзем яшчэ два надзвычай характэрныя ў 
гэтым плане прыклады. 

У Францыі Закон аб свабодзе друку быў прыняты яшчэ ў 1881 г. 
Але жыццё, новыя грамадска-палітычныя рэаліі прымусілі сучасных 
французскіх заканадаўцаў вярнуцца да сферы сродкаў масавай ін-
фармацыі. I ў выніку не так даўно, у сярэдзіне 80-х гг. мінулага ста-
годдзя, былі прыняты адзін за адным некалькі нарматыўных актаў. 



Вось яны: закон «Аб абмежаванні капцэнтрацыі i забеспячэнні 
фінансавай галоснасці i плюралізму прадпрыемстваў друку» ад 23 
кастрычніка 1984 г., закон «Аб рэформе прававога становішча прэсы» 
ад 1 жніўня 1986 г. i закон «Аб свабодзе камунікацыі» ад 30 верасня 
1986 г. 

Цікавы i па-свойму адметны амерыканскі вопыт. Як вядома, 
інстытут свабоды слова i друку быў юрыдычна замацаваны яшчэ ў 
1791 г. першай Папраўкай да Канстытуцыі ЗША — адной з дзесяці 
паправак, вядомых пад агульнай назвай «Біль аб правах». Папраўка 
гэтая мае непрамінальнае значэнне, з'яўляецца недатыкальнай, нават 
свяшчэннай для амерыканцаў. Але, тым не менш, прававое рэгуля-
ванне свабоды слова ў краіне мела свой працяг. У 1966 г. Кангрэс 
прыняў Закон аб свабодзе інфармацыі. Потым у 1974 г. ён быў 
дапоўнены Законам аб Прайвесі» (пад «Прайвесі» маюцца на ўвазе 
тыя аспекты прыватнага жыцця чалавека, якія падлягаюць ахове з 
боку закона). 

Такі ў асноўных рысах міжнародны вопыт пераходу ад дэкла-
рацыі да легітымацыі, ад правоў i свабод, у тым ліку i права на 
свабоду слова i інфармацыі, дэклараваных да правоў i свабод га-
рантаваных законам. 

 
АЙЧЫННЫ ВОПЫТ САВЕЦКАГА ПЕРЫЯДУ ПРАВАВЫХ 

ГАРАНТЫЙ СВАБОДЫ СМІ 
 
А цяпер паглядзім, як аналагічны працэс адбываўся ў нашай 

краіне, як, дакладней кажучы, абвешчаная гарбачоўскай перабудовай 
галоснасць i артыкулы прынятай у верасні 1991 г. З'ездам народных 
дэпутатаў СССР Дэкларацыі правоў i свабод чалавека трансфарміра-
валіся так альбо інакш у аднаведныя заканадаўчыя акты. 

Гэты палітыка-прававы працэс меў, як памятаем, няпросты, 
часам пакутлівы характар. Каб у гэтым пераканацца, дастаткова 
пагартаць старонкі тагачасных выданняў, такіх, напрыклад, як 
зборнікі «Если по совести» (Москва, «Художественная литература», 
1988); «Гласность: мнения, поиски, политика» (Москва, «Юридическая 
литература», 1989); «Судьба гласности — судьба перестройки» (Москва, 
«Издательство политической литературы», 1990). 

Змешчаныя ў зборніках публіцыстычныя i навуковыя артыкулы 
прысвячаліся надзённым праблемам грамадска-палітычнага жыцця 
краіны, усебаковаму аналізу крытэрыяў, аспектаў i вопыту галоснас-
ці, разгляду перспектыў яе развіцця. Выказваліся розныя меркаванні 
i аргументы, сутыкаліся розныя пункты гледжання. 



Але вось што характэрна. Многія з удзельнікаў дыскусій не 
толькі горача падтрымлівалі галоснасць, гаварылі пра яе важнасць 
(«галоснасць — як паветра, без якога грамадства асуджана на кісла-
роднае галаданне» i г. д.), звязвалі з ёй спадзяванні на дэмакра-
тызацыю i духоўнае абнаўленне, але і ўздымалі пытанне аб незварот-
насці гэтага працэсу, прапаноўвалі шляхі развіцця інфармацыйнага 
заканадаўства. 

Шэраг публікацый, якія належалі, у прыватнасці, пяру прад-
стаўнікоў журналістыкі, літаратараў, навукоўцаў-юрыстаў, тычыліся 
непасрэдна праблемы распрацоўкі нарматыўна-прававых актаў, не-
абходных для таго, каб гарантаваць галоснасць. Прывядзём у якасці 
ілюстрацыі некалькі найбольш характэрных вытрымак: «Як паказвае 
гістарычны вопыт, без палітычных i прававых гарантый галоснасць 
аказваецца крохкай. Нашая ж мэта заключаецца ў тым, каб 
дэмакратычныя пераўтварэнні сталі незваротнымі», «Галоснасць i ўсе 
яе складнікі: інфармаванасць, адкрытасць, праўдзівасць, адказнасць 
— магутная зброя перабудовы». 

Несумненныя заваёвы палітыкі галоснасці, гаворыцца ў Тэзісах 
ЦК КПСС, трэба замацаваць i памножыць. «Неабходны не толькі 
Закон аб галоснасці, але i Закон аб сродках масавай інфармацыі. Калі 
б першы рэгуляваў бы адносіны дзяржаўных i грамадскіх ар-
ганізацый, дык другі — з органамі друку, радыё, тэлебачаннем...»; 
«Прызнаюся, мы, журналісты, з трывогай чакаем Закона аб друку. 
Хацелася б, каб у Законе правы i адказнасць журналістаў былі зба-
лансаваныя. Закон закліканы даць свабоду журналістам у атрыманні i 
выкарыстанні інфармацыі. I ў той жа час ён павінен прадугледзець 
адказнасць журналістаў за праўдзівасць, дакладнасць, верагоднасць 
інфармацыі» («О гласности». В. Афанасьев, галоўны рэдактар газеты 
«Правда» [4, 57]). 

«Неабходны закон аб друку. Друк не можа. існаваць паводле 
волевыяўлення — сёння за галоснасць, a заўтра супраць галоснасці. 
Патрэбны закон. Патрэбна цвёрдая юрыдычная аснова» [4, 134]. 

«В. Афанасьеў заклікаў прэсу быць „сацыялістычнай апазіцыяй” 
— цікавая i важная для палітычнай дыскусіі ацэнка. Забяспечыць 
гэта павінен закон аб галоснасці i друку, у якім даваліся б прававыя 
гарантыі незалежнасці журналістаў i органаў прэсы ад уладаў, напаў-
няліся б рэальным зместам канстытуцыйныя прынцыпы свабоды 
слова i друку». 

«Якія юрыдычныя наступствы такога вырашэння праблемы 
прававога забеспячэння галоснасці? Па-першае, гэта ператварэнне 
права грамадзянійа на інфармацыю ў канстытуцыйны крытэрый, на 



адпаведнасць якому будзе правярацца ўся сістэма ўзаемаадносін 
грамадзяніна з дзяржавай, грамадскімі арганізацыямі, працоўнымі 
калектывамі: падрыхтоўка заканадаўчых актаў, што ствараюць ін-
фраструктуру галоснасці i забяспечваюць прававыя механізмы рэа-
лізацыі канстытуцыйнага права грамадзяніна на інфармацыю. Па-
другое, гэта змяненне канстытуцыйнай асновы дзейнасці сродкаў ма-
савай інфармацыі. З наданнем прынцыпу інфармавання грамадзян 
канстытуцыйнага статуса змяняецца прызначэнне CMI як інстытута 
дэмакратыі» [4, 201-202]. 

«Гарантыі галоснасці павінны забяспечвацца дасканаласцю За-
кона аб галоснасці. Ці здольны сённяшні склад савецкага парламента 
прыняць такі дасканалы закон? Ці ўсведамляе грамадства, што гэты 
закон прымаецца не для журналістаў, а для карысці грамадзян перш 
за ўсё (П. Бандарук — намеснік галоўнага рэдактара газеты «Извес-
тия» [36, 8-11]. 

«Пытанне аб выпрацоўцы гарантый далейшага развіцця са-
цыялістычнай дэмакратыі, у прыватнасці, аб дзяржаўна-прававым 
забеспячэнні галоснасці, мае сёння прынцыповае значэнне», —
сцвярджаў гэты аўтарытэтны журналіст. 

У кнізе «Судьба гласности — судьба перестройки» надрукаваны i 
артыкул нашага класіка Васіля Быкава. Адказваючы на пытанне, якія 
магчымы рэальныя гарантыі для забеспячэння незваротнасці ў 
развіцці галоснасці i пры якіх умовах яна можа на самай справе 
стаць нормай жыцця ў грамадстве, В. Быкаў піша: «Поспехі пера-
будовы цесна звязаны ў першую чаргу з незваротнасцю галоснасці, з 
паслядоўным ператварэннем яе ў больш высокую форму дэмакратыі 
— свабоду слова. Але аднаго прызнання яе надзённай неабходнасці, 
відаць, недастаткова для грамадства. Патрэбна яе легітымацыя, 
забеспячэнне яе прававымі i арганізацыйнымі гарантыямі», — такі 
вось надзвычай дакладна сфармуляваны адказ. 

Трэба адзначыць яшчэ, што ў шэрагу матэрыялаў, якія склалі 
вышэйназваныя зборнікі, не толькі сцвярджаецца неабходнасць зака-
надаўчага забеспячэння галоснасці, але i выказваюцца меркаванні 
наконт таго, якім гэтаму заканадаўству быць, што павінны ўяўляць 
сабой па сваёй ідэйнай сутнасці законы аб галоснасці i друку (гл. 
вышэй выступление В. Афанасьева). 

Некаторыя аўтары пайшлі яшчэ далей: яны бачылі вырашэнне 
праблемы ва ўсталяванні прымата права, у стварэнні прававой дзяр-
жавы. Цытуем: «Толькі ca стварэннем сапраўды дэмакратычнай дзяр-
жавы з'явяцца палітычныя i юрыдычныя гарантыі незваротнасці пра-
цэса ў развіцці галоснасці»; «Спыніць галоснасць ужо немагчыма. Яна 



незваротная. Гарантыя таму — бурнае далучэнне да палітыкі шырокіх 
народных мас, ix імкненне ствараць прававую дзяржаву, у якой нор-
май жыцця стане роўнасць усіх перад законам»; «Гарантыяй галос-
насці з'яўляецца стварэнне прававой дзяржавы. Менавіта яно павін-
на забяспечыць незваротнасць перабудовы. Галоснасць не мае ні 
часавых, ні прасторавых межаў» [36, 10]. 

 
ДЭКЛАРАЦЫЯ ПРАВОЎ I СВАБОД ЧАЛАВЕКА АД 5 ВЕРАСНЯ 1991 г. 

 
Своеасаблівым сувязным звяном паміж абвешчанай галоснасцю 

i адпаведнымі заканадаўчымі гарантыямі свабоды слова i друку стала 
ўжо згаданая вышэй Дэкларацыя правоў i свабод чалавека ад 5 ве-
расня 1991 г. Пра гэта сведчыць, у прыватнасці, змест артыкула 1 
дакумента, дзе сказана: «Кожны чалавек валодае натуральнымі, неад'-
емнымі, непарушнымі правамі i свабодамі. Яны замацоўваюцца ў 
законах, якія павінны адпавядаць Усеагульнай дэкларацыі правоў 
чалавека. Міжнародным пактам аб правах чалавека, іншым міжна-
родным нормам i дадзенай Дэкларапыі» (пакрэслена мною. — Г. Т.). 
Стваральнікі Дэкларацыі звяртаюць увагу на неабходнасць юрыдыч-
нага замацавання ўсяго комплексу правоў i свабод чалавека i, з дру-
гога боку, важнасць прызнання i забеспячэння ix як абавязковай 
умовы фарміравання прававой дзяржавы. 

Некалькі слоў адносна сэнсу гэтага тэрміна «прававая дзяржа-
ва». Першы беларускі «Юрыдычны слоўнік» (выдавецтва «Беларуская 
энцыклапедыя», 1992) дае наступнае тлумачэнне: «Прававая дзяржава 
— дзяржава, у якой ажыццяўляюцца прынцыпы вяршэнства Канс-
тытуцыі i прававога закону, падзелу дзяржаўнай улады на заканадаў-
чую, выканаўчую i незалежную судовую, забяспечваюцца палітычны 
плюралізм, узаемная адказнасць дзяржавы i грамадзяніна. Мэта пра-
вавой дзяржавы — стварэнне гарантый сацыяльнай i прававой аховы 
грамадзян. Забеспячэнне ix правоў i свабод». 

 
З ГІСТОРЫІ РАСПРАЦОЎКІ ЗАКАНАДАЎЧЫХ АКТАЎ 

ЗАБЕСПЯЧЭННЯ СВАБОДЫ СЛОВА Ў СССР І НА ПОСТСАВЕЦКАЙ 
ПРАСТОРЫ 

 
Паказальны i нават па-свойму сімвалічны факт: з мэтай пабу-

довы прававой дзяржавы, заканадаўчага замацавання правоў i сва-
бод чалавека ў былым Савецкім Саюзе, а затым у краінах яго права-
пераемніцах аднымі з першых, прыярытэтных, распрацоўваліся i 
прымаліся заканадаўчыя акты, звязаныя непасрэдна з прававым 



рэгуляваннем інфармацыі, юрыдычным забеспячэннем свабоды слова 
i друку. 

Першая спроба была здзейснена ў выглядзе ініцыятыўнага аў-
тарскага праекта. Гэты праект, а дакладней — законапраект «Аб 
сродках масавай інфармацыі», быў распрацаваны вядомымі расій-
скімі навукоўцамі-прававедамі Ю. Батурыным, М. Фядотавым i В. 
Энціным i ўпершыню апублікаваны ў эстонскай газеце «Спордылехт» 
(1988. 14 кастр.). Аўтарскі законапраект быў вынесены на абмерка-
ванне, падтрыманы Саюзам журналістаў i ўрэшце лёг у аснову 
саюзнага Закону аб друку i іншых сродках масавай інфармацыі, які, 
як вядома, пабачыў свет у чэрвені 1990 г., прававое i сацыяльна-
палітычнае значэнне якога цяжка пераацаніць. 

Дадзены нарматыўна-прававы акт напаўняў рэальным зместам 
дэкларатыўныя да гэтага часу палажэнні Канстытуцыі СССР (таксама 
i БССР, артыкул 48) аб свабодзе слова i друку, упершыню гарантаваў 
грамадзянам краіны свабоду выбару, атрымання i распаўсюджвання 
інфармацыі. У тым жа 1990 г. быў прыняты эстонскі Закон аб прэсе, 
у 1991 г. — Закон Расійскай Федэрацыі «Аб сродках масавай 
інфармацыі», у 1992 г. — закон Украіны «Аб інфармацыі» i г. д. 

 
8. АД ДЭКЛАРАЦЫІ ДА ЛЕГІТЫМАЦЫІ: БЕЛАРУСКІ 

ВАРЫЯНТ 
 

ПРЭСА БЕЛАРУСІ ПРА ЗАКАНАДАЎЧАЕ ЗАБЕСПЯЧЭННЕ 
СВАБОДЫ СЛОВА 

 
Неабходнасць стварыць заканадаўчыя гарантыі для свабоды 

слова i друку падкрэслівала i тагачасная прэса Беларусі. У нумары ад 
16 лютага 1990 г. штотыднёвіка «Літаратура i мастацтва» пад зага-
лоўкам «З пазіцыі болю, а не хлусні» была змешчана гутарка галоўнага 
рэдактара выдання А. Вярцінскага з галоўным рэдактарам часопіса 
«Беларусь» А. Шабаліным. 

«У жыцці краіны ўсталёўваецца галоснасць, свабода слова, у тым 
ліку — свабода друку. Абнародаваны прыняты ў першым чытанні 
Вярхоўным Саветам СССР праект Закона аб друку i іншых сродках 
масавай інфармацыі, дзе: «Друк i іншыя сродкі масавай інфармацыі 
свабодныя». Якія спадзяванні ты звязваеш з прыняццем гэтага 
закону? Якім бачыцца табе заўтрашні дзень нашага друку, у тым ліку 
твайго часопіса «Беларусь», — пытаўся ў свайго калегі А. Вярцінскі. I 
працягваў далей. — Ці ўяўляеш ты, член партыі, у мінулым партыйны 



работнік, наш друк без так званага партыйнага кіраўніцтва ім, без 
ідэалагічнай апекі “зверху”? ». 

А. Шабалін адказаў: «Пра колішнія адносіны прэсы з цэнзурай 
гаварыць не хочацца: тэма набіла аскому. Вельмі даставалася ад піль-
ных наглядчыкаў нашаму часопісу „Беларусь"; не менш, ведаю, пакут-
ваў i „ЛіМ". Цэнзура — гэта духоўны элемент рэпрэсіўнага апарату — 
ганьбіць дзяржаву, якая ставіць на мэце быць прававой, i горкія хвалі 
такой ганьбы коцяцца далека... А закончыць адказ на пастаўленае 
пытанне хачу Марксавай формулай: „Прывідныя ўсе астатнія свабоды 
пры адсутнасці свабоды друку". У ей, свабодзе друку, — i адна з 
рэальных гарантый незваротнасці працэсу дэмакратызацыі нашага 
грамадства». 

Аб пашырэнні працэсаў дэмакратызацыі ў тагачасным бела-
рускім грамадстве, аб тым вялікім значэнні, якое надавалася ў ім 
свабодзе друку, сведчыў II Міжнародны кангрэс у абарону дэмакратыі 
i культуры, які так i называўся «Незалежная прэса: свабода i 
адказнасць». 

Арыгінальнай праявай дэмакратычных змен у галіне друкава-
нага слова стала публікацыя ў 1991 г. зборніка A. Уліцёнка «Інша-
думцы», прадмова да якога пад загалоўкам «Яны маўчаць не хацелі» 
належыць пяру Васіля Быкава. 

Народны пісьменнік Беларусі пісаў пра заяўленую ў кнізе разня-
воленасць думкі, якую «ў атмасферы таталітарнай рэгламентацыі... 
імкнуліся загнаць у глыбіню душы, у падкорку паралізаванага мозгу, 
калі яна нідзе i нічым не праяўлялася не толькі ў выглядзе друкава-
нага слова, але i ў размовах...» [15, 3]. 

А вось выказванне аднаго з аўтараў зборніка філосафа Валян-
ціна Акулава: «Стварэнне прававой дзяржавы — важнейшая, канчат-
ковая мэта. Мы будзем дамагацца больш хуткага прыняцця новай 
Канстытуцыі Беларусі на аснове Усеагульнай дэкларацыі правоў чала-
века i іншых міжнародных прававых актаў, тых міжнародных абавя-
зацельстваў, якія рэспубліка ўзяла на сябе як член ААН. На Беларусі 
павінен кіраваць закон, i не ўсялякі закон, а той Закон, які заснаваны 
на прыярытэце правоў чалавека» [15, 95]. 

«I вось тады, калі народ канчаткова скіне ідэалагічныя шоры i 
пераканаецца, што іншага шляху, чым той, па якім ідуць цывіліза-
ваныя дзяржавы, не існуе, тады i пачнецца сапраўднае адраджэнне. 
Не раней», — пераконвае чытача ў артыкуле «Свабода чытаць, 
свабода гаварыць, свабода думаць — i мужнасць не хлусіць...» яшчэ 
адзін з аўтараў «Іншадумцаў» журналіст С. Навумчык [15, 63]. 

 



ЗАКОН АБ ДРУКУ І ІНШЫХ СРОДКАХ МАСАВАЙ ІНФАРМАЦЫІ 
 
Вышэй адзначалася, што працэс трансфармацыі дэкларатыўных 

норм у нормы юрыдычныя, у адпаведныя законапалажэнні меў цяжкі 
характар, суправаджаўся шэрагам перашкод. Красамоўным прыкла-
дам гэтага можа служыць падрыхтоўка i прыняцце нашага нацыя-
нальнага Закону аб друку i іншых сродках масавай інфармацыі. Ён 
нараджаўся, што называецца, у пакутах. Пра гэта гаворыць ужо той 
факт, што законапраект быў разгледжаны ў першым чытанні Вяр-
хоўным Саветам рэспублікі ў 1991 г., а прыняты канчаткова толькі ў 
студзені I 996 г. 

Негатыўную ролю тут адыгрывалі, безумоўна, пэўныя грамадска-
палітычныя абставіны пераходнага перыяду, такія прычыны, як 
інертнае таталітарнае мысленне, прававы нігілізм. Па-ранейшаму 
былі насцярожаныя адносіны да інстытута правоў чалавека, у тым 
ліку да фундаментальнага права на свабоду слова i друку. 

Пра сітуацыю вакол Закону аб CMI гаварылі характарыстычныя 
загалоўкі адпаведных тагачасных публікацый: «Свабода друку па-
беларуску»; «Беларусь: спроба перачакаць»; «Валтузня вакол закона»; 
«Спадзяюся, што блуканне па пакутах Закона аб друку скончыцца на 
сесіі парламента»; «Ці пакіне нас цэнзура?» i інш. 

Трэба адзначыць, што істотны ўклад у справу стварэння на-
цыянальнага заканадаўства аб сродках масавай інфармацыі ўнеслі 
самі журналісты, творчыя калектывы перыядычных выданняў краі-
ны. Зацікаўленыя непасрэдна ў прыняцці Закона аб CMI, яны арга-
нізоўвалі адпаведныя матэрыялы (артыкулы, інтэрв'ю i інш.), право-
дзілі круглыя сталы для абмеркавання законапраекта, друкавалі 
чытацкія лісты, прысвечаныя згаданай тэме. Словам, імкнуліся 
стварыць пэўную грамадскую думку адносна наспелай праблемы. 

У сваёй рэдакцыйнай прадмове да гутаркі з дэмакратам, членам 
Камісіі Вярхоўнага Савета Рэспублікі Беларусь па пытаннях галос-
насці, сродкаў масавай інфармацыі i правоў чалавека, газета «Звязда» 
выказала сваю пазіцыю: «Агульнавядомы факт, што акрамя закана-
даўчай, выканаўчай i судовай улады існуе ў кожным цывілізаваным 
грамадстве яшчэ адна неафіцыйная сіла — журналістыка, якую ах-
рысцілі «чацвёртай уладай». Беларусь таксама не абдзелена сродкамі 
масавай інфармацыі, больш таго — часопісны, газетны, тэле- i 
радыёрынак значна пашырыўся за апошні час. 

Аднак ёсць вялікае «але». Вось ужо некалькі гадоў работнікі пяра 
i мікрафона працуюць, па-сутнасці, ва ўмовах прававога вакуума: 
старыя савецкія законы, што рэгламентавалі журналісцкую дзей-



насць, аджылі сваё, а новыя недзе заблукалі ў кулуарах вышэйшых 
эшалонаў улады рэспублікі. Прыходзіцца беларускім журналістам 
забяспечваць права грамадзян на свабоду слова, друку i інфармацыі 
па інтуіцыі, амаль на ўласны страх i рызыку. Дакуль жа будзе 
існаваць гэта не зусім нармальнае, нават парадаксальнае стано-
вішча?». Так пісала газета «Звязда» ў артыкуле «Спадзяюся, што 
блуканне па пакутах Закона аб друку скончыцца на сесіі парламента» 
9 кастрычніка 1994 г. 

Пытанне, востра пастаўленае рэдакцыяй «Звязды», не засталося 
«марным лямантам у пустыні». Наадварот, мела пэўны рэзананс, зна-
ходзіла разуменне i падтрымку як у журналісцкім асяроддзі, так i з 
боку тых, ад каго непасрэдна залежалі падрыхтоўка i прыняцце доў-
гачаканага заканадаўчага акта, г. зн. ад дэмакратычна настроенай 
часткі Вярхоўнага Савета 12-га склікання. 

У згаданай намі «Канцэпцыі развіцця інфармацыйнай прасторы 
Рэспублікі Беларусь», распрацаванай часовым творчым калектывам, 
значнае месца было адведзена раздзелу «Прававое забеспячэнне 
дзейнасці СМІ». 

«Зыходзячы з таго,— цытуем пачатак раздзела,— што Рэспубліка 
Беларусь, як член ААН i іншых аўтарытэтных міжнародных арга-
нізацый, уваходзіць у сусветную інфармацыйную прастору, прытрым-
ліваючыся прагрэсіўных прававых норм i рэкамендацый, выпра-
цаваных міжнародным супольніцтвам», аўтары Канцэпцыі прапана-
валі наступны план: 

«Міжнародныя прынцыпы функцыянавання CMI, а таксама 
нацыянальная спецыфіка развіцця інфармацыйнай сферы зацвяр-
джаюцца заканадаўчымі актамі Рэспублікі Беларусь: 

• Законам аб друку; 
• Законам аб тэлебачанні i радыё; 
• Законам аб выдавецкай дзейнасці; 
• іншымі нарматыўнымі актамі. 
Законы рэгламентуюць дзейнасць усіх відаў друкаваных вы-

данняў, тэле- i радыёпраграм i выдавецтваў незалежна ад ix веда-
маснай прыналежнасці i формы ўласнасці, забяспечваюць прававое 
рэгуляванне функцыянавання CMI, свабоду слова i друку, ажыццяў-
ленне прынцыпа галоснасці, гарантуюць грамадзянам Рэспублікі Бе-
ларусь права на атрыманне поўнай i аб'ектыўнай інфармацыі i аса-
бісты ўдзел у інфармацыйным працэсе. У Законах фіксуюцца правы i 
абавязкі журналістаў, меры па ix прававой i сацыяльнай абароне». 

Варты ўвагі i наступны, заключны абзац цытуемай часткі Кан-
цэпцыі: 



«Законы аб сродках масавай інфармацыі грунтуюцца на фун-
даментальнай аснове беларускай нацыянальнай культуры, з улікам 
задач умацавання дзяржаўнага суверэнітэту i нацыянальнага адра-
джэння, асаблівасцямі шматнацыянальнай супольнасці насельніцтва 
рэспублікі» (Праект «Канцэпцыі развіцця інфармацыйнай прасторы 
Рэспублікі Беларусь» // «Звязда». 1993. 9 крас.). 

Грунтоўна распрацаваны Праект Канцэпцыі быў тэрмінова раз-
гледжаны на пасяджэнні калегіі Міністэрства інфармацыі з удзелам 
прадстаўнікоў шэрагу дзяржаўных i недзяржаўных сродкаў масавай 
інфармацыі, а таксама юрыстаў i навукоўцаў. Было вырашана вы-
несці дакумент на шырокае абмеркаванне. Цікавасць да Канцэпцыі 
была выказана на адным з пасяджэнняў сесіі Вярхоўнага Савета. 
Дэпутатамі, членамі Камісіі па сродках масавай інфармацыі i правах 
чалавека i па культуры была нават унесена прапанова надаць даку-
менту статус заканадаўчага акта. Праўда, яна не атрымала падтрым-
кі большасці. 

Кандэпцыя, у прыватнасці яе асноўныя ідэйныя прынцыпы i яе 
раздзел «Прававое забеспячэнне дзейнасці СМІ», далі, несумненна, 
належны плён, паспрыялі працэсу легітымацыі права грамадзян 
краіны на свабоду слова i інфармацыі. 

Канцэпцыя была анублікавана i стала здабыткам грамадскасці 5 
красавіка 1993 г. A своеасаблівым працягам яе з'явіліся дзве падзеі, 
якія адбыліся ў маі наступнага 1994 г. Гэта Міжнародная канфе-
рэнцыя на тэму «Закон аб друку ва ўмовах станаўлення дэмакратыі», 
якая адбылася ў Мінску па ініцыятыве цэнтра «MASS-Media-Belarus» 
(Беларускага мас-медыя цэнтра), i падчас якой у дыскусіі прынялі 
ўдзел беларускія журналісты i запрошаныя правазнаўцы, спецыялісты 
ў галіне CMI з Польшчы, Германіі, Вялікабрытаніі i ЗША. A Між-
народны кангрэс з парадкам дня «Посттаталітарнае грамадства: асоба 
i нацыя», які праводзіўся беларускім ПЭН-цэнтрам, адпаведна шмат 
увагі ўдзяліў будучаму Закону аб CMI. Удзельнікі кангрэса прынялі 
адмысловую Дэкларацыю аб абароне свабоды слова i забеспячэнні 
права на інфармацыю ў Беларусі i ў дадатак яшчэ накіравалі зварот у 
Камісію Вярхоўнага Савета Рэспублікі Беларусь па пытаннях галос-
насці, сродкаў масавай інфармацыі i правоў чалавека, у якім выка-
залі шэраг заўваг i прапаноў у дачыненні да законапраекта аб друку. 

У студзені 1995 г. на чарговай, шаснаццатай па ліку сесіі Вяр-
хоўнага Савета Рэспублікі Беларусь нарэшце быў прыняты Закон аб 
друку i іншых сродках масавай інфармацыі. Упершыню ў гісторыі 
Беларусі пабачыў свет нарматыўна-прававы акт, закліканы забяспеч-
ваць рэалізацыю канстытуцыйнага права грамадзян краіны на сва-



боду слова, друку i інфармацыі, гарантаваць ім права свабодна 
засноўваць сродкі масавай інфармацыі, бесперашкодна атрымліваць, 
выкарыстоўваць i распаўсюджваць інфармацыю пры дапамозе друку 
i іншых сродкаў масавай інфармацыі, свабодна выказваць праз ix 
свае думкі, погляды i перакананні. 

Такі ў пераказе змест прэамбулы i артыкула З Закону. Пры-
нцыпова важным з'яўляецца i артыкул 4, якім забараняецца цэнзура 
масавай інфармацыі. «Цэнзура масавай інфармацыі, — гаворыцца ў 
артыкуле, — гэта значыць, патрабаванне ад рэдакцыі з боку дзяр-
жаўных органаў, арганізацый, устаноў, грамадскіх аб'яднанняў i ix 
службовых асоб папярэдне ўзгадняць паведамленні i матэрыялы, а 
таксама патрабаваць зняць з друку (эфіру) той ці іншы матэрыял або 
паведамленне — не дапускаецца». 

Варта адзначыць, што ў аснову Закону пакладзена ўсё лепшае з 
аналагічных прававых актаў былога СССР, Расіі, Украіны, краін 
Балтыі, i што ў цэлым ён з'яўляецца грунтоўна распрацаваным юры-
дычным дакументам. Гарантуючы адно з важнейшых грамадзянскіх 
правоў чалавека, — права на свабоду слова i інфармацыі — Закон 
займае пачэснае месца ў сістэме заканадаўства Рэспублікі Беларусь 
як прававой дэмакратычнай дзяржавы. 



СТУДЭНТЫ ІНСТЫТУТА ЖУРНАЛІСТЫКІ 
ПРА СВАБОДУ СЛОВА: СВАБОДА СЛОВА - 

ГЭТА... 
 

Леанід Лосіч 
(НЕ)СВАБОДА СЛОВА 

 
З нядаўняга часу мяне прыводзіць у замілаванне сам тэрмін 

«свабода слова». Здавалася б, для журналіста канцэпт свабоды слова 
— гэта як ікона для артадаксальнага хрысціяніна: маліцца трэба. Ды 
толькі паняцце (не)свабоды слова робіцца аб'ектам спекуляцыі. I 
справа не ў тым, што Беларусь абвінавачваюць у адсутнасці свабоды 
слова. Яна ёсць усюды i заўсёды, вось толькі распараджацца ёй можа 
далека не кожны. 

Мне даўно здаецца, што свабоды слова ўвогуле ўжо няма на 
свеце. Безумоўна, некалі яна існавала, але зараз яе няма: цяпер яна 
альбо тавар, альбо атавізм. Што ўяўляе сабой свабода слова сёння, 
чаму яе ўвесь час нехта падаўляе, а нехта інпіы за яе змагаецца? Гэта 
проста гульня ў перацягванне каната: перамагае адзін бок — другі 
імкнецца ўзяць рэванш. Усё робіцца дзеля таго, каб утрымацца i 
ўтрымаць. A па-сутнасці нічога не змяняецца. 

Мой знаёмы, які жыве зараз у Сан-Францыска, расказаў такую 
гісторыю. На адным з Інтэрнэт-форумаў школьнік напісаў штосьці 
пра тэрарыстаў. А на наступны дзень да яго ў школу прыехалі агенты 
ФБР. I гэта краіна — калыска дэмакратыі i свабоды! Уся розніца 
паміж намі i Амерыкай у тым, што ў ix гэтае здарэнне трапіла ў прэсу, 
a ў нас яно наўрад ці ўсплыло б. Вось яна свабода слова. 

Свабода слова пайшла на пенсію ці прадалася. Магчыма, гэта 
прагучыць як паранойя, але ў нашым свеце свабодай валодаюць 
толькі моцныя. Калі знаходзіцца чалавек, які пойдзе ім насуперак, ён 
хутка можа знікнуць. Думаю, што спекуліраваць прозвішчамі ахвяр 
сваёй прафесіі — робіцца дрэнным тонам. Навошта? Мы ж i так усё 
разумеем. 

Свабода слова памерла разам з дыназаўрамі. Усе сённяшнія 
спробы змагацца за яе заканчваюцца сустрэчамі з КДБ, ФСБ, ФБР, a 
ў горшым выпадку — смерцю. 

AЛE (!!!) я ні ў якім разе не хачу сказаць, што мы павінны ад-
мовіцца ад ідэі змагання за свабоду слова. Інакш навошта мы, 
журналісты? 



Эма Равіч 
НЕЎСВЯДОМЛЕНАЯ, АЛЕ ЎЖО НЕАБХОДНАСЦЬ, ЦІ 

«ГРАЖДАНЕ, ВСЕ МЫ НЕМНОГО ЛОШАДИ» 
 
У час моды на дамоўленасці, кампрамісы i кансенсусы прынята 

пазбягаць абсалютных паняццяў, агаворвацца i шукаць выключэнні з 
правілаў. Вось i аб свабодзе слова, ды i аб свабодзе ўвогуле, усё 
часцей прыходзіцца чуць як аб нечым размытым, неакрэсленым. Яе, 
моў, можна прыияць толькі з мноствам «калі» i «але», з шэрагам 
абмежаванняў, таму што, калі даць чалавеку свабоду цалкам, ён можа 
кінуцца ў крайнасці i нанесці шкоду сабе i акружэнню. 

Мне ж на гэты конт імпануе думка вядомага рэвалюцыянера 
Бакуніна, які сцвярджаў, што калі ад усёй вялікай свабоды адрэзаць 
яе малую частку, то атрымаецца, што ўся свабода апынецца менавіта 
ў гэтай адрэзанай частцы. Я думаю, што абмежаваць свабоду — гэта 
ўсё роўна, што аб'ездзіць дзікага каня, на яго можна надзець 
вуздэчку, прыручыць i тады абавязкова прымусіць служыць чалавеку. 
Але з прыручэннем ён згубіць свабоду. 

Абмяжоўваючы свабоду слова, мы маглі б абмежаваць сябе ад 
усіх нраяў нястрыманасці i дзёрзкасці. Але ў такім разе свабода слова 
аўтаматычна стала б служыць тым, хто валодае паўнамоцтвамі яе 
абмяжоўваць, а значыць — перастала б быць свабодай. 

Магчыма, вы запярэчыце мне, прыгадаўшы паклёп, раскрыццё 
таямніцы ўсынаўлення альбо які-небудзь іншы сенсацыйны прыклад 
так званага злоўжывання свабодай слова. Тыпу таго, што можна 
крычаць «Пажар!» у перапоўненым кінатэатры па той прычыне, што ў 
нас ёсць свабода слова. 

Ды не. Свабода слова гарантавана Усеагульнай дэкларацыяй 
правоў чалавека, Канстытуцыяй i мноствам законаў, i таму свабода 
слова — абсалютна прававое паняцце. Яно ўжо паводле сваей сут-
насці, паводле вызначэння — ляжыць у прававым полі. Яно суадно-
сіцца з паняццем адказнасці i вызначае пакаранне, калі выйдзеш за 
межы гэтага правовага поля. 

I гэта тое, што адрознівае свабоду ад вольніцы. Вольніца — «ах 
разгуляюся», «что хочу, то и ворочу» — гэта безадказнасць, беспака-
ранасць, бессумленнасць. Гэта не непрыручаны дзікі конь, які жыве ў 
гармоніі з прыродай i паводле яе законаў, гэта шалёны звер, які 
забыўся на ўсё апроч хвіліннай прыхамаці. Мне вельмі спадабалася 
заўвага з гэтай нагоды расійскай пісьменніцы Таццяны Талстой, якая 
адзначыла, што ў мове некаторых народаў Поўначы, няма слова 
«свабодны», а ёсць «той, хто сарваўся з ланцуга». 



Быць тым, «хто сарваўся з ланцуга», легка, а вось да свабоды, у 
прыватнасці да свабоды слова — трэба дарасці як кожнаму чалавеку, 
так i цэлай нацыі. Трэба навучыцца думаць пра вынікі сваіх учынкаў, 
прызнаваць свае памылкі i несці за ix адказнасць, але пры гэтым 
даражыць кожнай крупінкай сваёй свабоды — сваей памылкі i ад-
казнасці — таму што яна дае табе шанс распараджацца ёй сама-
стойна, а не быць цацкай у руках таго, каму ты перадаў яе, баючыся 
сваёй памылкі. 

70 гадоў мая краіна жыла ў адной вялікай памылцы, у адным 
вялікім злачынстве. Свабодалюбівага каня не проста зацуглялі, нават 
не прымусілі служыць, яго зрабілі рабом i абавязалі быць за гэта 
ўдзячным сваім гаспадарам. На працягу 70 гадоў усе бачылі пакуты 
шляхетнай жывёліны, але за 20 гадоў свайго жыцця я не сустрэла 
ніводнага чалавека, які прызнаў бы тое, што адбывалася, сваёй аса-
бістай памылкай, сваім асабістым злачынствам. Я сустракала абвіна-
вачванні, але не сустрэла ніводнага асабістага пакаяння. Ніхто не 
адчувае сябе адказным за 70 гадоў страху, таму што ніхто не адчуваў 
сябе свабодным, калі баяўся. 

Мне здаецца, што мы цяпер так проста адмаўляемся ад сваёй 
свабоды — сваёй Канстытуцыі, сваёй прэсы — таму што нельга быць 
свабодным часткова. «Назовешься груздем — полезешь в кузов». 
Прызнаем сябе свабоднымі — вернемся да забытай чужой віны, як да 
сваёй. Віны кожнага з нас. Маёй віны. 

Я не спрабую хітраваць, сцвярджаючы, што свабода — абса-
лютная i ніхто не мае права абмяжоўваць яе, хоць адначасова яна i 
скаваная прававым полем. Закон адзіны для ўсіх: для моцнага i 
слабага, багатага i беднага, сумленнага i несумленнага, які раскаяўся i 
які забыўся. Ён кажа, што свабода майго кулака заканчваецца там, 
дзе пачынаецца свабода твайго носа, маючы на ўвазе любы кулак i 
любы нос. Тыя ж, што хочуць абмежаваць свабоду слова, гавораць не 
пра свой кулак, а пра чужы нос. 

Hi ў дні трагедыі ў Беслане, ні ў дзень лонданскіх тэрактаў, ні ў 
дні пагромаў у Францыі — тэлевізійнікі не гаварылі i не гавораць: «Я 
не буду лічыць ахвяры, каб не даць магчымасці тэрарыстам i права-
катарам зламіць мой дух, а буду памятаць кожную асобную ахвяру i 
ненавідзець кожнага асобнага злачынцу, а не ўсю нацыю. Я хачу, каб 
гэтаксама рабілі i вы». Яны гаварылі i гавораць: «Мы будзем лічыць, 
але вам не скажам, мы будзем ведаць, але вам не скажам, каб гэта не 
зламала ваш дух». 



У гэтым прынцыповая розніца: прымаючы свабоду як прававое 
паняцце, мы прымаем свабоду кожнага, абмяжоўваючы яе дадат-
кова, мы абмяжоўваем свабоду некаторых. 

Ведаеце, што я лічу самай вялікай i поўнай праявай свабоды? 
Toe, што зрабілі людзі, якія знаходзіліся 11 верасня 2001 года ў адным 
з захопленых тэрарыстамі самалётаў, які не паспеў яшчэ ўрэзацца ні ў 
адзін з аб'ектаў. Яны галасавалі — i гэта дакладна вядома з ix званкоў 
на зямлю, — ці справакаваць падзенне самалёта, не даўшы тэра-
рыстам магчымасці забіць i іншых, ці да апошняга моманту 
спадзявацца на цуд. Яны прагаласавалі за першае, нам не дадзена 
даведацца лік галасоў. Яны маглі б прагаласаваць за другое, i я б не 
згубіла бязмернай павагі да гэтага ўчынка. У момант страху яны не 
страцілі пачуцця адказнасці, а значыць заўсёды былі свабоднымі. Не 
ўсе былі святымі — нехта быў неаб'езджаным, нехта прыручаным, 
хтосьці жыў у гармоніі з прыродай, a хтосьці быў дзікаваты — але ўсе 
яны былі свабоднымі. 

 
Святлана Харытонава 

УСПАМІН З МІНУЛАГА 
 
«Мая газета — гэта незалежнае выданне, дзе журналісты i чы-

тачы заўсёды могуць свабодна выказаць сваё меркаванне па любым 
пытанні»— упэўнена i горда заявіў абаяльна саманадзейны 
амерыканец. 

«Адкуль столькі перакананасці ў сваёй рацыі i столькі аптымізму 
ў адным чалавеку?» — падумала я, слухаючы лекцыю амерыканскага 
журналіста са штата Агайо. Адкуль... Прыгадаліся тры месяцы жыцця 
ў Амерыцы, тры месяцы працы, але i тры месяцы маёй самастойнай 
свабоды. Taгo адчування, якое ў слоўніку вызначаецца, як магчы-
масць рабіць тое, што хочацца, якім захапляешся i якога адначасова 
асцерагаешся. 

З новым для мяне адчуваннем абсалютнай самастойнасці я пра-
цавала ў Штатах, назіраючы за ўспрыняццем амерыканцамі жыцця, 
мяне i ix здольнасцю выказваць свае думкі ў любы час i ў любым 
месцы, ix здольнасцю адчуваць сябе свабоднымі i ўпэўненымі ў 
заўтрашнім дні. 

Менавіта так яны сябе i адчувалі. У вядомым рэстаране ЗША 
разам ca мной працавалі амерыканскія студэнты, якія праглі «пад-
зарабіць» грошай на новую машыну, спадарыні пенсійнага ўзросту, 
якія збіралі грошы на забяспечаную старасць, i дарослыя мужчыны, 
што рабілі капітал для ўласнае «справы». Усе яны паводзілі сябе так 



бесклапотна i весела, што ix аптымізмам i гуморам прасякнулася i я: 
верылася, што ўсё атрымаецца, што усё будзе о'кей. I ўсё атрымалася. 

Мае калегі, незалежна ад таго, хто падначалены, а хто начальнік, 
умелі трымаць сябе нароўні адзін з другім, не прэтэндуючы на пера-
вагу. Падсобны рабочы мог спакойна, не баючыся звальнення, заявіць 
дырэктару рэстарана, што той сёння дрэнна працуе, альбо, што ён 
занадта строгі. A апошні ў сваю чаргу, не вагаючыся мог прыняць 
заўвагу. 

Усе супрацоўнікі любілі абмяркоўваць падзеі, якія адбываліся ў 
свеце, крытыкаваць свайго прэзідэнта i яго палітыку. Многія з ix 
актыўна пісалі ў мясцовую газету, скардзячыся на розныя са-
цыяльныя праблемы i пралікі ўладаў. Але ў чым яны заўсёды былі 
адзінадушнымі, дык гэта ў выключнасці сваёй роднай краіны, нават 
нягледзячы на недахопы дзяржаўнай палітыкі, якія ім не падабаліся. 

Прыгадаўся яшчэ адзін момант майго амерыканскага «свабод-
нага» жыцця. На фабрыцы, дзе я таксама працавала, сярод мноства 
эмігрантаў я пасябравала з жанчынай з Босніі, якая пераехала са 
сваёй сям'ёй у Штаты шэсць гадоў таму. На маё пытанне «Чаму ты тут 
засталася?» яна адказала проста: «Мне тут лягчэй, свабодней дыха-
ецца». Магчыма, так яна сябе i адчувала. 

Ці лягчэй там дыхалася мне? Напэўна, так. У літаральным сэнсе 
мне ў Амерыцы дыхалася свабодна. Але толькі па дзвюх прычынах. 
Па-першае, я не залежала ад бацькоў, па-другое, я поўнасцю была 
самастойнай у гэты амерыканскі перыяд свайго жыцця, а па-трэцяе, 
я з захапленнем ўспрымала навізну камфортнай «амерыканскай 
мары». I толькі. 

Ва ўсім астатнім, у тым ліку i ў свабодным выяўленні сваіх 
думак, свабоднай сябе на чужыне я не адчувала. Я была эмігранткай, 
што ўжо негалосна пазбаўляла мяне пары-тройкі маіх правоў, хоць i 
замацаваных юрыдычна. Гэта добра разумелі мае іспанамоўныя пра-
цадаўцы, уладальнікі адной кавярні, якія нягледзячы на ўстаноўлены 
заканадаўствам 8-гадзінны рабочы дзень прымушалі мяне працаваць 
па 15 гадзін у суткі. Пры гэтым я не магла выйсці на вуліцу падыхаць 
свежым паветрам, не магла адпачыць нават 15 хвілін на працягу 
працоўнага дня. На шчасце, неўзабаве я пакінула «зону эксплуатацыі» 
i перайшла працаваць у амерыканскі рэстаран (пра які расказвала 
вышэй). Там на мае замацаваныя ў заканадаўстве правы «чыста-
кроўныя» амерыканцы пасягаць не смелі. 

Гэтыя эпізоды з амерыканскага жыцця прыгадаліся мне пасля 
гордых нотак упэўненага голаса амерыканца, так часта чутых мной 
летам 2004 года. I так моцна хацелася яму з такім жа гонарам рас-



казаць пра сваю краіну i калі-небудзь з такой жа цвёрдасцю сказаць 
пра любую з беларускіх газет: «Мая газета — гэта незалежнае выдан-
не, дзе журналісты i чытачы заўсёды могуць свабодна выказаць сваё 
меркаванне па любым пытанні...» 

P.S. Гэтае эсэ — не ода амерыканскаму жыццю. Гэта спроба 
ўспомніць i коратка апісаць тое пачуццё амерыканскай свабоды, якое 
я спазнала сама. 

Пачуццё, якое можа быць такім супярэчлівым... 
 

Алесь Сержановіч 
ПА-ЗА ФАРМАТАМ СВАБОДЫ СЛОВА 

 
Ведаеце, як пачынаецца пераважная большасць сачыненняў на 

тэму журналістыкі? Пачатак просты, яму крыху менш за 2 тысячы 
гадоў. 

«Напачатку было Слова». Евангелле паводле Яна. Пачатак яшчэ 
аднаго сачынення. Сачынення, якое для соцень мільёнаў людзей 
з'яўляецца асновай быцця. 

Пачынаючы сачыненне цытатай з Бібліі, могуць напісаць Слова 
з маленькай літары (хоць найбольш уважлівыя памятаюць, што тут 
яно чамусьці пішацца з вялікай). А потым усе разважаюць на тэму 
важнасці гхрафесіі журналіста для свету, грамадства, чалавецтва i г. 
д. Сінонімаў можна прыдумаць шмат. 

Я не хачу нікога правакаваць i не хачу каго-небудзь прыніжаць. 
Усё ж свабода слова ў нас, як i ў кожным цывілізаваным грамадстве, 
ёсць. Нават, калі гэтае права не заўсёды захоўваецца, яно пастаянна 
дэкларуецца i нават даказваецца, што таксама няблага для агульнай 
справы. 

Але калі паглядзець на сітуацыю ca свабодай слова не проста як 
на «рэч у сабе», а як на нешта глабальнае, значнае, істотнае, фунда-
ментальнае, дык можна зрабіць зусім іншыя вывады. 

Што меў на ўвазе евангеліст Ян пад Словам, i чаму Яно было 
напачатку? I ці можа Яно быць свабодным? Ажно самога ўзяў жах, 
калі паглядзеў на пастаўленыя пытанні. Хаця, па-мойму, усё 
зразумела. У пытаннях утрымліваюцца i адказы на ix. 

Хто ix ведае? 
(Пауза.) 
Што, ніхто не ведае? 
(Цішыня па-ранейшаму.) 
Калі ніхто не ведае, то я не буду займацца хрысціянскім ас-

ветніцтвам i доўга тлумачыць. Скажу толькі, што пад Словам у 



некаторых тлумачэннях Евангелля меўся на ўвазе Сын Божы. Ён быў 
напачатку, таму што мусіў быць напачатку разам з Богам-Айцом i 
Святым Духам. А хто ж адкажа на другое пытанне? Слова, яно можа 
быць свабодным? 

(Цішыня.) 
(Далей размова з самім сабой.) 
Той, хто быў першым, свабодны пакуль ён першы. Пакуль няма 

нікога, першы можа сам вырашаць, што рабіць i чым займацца. 
A калі людзі жывуць у грамадстве, значыць, яны не першыя. 

Дык што, яны несвабодныя? 
Аднойчы я распачаў гаворку з лепшым сябрам наконт адмет-

насці беларусаў сярод іншых народаў. Мы доўга гаварылі аб тым, што  
беларус амаль асіміляваўся, што многія нават называюць сябе рускімі. 
Калі мы пачалі шукаць тыя адметнасці, па якіх тыповы беларус, што  
размаўляе на руска-беларускай трасянцы мог бы вызначыць, што ён 
беларус, то знайшлі толькі адну. Яе назваў мой сябра, крыху пры-
ціхлы. Партызанскасць. 

На Беларусі, у прыватнасці ў XX стагоддзі, было шмат парты-
занскіх рухаў. Пра многія дагэтуль нічога не вядома. Дык што ж уяў-
ляе сабой «партызанскасць» беларускага народа ў кантэксце свабоды? 

Гэта ўнутраная свабода, скажам так. Калі на землі сучаснай 
Беларусі прыходзілі з мірам, то народ мірыўся. Калі з вайной, з мэтай 
разбурэння, людзі абураліся i ішлі ў партызаны. Тут можна весці 
гаворку пра наканаванасць унутранага выбару. Але калі задумацца, 
ці не ў гэтым уся паўната свабоды? 

Сутнасць беларусаў — жыццё па законах i барацьба супраць без-
законня. Даказваць гэты тэзіс не буду, бо сама гісторыя даказвае яго. 

Што да свабоды слова, то ў беларускім варыянце яна выглядае 
своеасаблівай. З аднаго боку, гэта ўсведамленне поўнай свабоды 
слова, дакладней Слова, a ў іншым — унутраная неабходнасць 
трымацца закону i падтрымліваць закон. 

Гэта не бязглуздзіца, a непапраўнае, адзначанае ў свядомасці на 
працягу стагоддзяў наканаванне. Мы можам спрабаваць гэта змяніць 
i нават павінны гэта змяняць. Але ўсім вядома, што ў прынцыпе 
нічога не зменіцца. I не можа змяніцца, бо Слова пасля свайго 
з'яўлення стварыла Закон i надало яму права кіравання, з 
магчымасцю ўнясення паправак... 

Ага. 
Вось жа ён адказ. 

УСЕАГУЛЬНАЯ ДЭКЛАРАЦЫЯ ПРАВОЎ ЧАЛАВЕКА 
 

Прынятая  
Генеральная Асамблеяй 

Арганізацыі Аб'яднаных Нацый  
10 снежня 1948 г. 

Прэамбула 
Прымаючы да ўвагі, што прызнанне годнасці, уласцівай усім 

членам чалавечай сям'і, роўных i неад'емных правоў з'яўляецца 
асновай свабоды, справяДлівасці i ўсеагульнага міру; i 

прымаючы да ўвагі, што зняважлівасць i пагарда да правоў 
чалавека прывялі да варварскіх актаў, якія абураюць сумленне 
чалавецтва, i што стварэнне такога свету, у якім людзі будуць ва-
лодаць свабодай слова i перакананняў i будуць вольныя ад страху i 
беднасці, абвешчана як высокае імкненне людзей; i 

прымаючы да ўвагі неабходнасць ахоўвання правоў чалавека 
ўладай закона ў мзтах забеспячэння таго, каб чалавек не быў зму-
шаны звяртацца да паўстання сулраць тыраніі i прыгнёту як да 
апошняга сродку; i 

прымаючы да ўвагі, што неабходна садзейнічаць развіццю 
дружалюбных адносін паміж народамі; i 

прымаючы да ўвагі, што народы Аб'яднаных Нацый пацвердзілі 
ў Статуце сваю веру ў асноўныя правы чалавека, у годнасць i каш-
тоўнасць чалавечай асобы i ў раўнапраўе мужчын i жанчын i 
вырашылі садзейнічаць сацыяльнаму прагрэсу i паляпшэнню ўмоў 
жыцця пры большай свабодзе; i 

прымаючы да ўвагі, што дзяржавы-члены абавязаліся супра-
цоўнічаць з Арганізацыяй Аб'яднаных Нацый i садзейнічаць усеагуль-
най павазе i захаванню правоў чалавека i асноўных свабод; i пры-
маючы да ўвагі, што ўсеагульнае разумение характару да- дзеных 
правоў i свабод мае вялізнае значэнне для поўнага выка- нання гэтага 
абавязацельства, 

Генеральная Асамблея абвяшчае дадзеную Усеагульную дэкла-
рацыю правоў чалавека ў якасці задачы, да выканання якой павінны 
імкнуцца ўсе народы i ўсе дзяржавы з тым, каб кожны чалавек i 
кожны орган грамадства, увесь час маючы на ўвазе дадзеную Дэк-
ларацыю, імкнуліся шляхам асветы i адукацыі садзейнічаць павазе 
гэтых правоў i свабод i забеспячэнню, шляхам нацыянальных i 
міжнародных прагрэсіўных мерапрыемстваў усеагульнага i эфек-
тыўнага прызнання i ажыццяўлення ix як сярод народаў дзяржаў-



членаў Арганізацыі, так i сярод народаў тэрыторый, змешчаных пад 
ix юрысдыкцыяй. 

 
Артыкул 1 
Усе людзі нараджаюцца свабоднымі i роўнымі ў сваёй годнасці i 

правах. Яны надзелены розумам i сумленнем i павінны дзейнічаць у 
дачыненні адзін аднаго ў духу братэрства. 

 
Артыкул 2 
Кожны чалавек павінен валодаць усімі правамі i ўсімі свабодамі, 

абвешчанымі сапраўднай Дэкларацыяй, без якога б то ні было ад-
рознення, як: у дачыненні расы, колеру скуры, полу, мовы, рэлігіі, па-
літычных або іншых перакананняў, нацыянальнага або сацыяльнага 
паходжання, маёмаснага, саслоўнага або іншага становішча. 

Акрамя таго, не павінна праводзіцца ніякага адрознення на ас-
нове палітычнага, прававога або міжнароднага статуса краіны або 
тэрыторыі, да якой чалавек належыць, незалежна ад таго, ці з'яў-
ляецца гэтая тэрыторыя незалежнай, аўтаномнай, несамакіруючай, 
або яшчэ як абмежаванай у сваім суверэнітэце. 

 
Артыкул 3 
Кожны чалавек мае права на жыццё, на свабоду i на асабістую 

недатыкальнасць. 
 
Артыкул 4 
Ніхто не павінен утрымлівацца ў рабстве або прымусовым стане; 

рабства i рабагандаль забараняюцца ва ўсіх ix выглядах. 
 
Артыкул 5 
Ніхто не павінен падвяргацца пакутам або жорсткаму, нялюд-

скаму ці зневажаючаму годнасць абыходжанню i пакаранню. 
 
Артыкул 6 
Кожны чалавек, дзе б ён ні знаходзіўся, мае права на прызнанне 

яго правасуб'ектнасці. 
 
Артыкул 7 
Усе людзі роўныя перад законам i маюць права, без усякага ад-

рознення, на роўную абарону закона. Усе людзі маюць права на роў-
ную абарону ад якой бы то ні было дыскрымінацыі, што парушае 



дадзеную Дэкларацыю, i ад якога б то ні было падбухторвання да 
такой дыскрымінацыі. 

 
Артыкул 8 
Кожны чалавек мае права на эфектыўнае аднаўленне ў правах 

кампетэнтнымі нацыянальнымі судамі ў выпадку парушэння яго 
асноўных правоў, прадастаўленых яму канстытуцыяй або законам. 

 
Артыкул 9 
Ніхто не можа быць падвергнуты адвольнаму арышту, затры- 

манню або выгнанню. 
 
Артыкул 10 
Кожны чалавек для вызначэння яго правоў i абавязкаў i для 

ўсталявання абгрунтаванасці прад'яўленага яму крымінальнага абві-
навачвання мае права на аснове поўнай роўнасці на тое, каб яго 
справа была разгледжана галосна i з захаваннем усіх патрабаванняў 
справядлівасці незалежным i бесстароннім судом. 

 
Артыкул 11 
Кожны чалавек, абвінавачаны ва ўчыненні злачынства, мае 

права лічыцца невінаватым датуль, пакуль яго вінаватасць не будзе 
даказана законным парадкам шляхам галоснага судовага разгляду, 
пры якім яму забяспечваюцца ўсе магчымасці для абароны. 

Ніхто не можа быць асуджаны за злачынства на падставе здзяй-
снення якой-небудзь дзеі або за бяздзейнасць, якія падчас ix здзяй-
снення не складалі злачынствы па нацыянальных законах або па між-
народным праве. Не можа таксама накладацца пакаранне больш 
цяжкае, чым тое, якое магло быць ужыта ў той час, калі злачынства 
было ўчынена. 

 
Артыкул 12 
Ніхто не можа падвяргацца адвольнаму ўмяшанню ў яго аса-

бістае i сямейнае жыццё, адвольным замахам на недатыкальнасць яго 
жылля, таямніцу яго допісаў або на яго гонар i рэпутацыю. Кожны 
чалавек мае права на абарону закона ад такога ўмяшання або такіх 
замахаў. 

 
Артыкул 13 
Кожны чалавек мае права вольна перамяшчацца i выбіраць сабе 

месцажыхарства ў межах кожнай дзяржавы. 



Кожны чалавек мае права пакідаць любую краіну, уключаючы 
сваю ўласную, i вяртацца ў сваю краіну. 

 
Артыкул 14 
Кожны чалавек мае права шукаць прытулку ад пераследу ў 

іншых краінах i карыстацца гэтым прытулкам. 
Гэта права не можа быць скарыстана ў выпадку пераследу з 

прычыны непалітычнага злачынства або дзеяння, якое супярэчыць 
мэтам i прынцыпам Арганізацыі Аб'яднаных Нацый. 

 
Артыкул 15 
Кожны чалавек мае права на грамадзянства. 
Ніхто не можа быць адвольна пазбаўлены свайго грамадзянства 

або права змяніць сваё грамадзянства. 
 
Артыкул 16 
Мужчыны i жанчыны, якія дасягнулі паўналецця, маюць права 

без усякіх абмежаванняў па прыкмеце расы, нацыянальнасці або 
рэлігіі ўступаць у шлюб i засноўваць сям'ю. Яны карыстаюцца адноль-
кавымі правамі ў дачыненні ўступлення ў шлюб, падчас стану ў 
шлюбе i падчас яго скасавання. 

Шлюб можа быць заключаны толькі пры свабоднай i поўнай 
згодзе абодвух бакоў, якія ўступаюць у шлюб. 

Сям'я з'яўляецца натуральным i асноўным складнікам гра-
мадства i мае права на абарону з боку грамадства i дзяржавы. 

 
Артыкул 17 
Кожны чалавек мае права валодаць маёмасцю як аднаасобна, 

так i сумесна з іншымі. 
Ніхто не павінен быць адвольна пазбаўлены сваёй маёмасці. 
 
Артыкул 12 
Кожны чалавек мае права на свабоду думкі, сумлення i рэлігіі; 

гэта ўключае свабоду змяняць сваю рэлігію або перакананні i свабоду 
вызнаваць сваю рэлігію або перакананні як аднаасобна, так i разам з 
іншымі, публічным або прыватным парадкам у вучэнні, набажэнстве 
i выкананні рэлігійных i рытуальных абрадаў. 

 
Артыкул 19 
Кожны чалавек мае права на свабоду перакананняў i на сва-

боднае выяўленне ix; гэта права ўключае свабоду бесперашкодна 



прытрымлівацца сваіх перакапанняў i свабоду шукаць, атрымліваць i 
распаўсюджваць інфармацыю i ідэі любымі сродкамі i незалежна ад 
дзяржаўных межаў. 

 
Артыкул 20 
Кожны чалавек мае права на свабоду мірных сходаў i асацы-

яцый. 
Ніхто не можа быць прымушаны ўступаць у якую-небудзь 

асацыяцыю. 
 
Артыкул 21 
Кожны чалавек мае права прымаць удзел у кіраванні сваёй 

краінай непасрэдна або праз пасрэдніцтва свабодна абраных прад-
стаўнікоў. 

Кожны чалавек мае права роўнага доступу да дзяржаўнай 
службы ў сваёй краіне. 

Воля народа павінна быць асновай улады ўрада; гэтая воля па-
вінна выяўляцца ў перыядычных i несфальсіфікаваных выбарах, якія 
павінны праводзіцца пры ўсеагульным i роўным выбарчым праве, 
шляхам таемнага галасавання ці іншых раўназначных форм, якія 
забяспечваюць свабоду галасавання. 

 
Артыкул 22 
Кожны чалавек, як член грамадства, мае права на сацыяльнае 

забеспячэнне i на ажыццяўленне неабходных для надтрымання яго 
годнасці i для свабоднага развіцця яго асобы правоў у эканамічнай, 
сацыяльнай i культурнай абласцях праз пасрэдніцтва нацыянальных 
намаганняў i міжнароднага супрацоўніцтва i ў адпаведнасці са 
структурай i рэсурсамі кожнай дзяржавы. 

 
Артыкул 23 
Кожны чалавек мае права на працу, на вольны выбар працы, на 

справядлівыя i спрыяльныя ўмовы працы i на абарону ад беспрацоўя. 
Кожны чалавек без якой-иебудзь дыскрымінацыі мае права на 

роўную аплату за роўную працу. 
Кожны, хто працуе, мае права на справядлівую i здавальняючую 

ўзнагароду, што забяспечвае чалавеку годнае існаванне для яго 
самога i яго сям'і, якое дапаўняецца пры неабходнасці іншымі 
сродкамі сацыяльнага забеспячэння. 

Кожны чалавек мае права ствараць прафесійныя саюзы i ўва-
ходзіць у прафесійныя саюзы для абароны сваіх інтарэсаў. 



Артыкул 24 
Кожны чалавек мае права на адпачынак i вольны час, уклю-

чаючы права на разумнае абмежаванне працоўнага дня i на ап-
лачваемы перыядычны адпачынак. 

 
Артыкул 25 
Кожны чалавек мае права на такі жыццёвы ўзровень, уключа-

ючы ежу, вопратку, жыллё, медыцынскі догляд i неабходнае сацы-
яльнае абслугоўванне, які неабходны для падтрымання здароўя i даб-
рабыту яго самога i яго сям'і, i права на забеспячэнне ў выпадку бес-
працоўя, хваробы, інваліднасці, аўдавення, старасці або іншага вы-
падку страты сродкаў да існавання па незалежных ад яго акаліч-
насцях. 

Мацярынства i маленства даюць права на адмысловую апеку i 
дапамогу. Усе дзеці, якія нарадзіліся ў шлюбе або па-за шлюбам, 
павінны карыстацца аднолькавай сацыяльнай абаронай. 

 
Артыкул 26 
Кожны чалавек мае права на адукацыю. Адукацыя павінна быць 

бясилатнай ria меншай меры ў тым, што датычыць пачатковай i 
агульнай адукацыі. Пачатковая адукацыя павінна быць абавязковай. 
Тэхнічная i прафесійная адукацыя павінна быць агульнадаступнай, i 
вышэйшая адукацыя павінна быць аднолькава даступнай для ўсіх на 
аснове здольнасцей кожнага. 

Адукацыя павінна быць накіравана на поўнае развіццё чала-
вечай асобы i на ўзрастанне павагі да правоў чалавека i асноўных 
свабод. 

Адукацыя павінна садзейнічаць паразумеяню, памяркоўнасці i 
дружбе паміж усімі народамі, расавымі i рэлігійнымі групамі i павінна 
садзейнічаць дзейнасці Арганізацыі Аб'яднаных Нацый па падтры-
манні міру. 

Бацькі маюць права прыярытэту ў выбары віду адукацыі для 
сваіх малалетніх дзяцей. 

 
Артыкул 27 
Кожны чалавек мае права свабодна ўдзельнічаць у культурным 

жыцці грамадства, атрымліваць задавальненне ад мастацтва, удзель-
нічаць у навуковым прагрэсе i карыстацца яго выгодамі. 

Кожны чалавек мае права на абарону яго маральных i матэ-
рыяльных інтарэсаў, што вынікаюць з навуковых, літаратурных або 
мастацкіх прац, аўтарам якіх ён з'яўляецца. 



Артыкул 28 
Кожны чалавек мае права на сацыяльны i міжнародны парадак, 

пры якім правы i свабоды, выкладзеныя ў гэтай Дэкларацыі, могуць 
быць цалкам ажыццёўленыя. 

 
Артыкул 29 
Кожны чалавек мае абавязх-сі перад грамадствам, у якім толькі i  

магчыма вольнае i поўнае развіццё яго асобы. 
Пры ажыццяўленні сваіх правоў i свабод кожны чалавек павінен 

падвяргацца толькі такім абмежаванням, якія ўсталяваныя законам 
выключна з мэтай забеспячэння належнага прызнання i павагі 
правоў i свабод іншых i задавальнення справядлівых патрабаванняў 
маралі, грамадскага парадку i агульнага дабрабыту ў дэмакратычным 
грамадстве. 

Ажыццяўленне гэтых правоў i свабод ні ў якім разе не павінна 
супярэчыць мэтам i прынцыпам Арганізацыі Аб'яднаных Нацый. 

 
Артыкул 30 
Нішто ў сапраўднай Дэкларацыі не можа быць вытлумачана як 

надаванне якой-небудзь дзяржаве, групе асоб або індывідуальным 
асобам права займацца якой-небудзь дзейнасцю або рабіць дзеянні, 
накіраваныя на знішчэнне правоў i свабод, выкладзеных у гэтай 
Дэкларацыі. 

